
TOTOLUḎATNUNAI

JESUSHABAṮAN TEUM
1-2 O Tiopilas, yak dahil da tatam yaami amu

da yak amup̱a Jesus Nug uḏat oh heumnu, Nug
danab ah keeke ip̱uanaṯomnu ele yaami. Nug uḏat
amu dig me uḏie, deḏ Nug hab aṯan teum batak
amu Nug uḏat amu oh heum. Heehe da amunu
yaami. Aria da nai yaami anidme ele amu, Nug
mauhabauhibaiṯe,deḏ40uueNughabaṯan teum.
Amge ii uḵom haenp ̱a Nug goḵunu haaha, tatam
Nug nuhiḵud totol danab elewen, Nug tituanaṯom
ele amu, ag nai amu tuḏidna heḵulagnu,NugKayak
Ouḏi g ̱agaṯagp̱a nai maṯom. 3 Aria Nug guiṯak nau
amu awa mauhowa, dimp̱a genab eḏua hibaiṯom
amuNugnuhiḵud totol danabelewenhaengamag
deḏ 40 amup ̱a gumaṯa ona, ib kuḏump̱a keeke
amu ip̱uanaṯom. Nug deḏ 40 amup ̱a Kayaknu
ḏo maḏoḏnu nai ele mehuqe doop̱ig. 4 Amu ele
deḏ 40 amup̱a Nug ag ele oh haen laa e lanan
daanna, Nug amelagp ̱a aum. “Ag Jerusalem paha
aib uup̱ig. Am ag keeke ena, da Mamel Nug ag
keekeamumadaḵununai qaḵaaum, keekeamunu
ele da ag ai doop̱ig amu, ag Nug ameg meḵulag.
5 Am genab Johanes nug danab ah lep ̱a layaṯom
amge haen elab iiṯa amu ag Kayak Ouḏip̱a layaṯak
aoglag,” awa aum.

6 Nug anam a, haen laa ag oh qauko onig
Olip ap ̱a qag mena, Nug aum amunu ag Nug oḏ
medap̱ig. “Naḏi, haen imup ̱anab na hep̱e, Rom

ag ahap̱eg, ig Israel ig eḏut wan ihinig gumag-
nigte?” aon ap̱ig. 7 Aeg amu Nug ag amelagp ̱a
aum. “Amu ahilagte keeke amunu ag da Mamel
Nug haen deḏ ele aum amu ag dooglag? Iiṯa. Nug
nuḵa keeke amu gumaṯe. 8 Amge geha dimp ̱a
Kayak Ouḏi Nug ahilagp̱a neeb, ag g ̱agaṯag aon
amu geha ag dahil nai Jerusalem mehuqna amu
Juda wan ohp̱a amu Samaria amu uḵeb wan atu
ohp̱a ele gona mehuqḵulag,” awa aum. 9Am Nug
nai amu amelagp ̱a ana male, ag neegna daaegeg,
Kayak he, Nug aṯan teete amu lombig laa haute,
ag baula Nug ii anidp̱ig. 10 Nug uḵe, ag hab aṯan
neegnadaaegeg amdanab aḏit, a lamenhaḵab ele,
a tulai doeh, ag ele hip̱aidna daanna, 11 a apiḏ.
“Galelia danab, aḏinu ag hip ̱aidna daanna, hab
aṯan neegna daaṯeb? Amu gemu Kayak Nug Jesus
ahilagp̱anu awe, hab aṯan uḵom. Aria geha Nug
hab aṯan ugeḵe anidp̱ig bia eḏua uḏiḵu,” aoya apiḏ.

TOTOLDANABAG JUDASOUOTIP̱IG
12 Aria ag qauko, Olip aṯeb, ap ̱anu eḏun

Jerusalem wap ̱ig. Qauko amup̱anu Jerusalem
wanak amu miag, kilomita laip̱u maha ele. Juda
dilag ḏop̱a danab nug ahilag Meṯidp̱a tap̱a uḵak
elab amubia goḵunu elele. 13 Ag ab oḵaip̱a tena
amu ag gona, ag lag oo aṯan, ag daap ̱ig ele amup ̱a
tep ̱ig. Ag onilag amu Petrus, Johanes, Jakobus,
Andreus, Pilipus, Tomas, Batolomiu, Mateus,
Alpias beḵa Jakobus, Simon, nug am Selot, amu
Jakobus beḵa Judas aaḵu. 14 Danab amu ag oh
oolag laip̱u mena, haen kuḏum danab ah laala
ele oh qag mena, unuqidnana daap ̱ig. Danab ah



Apostel 1:15 iii Apostel 1:24-25

amuam Jesus anig Maria, Jesus amaḵud amu ah
laala ele.

15 Ag anam daanna, haen amup̱a Petrus nug
laiḵud, ag Jesusnu oolagp̱a genab doop̱ig ele, ahi-
lag eb qak 120 anam amu nug ag oolagp̱a aha,
hibaiṯa, Judasnu nai maṯiom. 16-19 Danab amu
nug eheḏ ha, uḏat amunu men doḏo awom ele
amup ̱a ag wan laih nakok laa daden mep̱ig. Aria
nug nuḵa wan amup ̱a nug beḏu aiha na qe, oo
aoḏe, biig oh wanp̱a ne, dimp̱a danab Jerusalem
daap ̱ig ag oh amu doop̱ig amunu ag ahilag naip̱a,
ag aben amunu, Akeldama aṯeb. Amu eḏuak am,
Wan Tiig ele. Amu Petrus nug inam aum. “O
lailad, Kayak Ouḏi Nug laa oḏep̱a keeke laa Judas
nuhigp̱a beḵunu a, beḵununab dayaya aaḵu beum.
Danab amu nug ig ele daatta, ig ele oh uḏat laip̱u
hemut amge nug ele danab ag Jesus aḏaglagnu ib
dayom. 20 Kayak Ouḏi nug anam heḵunu doya
amuNughe, Judasnunai imuDawit oḏep̱a be, buk
Samp ̱a inam yak daaṯe. ‘Lag nuhig amu hamu
dayaḏ! Danab laa ap̱a aib dayom!’ Amu Sam
laap̱a yak daaṯe amu, ‘Danab laa nug nuhig uḏat
amu aoḵu,’ 21 amunu gemu ig danab laa, nug ig
ele haen oh oidmut amu nug Judas aben aoḵunu
tituanḵunig. 22 Haen Naḏi Jesus Nug Johanesnu
layaṯak awe uḏie uḏie, deḏ Kayak Nug awe, hab
aṯan teum batak amu danab laala ag ig ele laip̱u
oimut, ag oolagp̱anu laa tituanḵunig. Amu nug
ig ele, Jesus eḏua hibaiṯom, nai amumehuqḵunig,”
awa aum.

23 Petrus nug anam a, aria ag danab aḏit oti-
atp ̱ig. Laa amu Sabas beḵa Josep, onig laa Jas-
tus. Am danab laa amu Mataias. 24-25 Ag danab

aḏit otiatona, ag inam unuqidp̱ig. “Naḏi, na
danab oh oolag diig dooṯem amunu danab aḏit
imu oolahp̱an na aun nug Judas abenp ̱a ba, totol
uḏat imu aoḵunu tituanme amu na ig ip̱uniḵe!
Judas nug nuhig abenp ̱a goḵunu uḏat amu uuom,”
unuqidna anam ap̱ig. 26Anam unuqiṯona, aria ag
Kayaknu dab mak dooglagnu kobol ahilag hena,
Mataias anidna aop ̱ig. Ag nug aona, totol danab
elewen amu ele tuḏidp̱ig.

2
KAYAKOUḎINEUM

1Aria Juda dilag deḏ oḵai laa onig Pentikos, deḏ
amu uḏie amu ag oh uḏin, aben laip̱u ap̱a qag
mep̱ig. 2Qag men daaegeg, hab aṯannu oqoṯi paha
laip̱un uḏiom. Oqoṯi amu ulah naḏi g ̱agaṯag uḏiaya,
oqoṯi oṯe bia. Uḏie, ag daap ̱ig ele amu, ag lag amu
ooohp̱aoqoṯihuanadoop̱ig. 3Agkeekeamudoyeg
amu ab ewawa, lemaḏmaḏ qeṯe amubia haaha,
pane ne, danab daap ̱ig amu oh anen anen dilagp ̱a
paniom anidp ̱ig. 4 Anam he amu danab oolagp ̱a
genab doop ̱ig ele, danab amu ag oh Kayak Ouḏi
ag oolagp ̱a am be, ag ahan, nai diigdiigp̱a nai
madip̱ig. Amu Kayak Ouḏi Nug he, ag oḏelagp̱a
anam nai madip̱ig.

5 Haen amup ̱a wan ohp̱anu Juda danab, ag
Kayakdabmedap̱igeleamu, aggonaababdaap̱ig,
ap̱anu uḏin Jerusalem daap ̱ig. 6 Ag haen amu
oqoṯi amu doona, danab ah ameg naḏi uḏin qag
mena, danab piḏe piḏenu ag oh totol danab, ag
ahilag naip̱a naimehuqegeg doop̱ig. 7Agnailagp ̱a
nai mehuqeg doonna, ag oṯaina, ag dab mak

kuḏum aona ap̱ig. “Umu aḏi? Aṯem hena heṯeb?
Danabnaimadiṯeb ele umuag amuGalelia danab.
8 Amu aṯemun ig oh danab ab laalap̱anu amu
ig nainigp ̱a nai dooṯem? Ig aninḵad mamenḵad
maṯiegeg dooṯem amubia dooṯem. 9 Ig amu Patia,
Midia, Ilam, amu Mesopotemia ele daaṯem. Amu
Juda, Kapadosia, Pontus Asia ele daaṯem. 10 Amu
Prisia, Pampilia, Igipta amu laih Libianu, Sairini
guguiṯaknu ele daaṯem. Amu Rom danab ele ig
oh uḏimut daaṯem. 11 Ig Juda amu laala Juda
kobol awak ele, amu ig Krit amu Arabia ap̱anu
ele uḏimut. Uḏit, ig oh nainig aben abenp ̱a Kayak
uḏat enanag heumnu mehuqegeg dooṯem,” aon
ap̱ig. 12 Ag anam anana, ag oh eheḏ oṯaina, dab
mak kuḏum aona, ag aḵa aḵa, “Keeke umu amu
aṯemunnab?” aon ap̱ig. 13Ag anam ap̱ig amge laala
ag awaawaqeṯaknaimaṯin, inamap̱ig. “Umuamu
ag wain huana laeg, kaaka aqe heṯeb,” aon ap̱ig.

PETRUSNAIMEHUQOM
14 Ag anam aon aeg amu Petrus aha hibaiṯe,

totol danab elewen amu ele ahaeg, nug g ̱agaṯag
ewa, danab ah ag tutuḵu doonamaidḵulagnu inam
aum. “Juda danab ag amu danab uḏip̱ig gemu
Jerusalem daaṯeb ele ag oh, da nai madip̱i, ag
daulaghumandabmebep ̱eg, dakeekeamunudiig
mehuqp ̱i doyeg! 15 Ag, ‘Danab imu wain laegeg,
kaaka aqaṯe,’ aṯeb amge danab imu ag anam ii
heṯeb. Iiṯa! Geha iiḵu am buṯua 9 kilokib amu ag
dooṯeb, ig buṯuanab wain ii laṯem. 16 Kobol imu
am kaaka aqaknu iiṯa. Kobol imu amu anuḵa
propet Joel nug Kayak oḏe awa, nai maṯiom amu,
nug maṯiomnu iiḵu beṯe. 17 Kayak Nug inam Joel

amegp ̱a a doya yom. ‘Dimp̱a haen nug malaḵunu
heebeb, haen gamag amup̱a da dahil Ouḏi, danab
ah madaḵul. Madap ̱i amu ag Kayak Ouḏi aop̱ig
ele, ag oolagp ̱anu amu laala geha ag propet dahil
naimehuqḵulag. Amugeha da laala keeke diigdiig
tuleglegp̱a ip̱uanadḵul am laala ag amu doyak tul
niiakp ̱a madaḵul. 18 Amu geha haen amup̱a da
uḏatnid, uḏatahdahiladeleOuḏidahilmadap̱i, ag
dahil nai mehuqḵulag. 19-20Da geha kobol diig laa
habp̱a hep̱i, aam nug gatatu manebeb, kalam am
tiig eḏuḵu. Aria wanp ̱a da ep ̱onak keeke, tiig, ab
aḏu amu kahug naḏi ele hep ̱i, geha beḵulag. Amu
Naḏinu deḏ am geha dim beḵu. 21 Amu danab ah
oh ag Naḏi eḏua diiḵunu eḵulag amu, ag ehaniṯak
amu aoglag.’ Joel anam yom.

22 Amu Israel danab ag nai imu doyeg! Da ag
amelagp ̱a Jesus,Nasaret ted, nuhignuap̱i dooglag.
Ag aḵa aaḵu dooṯeb, Kayak Nug ehaniṯe, Nug ag
oolagp ̱a ep̱onak keeke, danab heḵunu elele iiṯa
diigdiig heum. Kayak he, Jesus anam heum,
amuam Kayak Nug Jesus me neum ip ̱uanadṯe.
23Kayak Nug anuḵa nuhig doyakp̱a anam heḵunu
nai maṯiom amu Nug Jesus awa, ag ep̱elagp̱a me,
ag danab nau, ahilag ehaniṯakp̱a, ad emaitakp̱a at-
ulna qeeg mauhom. 24Amge Kayak Nug mauhak
oolagp ̱anuuhuqahe, eḏuahibaiṯom. Mauhak amu
Nug aḏaḵunu elele iiṯa. 25Amuam Dawit nuhignu
yom amubia. Dawit nug inam yom. ‘Naḏi Nug ou
iwa daaṯe anidṯem. Nug da ele ou qeḏa, g ̱agaṯag
meḏeḏe amunu keeke laa nug da ii uḏaliḏma.
26 Amunu da oo maḏoḏ enanag ele dayeye, oo
gamag ahak naimaṯieye, da daḵa dimp ̱a keeke ena

aoḵul amunu ameg meṯem. 27 Aḏinu? Na geha
da ii uuiḏmana amunu da mauhak daaṯeb abenp ̱a
ii daapa. Am geha na nahip danab tutuḵu op ̱ia
awak ele amu, na ii uuidmana amunu mauhak
nug heeb, beḏu ii nauhma. 28 Na bau dayaknu
ib da ip̱uniḏme. Na da ele daagnih amunu da oo
gamag ahak oḵainab dooḵul,’ awa yom.” Petrus
nug anam awa aum.

29 Nug anam anana, nug nai baula tuḏiṯa aum.
“O lailad, Dawit nug nai amu maṯiom amu nug
nuhignu dab maama ii maṯiom. Ig amu aṯem
doognig am Dawit nug mauhe boomeg, nuhig
boomak aben ig oonigp ̱a iiḵu daaṯe. 30 Dawit
nug propet dayom amu Kayak Nug nuḵa nuhig
nai g̱agaṯag qedaṯa, Dawit amegp̱a inam a doyom.
‘Dimp̱a na buḏunp̱an da king laa otip̱i ba, nahip
king uḏat amu Nug heḵu,’ awa aum. Nug anam
a, Dawit doyom amge 31 amu ii nak haenp ̱a nug
dimp̱aKayakNugheeb, KristusNugmauhakp̱anu
eḏua hip̱aidḵu, mauhak abenp ̱a ii daama, Nug
beḏu ele ii beḏamanu aum. 32 Aria anam amunu
ag doyeg! Kayak Nug he, Jesus eḏua hibaiṯom.
Ig oh Nug anam heum amu anidmut amunu ig
iiḵu madiṯem. 33 Nug hab aṯan teum, Kayak ep ̱eg
naḏiapp̱a, amuam anuqak aben, amup̱a daaṯe.
Mameg Kayak Nug nuhig Ouḏi, anuḵa medaḵunu
nai qaḵa aum bia amu, Nug meṯom. Meṯe, Jesus
Nug ig ele iiḵu gemu Kayak Ouḏi meḵom amunu
ag keeke imu gemu anidna dooṯeb,” awa aum.
34-35 Amu Petrus nug anam anana, nug nai imu
tuḏiṯa amelagp ̱a aum. “Dawit nug nai laa ele aum
aminam. ‘NaḏiNugNaḏidahil amegp ̱a inamaum.
Na am dahil dayaknu aben anuqak imup̱a daap̱e

uḵeb, dimp ̱a da geha kekeḏ nahipad oh tap̱aladp ̱i,
ag na waatp̱a daaglag,’ awa aum. Aria Dawit
nai amu maṯiom haenp̱a nug nuḵa nuhignu dab
maama ii maṯiom. Iiṯa. Nug mauhe, beḏu hab
aṯan ii teum. Iiṯa. Ag nug boomp ̱ig amunu nug
nai amup̱a Jesus ip̱uniḵa heum. 36 Amunu Israel
beḵod, ag oh tutuḵunab doyeg! Kayak Nug he,
Jesus Nug Naḏi, am Kristus ele daaṯe. Ag Nug ad
emaitakp̱a atulp̱ig.” Petrus amelagp ̱a anammaṯie
doop̱ig.

37Agnaimaṯiedoona, nai amuag oolagnab yom
amunu ag ahan, Petrus amu totol danab elewen
ele ag amelagp ̱a inam ap ̱ig. “O ig lainḵad, geha ig
aṯemtai heḵunig?” aon ap̱ig. 38Aon aeg am Petrus
nug amelagp ̱a aum. “Kayak Nug ahilag hip ̱unin
uhuqa madaḵunu amu ag oh aḵa anen anen ag
oolag eḏueb, Jesus Kristus onigp̱a layaṯak aweg!
Ag anam hep̱eg, Kayak Nug nuhig Ouḏi ag hamu
madaḵu. 39 Am Kayak Nug anuḵa Nuhig Ouḏi ag
amu ag beḵalḵad amu wan laa adep ̱a danab ah
daaṯeb ag ele madaḵunu nai qaḵa aum. Yo aun aḏi
ag ihinig NaḏiKayak Nug ag onilagp̱a eḵu amu, ag
madaḵunu nai qaḵa aum,” awa aum. 40Am Petrus
nug nai kuḏum laala ele dab mak awaknu nai
mehuqaqa, nug amelagp ̱a inam aum. “Ag lailḵad
ag Jesusnu oolagp ̱a genab ii dooṯeb amubia ag aib
hep̱ig. Iiṯa! Ag oolag eḏueb, Kayaknu ehaniṯak
aweg!” awa aum.

KRISTEN BAUAMUAHILAGHAK ENA
41 Am danab Petrus nai maṯiom amu genab

doonna, ahilag eb qak 3000 keeke amu ag layaṯak
aop ̱ig. Aona ag Jesusnu oolagp ̱a genab doop̱ig

ele amu oolagp ̱a uḵaeg, oh laip̱u daanna 42 amu
ag totol danab tuelp nai mehuqegeg doonna,
laip̱u dayak ena daanna, nug ehanidnana, e laip̱u
lanan, Kayak unuqidp ̱ig. 43 Ag anam henana,
danab ah oh ag Kayaknu enanag doona, ag oolag
ele oṯaiom. Amu Kayak Nug totol danab tuelp
ep ̱elagp̱a ep ̱onak keeke, danab heḵunu elele iiṯa
amu kuḏum diigdiig ele heum. 44 Anam heehe,
danab oh ag Kristusnu oolagp̱a genab doop̱ig ele
amu, ag oolag laip̱umena, laip̱u qagmak daanna,
danab laala ag keeke ele amu aḵa ahilagnuib ii
aḏap̱ig. Iiṯa, ag laip̱u qag mak daaṯeb ag oh ahilag
dayom. 45Amdanab laala agwan ele amu laala ag
keeke ele amu ag heeg, danab laa dadenmeeg, ag
men doḏo amu aona, danab laala e aon laḵulagnu
elele iiṯa daap̱ig amu otin madap̱ig. 46 Ag anam
henan, ag oh oolag laip̱u daanna amu deḏ oh
manameṯak laḵa gonana, Kayaknai doop̱ig. Amge
ag laulag anen anen oh oina, ag oo gamag ahak
doonna, ag Kayak amegp ̱a, “Ena hen meḵame,”
anana, e lap̱ig. 47 Anam henana, haen oh Kayak
binag meegeg, danab ah laala oh ahilagnu oolag
enaib dayom. Haen amu deḏ ohp̱a Kayak Nug
danab ah laala eḏua diieye, ag kristen tamaniak
oop ̱a daap ̱ig ele amu, ag ele tuḏidp̱ig.

3
DANABBAEGNAUELE EḎUA ENADAYOM

1 Haen amu deḏ laa Petrus Johanes ele a aam
ameg ewamp̱a, unuqiṯak haenp ̱a, mana meṯak
laḵa unuqidḵulahnu gopiḏ. 2 Uḵaeh, danab laa
dayom, nug baekuḏ baag batak, wan tabṯe ele,

a oh mauhpiḏ. Nug anig oop ̱anu anam doum.
Ag deḏ oh nug aon gona, mana meṯak lagnu aḏ
odp̱a, od amunu ag, Anṯaknu Enanag aṯeb, amu
guḵuidna meeg dayaya, danab ah ag mana meṯak
lag oop ̱a noegeg, men doḏo meṯaglagnu unuqaṯaṯa
dayom. 3 Danab amu nug Petrus Johanes ele a
mana meṯak lag oop̱a noeheh anata, nug keeke
meṯaglahnu unuqatom. 4Unuqata, Petrus Johanes
ele a nug g ̱agaṯag neeḵidyaya amu Petrus nug aum.
“Na i anite!” awaaum. 5Anama, danabamueḏua,
oo ekuḏe, ahilahp̱a uḵe amu nug oop̱a, “A keeke
meḏaglahnu heṯep,” awa aum.

6AmgePetrus nug aum. “Damendoḏo iiṯa amge
da dahil keeke daaṯe amu da na medaḵul. Jesus
Kristus, Nasaret ted, Nug onigp̱a da na amenp̱a
aṯem. Na ahan oiye!” awa aum. 7 Petrus nug
anam awowa, ep̱eg bahia, ep̱eg naḏiapp̱a aḏa,
hume, pahanab baekuḏ oh g ̱agaṯag qepiḏ. 8 Nug
baekuḏ g ̱agaṯag ep ̱aeh, nug paha aha hibaiṯa tap ̱a
oiyeye, nug Petrus Johanes ele ohmanameṯak lag
oop ̱a nonana, nug aha oola ta oola nana oiyaya,
Kayak binag meum. 9 Danab amu aha, Kayak
binagmaama oiyeye, danab ah oh ag nug anidna,
10 ag nug doop̱ig, nug am danab laa iiṯa, nug aaḵu
hanhanmanameṯak lagnu aḏ odp̱a, od amunu ag,
Anṯaknu Enanag aṯeb, amup ̱ameeg dayaya, danab
ah lag oop ̱a noegeg, nugmen doḏomeṯaglagnu un-
uqaṯaṯa daaṯom ele, nugib aaḵu gemu ena dayom,
ag amu anidna, ag oṯaina, dabmak huana aop̱ig.

PETRUS MANA MEṮAK LAG OOP̱A NAI
MEHUQOM

11 Amu ag anam dab mak huana aoegeg, nug
aha, Petrus Johanes ele aḏualatete amu danab ah
oh ag ahan qaibaḏ dona, mana meṯak lagnu aḏ
oop ̱a aben laa, Solomonnu Aben aṯeb, amup̱a qag
mep̱ig. Aḏinu? Ag huana oṯaina hep̱ig. 12 Ag
anamheeg, Petrus nug anaṯa, nug amelagp ̱a inam
aum. “Israel danab, ag aḏinu keeke imunu dab
mak kuḏum aonna, ag i neeḵit-teb? Amu aṯemun
ag i iya, ihinih g ̱agaṯagp̱a o iiṯa i iya ihinih ena
hakp ̱a i heuḏ, danab imu nug aha oiṯe aṯeb? Anam
iiṯanab, iiṯa. 13 Abrahamnu, Isaknu, Jakop elenu
Kayak, Nug am ig alanḵad dilag Kayak, Nug aaḵu
nuhig uḏat imup̱a nuhig nid Jesus binag humaṯe.
Amge ag Nug aon kekeḏ ep̱elagp ̱a meeg, Pilatus
nug uhuqḵunu aum amge iiṯa, ag am danab amu
di medap̱ig. 14 Ag am danab amu, Nug hip ̱unin
laa ii heum, Nug am op ̱ia awak danab amu, ag
Nug di meṯan, ag Pilatusnu eeg, nug danab laa,
nug danab aqemauhp̱ig ele amu, nug danab amu
uhuqa awa, ag maṯa, heeb goḵunu enan, 15 ag
danab ena, Nug ig bau hanhan ena dayaknu ib,
ib amup̱a omaigṯe ele amu, ag Nug qeegmauhom.
Ag qeeg mauhom amge Kayak Nug he, eḏua hi-
baiṯe, i nuhig nai amunu mehuqṯep. 16 Amu i
Jesusnuoonihp̱a genabdoomuḏamup̱a JesusNug
he, danab imu, ag nug anidna dooṯeb ele amu,
nug enanagib daaṯe. Yo, i Jesusnu oonihp̱a genab
dooṯep, ib amup̱a Nug he, danab imu nug eḏua, ag
anidṯeb bia ena daaṯe,” awa aum.

17 Petrus anam anana, nug nai tuḏiṯa aum.
“O lailad, da genab dooṯem, ag Jesus nuhigp̱a
eheḏ hep̱ig amu, ag tutuḵu ii doonna, ag kobol
amu hep̱ig, ahilḵad iḵi danab ele anamib aaḵu.



Apostel 3:18 xii Apostel 3:26

18 Kayak Nug anuḵa nuhiḵud propet oh oḏelagp̱a,
nuhig Kristus, Nug guiṯak nau amu aoḵunu ana
mehuqa aum. Nai amu niie uḏie, ag amu hep̱ig
amu, amup̱a Kayak he, nuhig nai aaḵumeu oum.
19-20 Amunu Kayak Nug ahilag hip ̱unin op̱ieb, ag
op ̱ia awak daaglagnu, geha Kayak oo gamag ahak
haen madaḵunu, Nug heeb, Kristus, Kayak Nug
ahilag ehaniṯak daaḵunu tituanom ele amu, Nug
uḏiḵunu, ag oolag eḏueg! Kayak Nug anuḵa laa
tituanom ele amu, Nug am Jesus. 21 Amu gemu
Nug Kayaknu dayak aben anuqakp̱a daaṯe. Nug
ap̱a dayaya, Kayak keeke oh eḏua bau heḵunu
anuḵa maṯia, nuhiḵud propet, ag op ̱ia awak ele
amu, ag oḏelagp̱a Nugmehuqom, haen amu ameg
meṯe. 22 Nuhignu Moses nug inam aum. ‘Kayak,
Naḏi ahilag, Nug geha ag lailag laa heeb aha, Nug
propet ahilag daaḵu, da bia. Nug aḏi ab amu ag
doyeg! 23 Am danab ag propet amu, nuhig nai ii
doonna, ag mauhḵulag. Ag Israel oolagp ̱a baula ii
daamna,’ awa aum.

24 Amu propet oh anuḵa nai mehuqp̱ig amu
Samuelnup ̱a digmak, propet daaeg uḏiom amu ag
oh haen gemu ihinigp̱a doum daaṯe imunu ap̱ig
amu iiḵu ig anidṯem. 25KayakNug propet oḏelagp̱a
aḏi beḵunu aum, nug Abraham ele tituana, keeke
laa heeb beḵunu nai qaḵom ele amu, ag gemu
daaṯeb, ag nai aḏit amu ameulah aoglagnu daaṯeb.
Nai Nug Abraham amegp ̱a qaḵa aum am inam.
‘Da hep̱i, na buḏunp̱a wan ohp̱an danab ag itiṯak
aoglag,’ awa aum. 26Amunu Israel danab, Kayak
Nugnuhig uḏatdanab otia he, Nug tatamahilagp̱a
ag itiṯak madaḵunu uḏiom. Nug heeb, ag oh aḵa

anen anen ahilag eheḏ hak naup ̱anu eḏun, Nug
dim lamidḵulagnu heum,” awa aum.

4
AG PETRUS JOHANES ELE AḎALATPI̱G

1-2 Petrus Johanes ele a danab ah Jesusnu
ip̱uanadyaya, nuhig g ̱agaṯagp̱a danab mauhp̱ig
ele ag eḏun hip ̱aidḵulagnu ele mehuqeheh, mana
meṯak danab amumanameṯak lag gumaknu daup
iḵilag amu ḏo gumak danab-Sadusi aḏi ele ag a nai
madipiḏ amunu ahilahnu oolagp ̱a aeg bak nau
doyegeg, danab aḏit amu a nai amu maṯieheh, iḵi
danab amu ag ahilahp̱a uḏip̱ig. 3Uḏin, tuebmeum
amunu ag aḏualatna, mani guiṯak oop ̱a maateg,
tuqan laip̱u daapiḏ. 4Ag anam hep̱ig amge danab
ah kuḏum, a nai madipiḏ ele amu, ag nai amu
doona, ag oolagp̱a genab doop̱ig. Amu haen
amup ̱a, oh ag oolagp ̱a genab doop̱ig ele amu, ag
oolagp ̱anu danabnuib eb qak am 5,000 anam.

5 Aria Petrus Johanes ele a mani guiṯak oop ̱a
daaeheh, wagḏe amu Juda dilag danab oḵai amu
Juda iḵi danab am ḏo mehuqak danab ele amu
ag uḏin, Jerusalem qag mep̱ig. 6 Am mana meṯak
danab dilag iḵiAnas, amu Kaiapas, Johanes, Alek-
sanda amu danab laala ele, ag oh buḏub laip̱unu
amu, ag laa qag mep̱ig ele amu, ag oh qag mena,
7 ag totol danab aḏit amu diiatna, ag heṯoḏiakp̱a
maatna oḏ matap ̱ig. “A g ̱agaṯag aḏip̱a o a aun
onigp̱a uḏat amu hepiḏ?” aon oḏmatap ̱ig.

8 Aria ag anam aon oḏ mataegeg, Kayak Ouḏi
Nug Petrus oop̱a am be, nug aha ag amelagp ̱a
aum. “Israel danab oḵai amu ag iḵi danab ele,

9 ag adeḵu? Gemu ag i danab baeg nau ele
amegp ̱a auḏ, nug ena dayom, amunutai iiḵu oḏ
metaṯeb. 10 Anam dayeb amu aria gemu ag oh
tutuḵu doop̱eg am Israel buḏub oh ag ele amu
inamib dooglag. Jesus Kristus, Nasaret ted, ag
gemu daaṯeb imu, ag Nug ad emaitakp ̱a atulp̱ig
amge Kayak Nug he, eḏua hibaiṯom ele amu, Nug
he, danab imu eḏua ena daya oiyeye, ag anidṯeb.
11 Amu lag hak danab ag lagnu men anuqak
daaḵunu, amu anidna uup̱ig bia ag gemu daaṯeb,
ag Jesus anidna di medap ̱ig amge Nug anuqak
beum daaṯe. 12 Wan imup̱an danab aun nug ig
eḏua awiḵeb, ig hip̱unin waap ̱a ii daamta? Iiṯa!
Jesus Nug nuḵaib elele. Wan imu ohp̱a ig laa
onigp̱a ehaniṯak amu aognignu iiṯa, Jesus nuḵa,”
awa aum.

13 Juda dilag danab oḵai amu ag Petrus Johanes
ele a ii baḏapiḏ anidna, amu a sul oḵai ii hepiḏ
ele doona, ag dab mak kuḏum aop̱ig. Anam
henana amu ag Petrus Johanes ele a Jesus ele
oip̱ig amu dab mep̱ig. 14 Ag dab meegeg, danab
beḏu ena dayom amu nug Petrus Johanes ele ag
oh hip̱aidna daaegeg anadna, ag a nai apiḏ amu
eḏun nob meḵulagnu ib laa ii anidp ̱ig. 15Ag anam
daanna amu ag Petrus Johanes ele, a Juda dilag
heṯoḏiak oḵai, onig Sanhidren, lag oo amu a uuya,
dimiṯim goḵulahnu aeg uḵaeh, ag aṯem heḵulagnu
amumaṯina ap̱ig. 16 “Ig danab aḏitumuamaṯemtai
hatḵunig? Aḏinu? A kobol danab heḵunu elele iiṯa
amu hepiḏ. A heeh, Jerusalem danab ah daaṯeb
umu ag oh doon malap ̱ig amunu ig a ii hepiḏ aot
aḵunignu am elele iiṯa. 17Amge danab laih laihnu
ag doomnanu, ig danab aḏit imu a baula Jesus

onigp̱a nai ii maṯimyanu ap̱ut doyeḏ!” aon ap̱ig.
18 Ag anam awona, eḏun aeg waeh, ag a ame-

lahp ̱a ap̱ig. “A Jesus onigp̱a nai baula eḏui danab
ah amelagp̱a iinab mehuqmaya! A baula iinab
ip̱uanadmaya.” Ag a amelahp̱a g ̱agaṯag anam
ap̱ig. 19 Ag amelahp̱a anam ap̱ig amge Petrus
Johanes ele a apiḏ. “I Kayak nai imu uuḏa, ahilag
nai dim lamidḵunih am Kayak Nug keeke amunu
am ena awa aḵute? Ag tutuḵu anidna dab mak
aweg!” aoya apiḏ. 20 A anam awoya am baula
tuḏidya apiḏ. “I amu oḏenih qamutḵunihnu ele iiṯa.
Aḏinu? I keeke oh amenihp̱a anidḏa, nuhig nai
doomuḏeleamu, ib laa iiṯa,mehuqḵunihnab,” aoya
apiḏ.

21 A anam aeh, aria danab oḵai ag a amelahp ̱a
nai g ̱agaṯag ap ̱ig amu, ag nai anam bia laala
ele tuḏidna awona, ag danab ah oh ag Kayak
keeke he anidna, amunu oolag gamag ahe, ag
Nug binag mep ̱ig anidna, ag danab ah amu diig
amunu baḏap̱ig amunu ag Petrus Johanes ele
guiṯak mataglagnu ib ii anidna, heeg gopiḏ. 22 A
aeh, Jesus he, danab eḏua ena dayomele amu, nug
nuhig maḏ 40 anam amunu danab ah ag Kayak
binagmep̱ig.

KRISTEN G̱AGAṮAGAOGLAGNUUNUQIDP̱IG
23 Aria danab oḵai ag heeg, Petrus Johanes ele

a goya, a lailti gumadya goya, mana meṯak danab
oḵai amu iḵi danab ele ag heṯoḏiakp̱a nai ap̱ig
amu oh aeh doop̱ig. 24 Amu ag oh doona, baalag
laip̱u mena, Kayak unuqidna inam ap̱ig. “Naḏi,
na hab wan yu amu keeke oh agup ̱a daaṯeb ele
amu, keeke amu oh na hadme. 25 Amu anuḵa na

he, nahip OuḏiNug nai nahip imu ig alanig Dawit,
nug am uḏat nid nahip amu, nug amegp̱a a doya,
nug aum. ‘Amu aḏinu iiṯa aḏi danab ag Kayaknu
oolagp ̱a aeg bak nau dooṯeb? Aḏinu danab ah
buḏub amuagNug eḏidḵulagnuqagmen, nai hamu
madiṯeb? 26Wanp̱anu oḵai oḵai ag Kayak amu laa
Nug tituanomele, ag a ele banheḵulagnubap ̱aidna
amu wanp ̱anu oḵai laala ag bannu qag mep̱ig.’
27 Dawit nug aum bia amu ag genab anam hep̱ig.
Herodes Antipas, Pontius Pilatus ele am iiṯa aḏi
danab amu ag Israel ele, ag oh ab oḵai imup ̱a
qag mena, ag Jesus geḏidp̱ig, Nug am uḏat danab
nahip, op̱ia awaknab ele. NaNug anuḵa tituanme.
28Ag anam heḵulagnu qagmena anam hep̱ig amu,
Kayak na keeke oh anam beḵunu anuḵa ib amunu
ame amu ag amuib hep̱ig. 29 Naḏi, danab amu,
ahilag nai maṯiak ena iiṯa amu anṯe! Anidna amu
nai ig, nahipaduḏatdanab amu, na ig ehanigp̱e, ig
baḏak iiṯap̱a nahip naimehuqḵunig. 30Laa ele amu
na Jesus, nahip uḏat danab op̱ia awak ele amu,
na Nug onigp̱a ep̱en bahin, oḏe danab aḏaladp̱e,
ag eḏun ena dayeg! Kobol danab heḵunu elele iiṯa
amu na amu ele Jesus onigp̱a he!” aon unuqidp̱ig.
31 Ag unuqidna, baag qeegeg, lag ag daap̱ig ele
amu uḏalele, Kayak Ouḏi ag oolagp ̱a am be, ag ii
baḏana, Kayak nai mehuqp̱ig.

KRISTENAGNUGEHANIṮAKHEP ̱IG
32Ag anam aaḵu henana, oolagp̱a genab doop̱ig

ele ag ohdabmak laip̱up̱a oolag laip̱u dayeye amu
danab laa nug keeke ele amu nuhignuib ii aḏom.
Iiṯa. Keekep̱a amu ag nug ehaniṯeg 33 amu totol
danab tuelp ag Naḏi Jesus eḏua hibaiṯomnu nai

amu g ̱agaṯag ele mehuqegeg, Kayaknu ehaniṯak
oḵai hamu megṯe ele amu, ahilagp̱a oḵai dayom.
34 Anam dayeye, ag oolagp̱a danab laa nug
keekenu, enu ele tutu mak hamu ii dayom. Iiṯa.
Danab laala ag wan o lag ele, ag aeg, danab laa
daden meeg, men doḏo amu aon uḏin, 35 totol
danab tuelp maṯaegeg, ag otin, danab laala elele
iiṯa amu madap̱ig. 36 Ag anam heegeg, danab laa
ap̱a dayom, nug onig Josep, nug am Lewi buḏub,
Saipras ted. Nug onig Josep amge danab tuelp
ag am nug onig Banabas ataḏp̱ig. Onig amu diig
eḏuak amu inam, heeb oolag g ̱agaṯag qak danab.
37Aria danab amu nug wan laih nuhig he, danab
laa awe, nugmen doḏo amu awa uḏia, totol danab
maṯom.

5
ANANIAS SAPIRA ELE

1 Amu danab laa onig Ananias, nug wau onig
Sapira, nug wan laih me, danab laa awe, nug
men doḏo awa, 2nug otia laih amu nuhig maama,
nug men doḏo laih amu awa uḏia, totol danab
tuelp maṯa, “Wan dahilnu nob oh iiḵu,” awa
aum. Nug wau ele oh a totol danab anam ham
bup ̱ualadḵulahnu oolah laip̱u dayom. 3Nug anam
a amu Petrus nug aum. “Ananias, aḏinu Satan na
ootp̱a am be, na Kayak Ouḏi amegp̱a ham bup̱uak
nai maṯinna, ‘Da wan mei, laa nug daden me,
men doḏo aomi amu oh iiḵu,’ ame amge na laih
nahip daaḵunu loḵumna, laihib aon uḏime? 4 Na
tatam wan amu laa aoḵunu ii meeme amu naḵa
nahip dayom. Am dimp̱a na ae, dadenmeeg, men
doḏo amu ele nahipib. Amu aḏinu na kobol amu

heḵutnu ootp̱a dab meme? Na heme amu danab
ii bup̱uidme. Iiṯa. Na Kayak amegp ̱a ham bup̱uak
nai maṯime,” awa aum. 5Aria Ananias nug Petrus
nai aumamudoya, nugnaqamauhe, danab oh ag
amununai doona amuaghuanbaḏap̱ig. 6Aria nid
bau ag ahan dona, lamen laap̱a beḏu hautna, aon
gona boomp ̱ig.

7 Amu aam ameg ewam uḵe, Ananias wau nug
uḏia, lag oop ̱a noum. Nug amununai laa ii doyom.
8 Nug no, Petrus oḏ meṯa aum. “Na ap ̱e doyei!
Aṯemu? A wannu daden nob amu elele iiḵuibte?”
awa aum. A am ah nug aum. “Amu aaḵuib,”
awa aum. 9 Ah nug anam a, Petrus nug amegp ̱a
aum. “Amu aḏinu a oh nai laip̱u maṯiya, a Naḏi
Ouḏi, Nug ahilah eheḏ hak amunu nob mataḵu o
iiṯa anidḵulahnu heya eeḏpiḏ? Doye, danab ag na
gamut boomona dop̱ig, ag odp̱a hip ̱aidp̱ig daaṯeb,
geha ag na ele boomidḵulagnu mawidḵulag,” awa
aum. 10 Petrus nug anam aawo, ah amu laip̱un
nug baegp ̱a na qa mauhe, nid bau ag lag oop ̱a
nona, ah mauhom anidna, ag aon maon gona,
gamu boomp ̱igp̱a ou qen boomp ̱ig. 11Amu kobol
amu be, kristen tamaniak oh amu danab ag keeke
amunu nai doop̱ig ele, ag ele huan baḏap̱ig.

TOTOLDANABAGDANABBAP̱ALADP ̱IG
12-14Aria haen amup ̱a totol danab tuelp, kristen

tamaniak amu abp ̱an danab laala ele ag hanhan
mana meṯak lagnu aḏ oop̱a, aben laa Solomonnu
abenaṯeb,amup̱aqagmedap ̱ig. Qagmenanoinna,
totol danab tuelp ag abp̱an danab oolagp ̱a ep ̱onak
keeke, danab heḵunu elele iiṯa kuḏum diigdiig ele
hep̱ig. Ag anam qag mena oip ̱ig amge Juda laa

ag, ag ele qag meḵulagnu uup̱ig. Ao, Juda laa ag,
ag ele oh qagmeḵulagnu uup ̱ig amge abp ̱an danab
ag kristen tamaniaknu oolag enaib dayom. Ag
oolagp ̱a ena dayeye, danab ah ele kuḏumnab ag
Jesusnu oolagp̱a genab doona, ag kristen tama-
niak oop ̱a gop ̱ig. 15Aria totol danab tuelp ag uḏat
danab heḵunu elele iiṯa heegeg, danab laala ag
oḏe danab amu qaḏaqaḏp̱a aḵan uḏin, ib daugp̱a
maaṯeg niip̱ig. Amunu diig am Petrus oiyebeb
amu nuhig itotog amu oḏe danab qaḏelagp̱a uḵeb,
ena daaglagnu oolag dayom. 16 Ag anam heegeg
amudanabah, ab laala Jerusalemguguiṯakdaaṯeb,
ap̱an ag ele ahan, danab oḏe ele amu danab ouḏi
nau ele aḵan uḏiegeg amu ag oh eḏun ena daap ̱ig.

LAAAG TOTOLDANAB EHEḎHADP̱IG
17Aganamheegegamumanameṯakdanabdilag

iḵi amu nuhiḵud ehaniṯak danab laala, ag am ḏo
gumak danab-Sadusi oolagp ̱anu, ag oolagp̱a aeg
bak nau doop̱ig. 18 Ag anam hena ahan, totol
danab tuelp aḏaladna, mani guiṯak oḵai amup ̱a
maadp̱ig 19 amge tuqan amup̱a Naḏinu engel nug
mani guiṯak lag od matula he, dimiṯim doeg, nug
amelagp ̱a aum. 20 “Ag eḏun gona, mana meṯak
lag oop ̱a nona, danab ah amelagp ̱a kristen bau
oiyaknu diig, amunu mehuqp ̱eg doyeg!” awa
aum.

21 Engel anam a amu wagḏe buṯuanab totol
danab tuelp ag ahan gona, mana meṯak lag oop ̱a
nona, danab ah amelagp ̱a engel aḵulagnu aum ele
amu, ag nai amu danab ah ip̱uanadp̱ig. Amu totol
danab tuelp ag mana meṯak lag oop ̱a daaegeg,
manameṯakdanabdilag iḵi amunuhiḵud ehaniṯak

danab ele ag qag mena, Juda dilag heṯoḏiak oḵai,
onig Sanhidren, amunu danab amu Israel dilag
iḵi danab oh onilagp̱a eeg, ag uḏieg amu ag ahilag
daup ag mani guiṯak laḵa gona, totol danab tuelp
diin uḏiglagnu ap̱ig. 22 Ag aeg, daup ag mani
guiṯakp̱a gop̱ig amge totol danab tuelp ag ap̱a ii
daap ̱ig anidna amu ag eḏun qagmep̱igp̱a gona, ag
keeke aṯem aṯem anidp ̱ig amu aeg doop̱ig. 23 Ag
inam ap̱ig. “Ig gota, mani guiṯak lag amu od lok
g ̱agaṯag aqak daaegeg, daup ag od oh gumap̱ig
anidmut. Aria ig od matulmut amu ig lag oop ̱a
danab laa daaegeg ii anadmut,” aon ap̱ig. 24Anam
aeg doona aria mana meṯak danab dilag iḵi amu
daup iḵiele agdabmakkuḏumaonnaap ̱ig. “Keeke
aṯemtai laa ana daaḵutai,” aon ap ̱ig.

25 Amu ag anam maṯiegeg, danab laa uḏia ame-
lagp̱a aum. “Doyeg! Danab ag mani guiṯakp̱a
inadp ̱ig ele amu, agmanameṯak lag oop ̱a, Jesusnu
nai danab ah ipuanadṯeb,” awa aum. 26 Danab
amuanamadoona, daup iḵiamudaupele aggona
diip̱ig amge ahilagnu eheḏ laa ii hep̱ig. Aḏinu? Ag
baḏan inam ap̱ig. “Ig ag maḵuḏadp̱ut amu danab
ah ag ig menp̱a iqaglag,” aon ap̱ig.

27Ag anam anana, diin uḏin heeg, heṯoḏiak oḵai,
onig Sanhidren, amup̱a hip ̱aidna daaegeg, mana
meṯak danab dilag iḵinug amelagp̱a aum. 28 “Amu
igagamelagp ̱aag Jesusonigp̱anai bauladanabah
iinab ip̱uanadmananu amut. Aḏinu ag amu anam
heegeg, danab ah oh Jerusalem daaṯeb ele aaḵu
doop̱ig. Amu ag danab ag ihinignu amu, ‘Jesus
Nug danab ena, ag qeeg mauhom,’ aon aḵulagnu
heṯeb,” awa aum.

29 Nug anam a amu Petrus nug totol danab
tuelp ele ag oh eḏun ap ̱ig. “Ig am Kayaknu nai
amu dim lamidḵunig. Danabnu nai amu ig ii dim
lamidmata. 30Amu ag Jesus ad emaitakp ̱a atulna
qeeg mauhom amu ig alanignu Kayak Nug he,
eḏuahibaiṯom. 31NugamKingamu ihinig ehaniṯak
daaḵunu, Nug ihinig gamag danab amunu Nug
heeb, ig Israel ig oonig eḏueb, Kayak Nug hip ̱unin
ihinig uhuqa megaḵunu amu Kayak he, Nug eḏua
hibaiṯa, aṯan ta, Nug Kayak ep ̱eg naḏiapp̱a, amuam
anuqak aben, amup ̱a daaṯe. 32Amu ig keeke amu
ohnu nai mehuqak danab daaṯem. Kayak Ouḏi
ele nai amunu mehuqa aṯe. Kayak Nug danab
ah ag nai nuhig dim lamidṯeb amu nuhig Ouḏi
madaṯe,” aon ap̱ig. 33Ag nai amu aeg doonna, ag
oolagp ̱a aeg naunab be, totol danab tuelp aqap ̱eg
mauhḵulagnu ap ̱ig.

GAMALIEL TOTOLDANAB EHANAṮOM
34 Ag anam heḵulagnu ap̱ig amge Juda dilag

heṯoḏiak oḵai, onig Sanhidren, amunu danab laa
aha hibaiṯom. Nug am ḏo gumak danab-Parasia
onig Gamaliel. Nug danab ah ḏo ip̱uananadṯom
amuagnugbinaghumap̱ig. Nugaha, agamelagp ̱a
totol danab tuelp ap ̱eg, nakok dimiṯim goḵulagnu
aum. 35 Nug a, ag heeg, dimiṯim uḵaeg, nug
heṯoḏiak oḵainu danab laa daap̱ig amu amelagp ̱a
aum. “Ag Israel danab, ag kobol aḏi danab imu
dilag heḵulagnu heṯeb amu ag dab meig! 36Aḏinu?
Ag imu dooṯeb. Matu haen Tiudas nug aha, ‘Da
danab oḵai,’ anana nug nuḵa binag ma, ham
bup ̱ualaṯa he, danab 400 ag ahan dim lamidp̱ig.
Amge gabman nug Tiudas qe mauhe amu danab

ag nuhignu oolagp ̱a genab doop̱ig ele amu, ag ele
gona qeṯoḏeg, nuhig uḏat aaḵu iiṯameum. 37Amu
Tiudas onig iiṯa me, nug heum bia haen gabman
nugdanab ahonilag awewe, Galelia ted Judas nug
aha, danab ah laala biilagp̱a ya he, ag nug dim
lamiṯeg gona, Rom dilag gabman lamidḵulagnu
ban hep̱ig. Amge nug ele qe mauhe amu danab
oh nug diie oip̱ig ele amu agmatatun gona, hamu
oip̱ig. 38 Ig amu anam anidmut amunu da ag
amelagp ̱a aṯem. Ag danab umu amu, ag uuadp ̱eg
dayeg! Uup ̱eg, agdaannahebep̱eg, keekeamudiig
am danabnu dayeb amu, geha na qeeb, iiṯameḵu.
39Amge genab KayakNug keeke amuhe beṯe amu
ag Nug ip̱u oo neḵulagnu am elele iiṯa. Ag anam
hena amu ag aaḵu Kayak ele ban heḵulag,” awa
aum.

40 Gamaliel nug anam a, ag nuhig nai dim
lamidna, totol danab tuelp ii aqap̱ig amge ag diin,
bup ̱a eheḏ mataḏaṯona, nai Jesus onignu amu ii
maṯimnanu g ̱agaṯag amelagp ̱a awona, heeg gop̱ig.
41 Ag anam heeg, totol danab tuelp ag Juda dilag
heṯoḏiak oḵai, onig Sanhidren, amup̱anu dimiṯim
gona, ag oolag gamag ahehe, ena doona, inam
dab mep̱ig. “Ig Jesus onignu uḏanak guiṯak ele
aomut amuam ena,” Ag anam dab mep ̱ig. 42 Ag
anam awona, deḏ oh ag mana meṯak laḵa amu
danab ah laulagp̱a ele oina, Jesus Nug amKristus,
amu mehuqnana ip̱uanadp̱ig. Ag Nai Ena amu
mehuqḵulagnu ii uup ̱ig.

6
AGDANAB EBLAIHAḎIT ELEOTIADP̱IG

1 Ag Jesus Kristusnu Nai Ena amu mehuqegeg,
haenamup̱adanabkuḏum Jesusnuoolagp̱a genab
doyegeg, ameg amu tuḏiṯegeg, oḵai meum. Anam
beebe, ag oolagp ̱a ameg laa, ag Grik nai dooṯeb
ele amu, ag ahan, ameg laa Hibru nai dooṯeb ele
amu, ag ele aeg ona aeg do amelagp ̱a ap̱ig. “Ag
deḏ oh uḏat imu tip ̱alṯeb. Ag ah qab ahilḵad, ag e
iiṯa ele amu, ag emadaṯeb amge ag ihinḵad ah, qab
daaṯeb amu, ag ii ehanadṯeb,” aon ap̱ig. 2 Anam
daye, totol danab tuelp ag aeg, danab Jesusnu
oolagp ̱a genab doop̱ig ele amu ag oh uḏin, qag
meeg, amelagp̱a ap̱ig. Ig Kayak nai maṯiak uḏat
ii uumta. Ig anam heḵunig am Kayak noobp ̱a
ena iiṯa 3 amunu o lainḵad, ig inam, heḵunig. Ag
oh oolagp ̱anu ag danab eblaih aḏit laa, danab ah
ag danab amunu eheḏ laa ii aṯeb, ag Kayak Ouḏi
aop ̱ig, ahilag doyak ele am ena amu, ag danab
eblaih aḏit amubia anaṯeg! Danab amu ig uḏat
amu madap̱ut, ag heḵulag. 4 Amge ig totol danab
amu, ighanhanunuqidtata, Kayaknai amudanab
ah ip̱uanadḵunig,” aon ap̱ig. 5Ag anamaeg, danab
ahohagnai amunuoolag laip̱udaye, agdanaboti-
adp ̱ig. Ag otiadp ̱ig ele amuag onilag amStepanus,
nug oop̱a genab doyak nuhig am g ̱agaṯag, Kayak
Ouḏi nug oop ̱a am bak ele. Aria laa am Pilip amu
laa am Prikoras, laa Naikena, laa am Timon, laa
Pemenas, amu laa am Nikolas. Nikolas nug am
Antiok ted amunug Juda dilagmeṯid dim lamiṯom.
6 Ag danab amu otiadna heeg, totol danab tuelp
noolagp ̱a hibaiṯeg, ag ep ̱elag qaḏelagp̱amena, ahi-
lagnu unuqidp̱ig.

7 Ag Kayak nai mehuqegeg, danab ah kuḏum
ag oolagp̱a genab doop̱ig. Jerusalem ap̱a danab

kuḏum ag oolagp ̱a genab doona, kristen tamaniak
oop ̱auḵaeg,nuhigebqakoḵaimeeme,manameṯak
danab kuḏum ele oolag eḏuom.

STEPANUSAḎAPI̱G
8 Amu Kayak Nug Stepanus ehaniṯak oḵai ele

meṯe, nug ep̱onak keeke danab heḵunu elele iiṯa
amu danab ah oolagp̱a heum 9 amge danab laala
ag ahan, Stepanusnunai nau hambup̱uak beḏup̱a
yaan aegeg, nug ag ele nai aeg ona aeg doum.
Danab amuag am Judadilag nai doyak laḵa, ag lag
amunu, Danab Begbeg Iiṯa aṯeb ele amu, amup ̱a
ag Kayak nai doodp ̱ig. Danab amu ag am Sairini,
Aleksandria, Silisia, Asia elenuuḏiak. 10AmKayak
Ouḏi Nug doyak ena Stepanus meṯa he, ag nuhig
nai eḏidna, tabap̱eg noḵunu elele iiṯa. 11 Ag anam
anidp ̱ig amunu ag kobol ham bup̱uakp ̱a hena,
danab laala eeḏaṯeg, ahan ap̱ig. “Ig nug, Moses
Kayak ele dabata, awa awa aqatete doomut,” aon
ap̱ig. 12Aganamhambup̱ueg, danabahamu, Juda
iḵi danab amu ḏo mehuqak danab ele ag oṯaina,
Stepanusnu eheḏ doop̱ig. Eheḏ doyeg, danab ag
Stepanus ele nai aeg ona aeg doum ele amu, ag
gona, nug aḏan, aon Juda dilag heṯoḏiak oḵai, onig
Sanhidren, ap ̱a gona, 13 ag qag mak amup̱a heeg,
danab laala ag oolagp̱anu ahan, Stepanusnu nai
ham bup ̱uak inam aon ap̱ig. “Danab imu nug
hanhan lag imunu, ḏo nai elenu nai eheḏ madiṯe.
14Amu nugmaṯiaya, inam aawo ig doomut. ‘Jesus,
Nasaret ted, geha nug ab imuheeb nauheb, anuḵa
Moses nug kobol ig meḵom amu ele Nug eḏuḵu,’
awa aum,” aon ap ̱ig. 15 Ag anam ham bup̱ueg,
danab heṯoḏiak oḵai, onig Sanhidren, ap ̱a daap̱ig,

ag oh Stepanus neeḵidna, ag nug iḏu engel bia
anidp ̱ig.

7
STEPANUS IḴIDANABDILAGQAGMAKP̱ANAI

MAṮIOM
1 Anam anidna amu mana meṯak danab dilag

iḵi nug Stepanus amegp̱a aum. “Nai ap̱ig umu
am genabte?” awa aum. 2 Amu Stepanus nug
mehuqa amelagp ̱a aum. “Da lailad mamelad
ele ag doyeg! Anuḵa ig alanig Abraham nug
Mesopotemia dayaya, nug Haran ii uḵom, haen
amup ̱a Kayak, nuhig amahlak enanag ele, nug
gumiṯa noa, amegp ̱a aum. 3 ‘Na ahan, wan nahip
imu uuna, laipad ele uuadna amu, wan laa da na
ip̱unidḵul amup̱a uḵe!’ awa aum.

4 Kayak aum amu Abraham nug Kaldia wan
uua, aha uḵa, Haran dayom. Ap ̱a dayeye, dimp ̱a
mameg mauhe amu Kayak Nug he, aha Kanan
wan, gemu ag daaṯeb ele imu, igup ̱a uḏiom. 5Amu
Kayak Nug wan imup̱a laih nakok laa Abraham
ep ̱egp̱anab daaḵunu ii meṯom amge Kayak Nug
dimp̱a wan amu Abraham amu nug buḏub ele
madaḵununai qaḵaaum. AmuhaenAbrahamnug
nid iiṯa oiyeye, Kayak Nug nai amu amegp̱a qaḵa
aum. 6 Amu Kayak Nug inam amegp̱a aum. ‘Na
buḏunad ag geha danab buḏub laa dilag wanp ̱a
daap ̱eg amu buḏub laap ̱an amu ag geha hep̱eg,
na buḏunad ag ahilag begbeg maḏ 400 daap ̱eg,
ag eheḏ hadḵulag,’ awa aum. 7 Nug anam anana
am Kayak Nug tuḏiṯa ele aum. ‘Geha dimp ̱a da
danab ah amu, ag na buḏunad, ag ahilag beg-
beg uḏat heḵulagnu aḏaladḵulag amu, da ag kobol

nau amunu nob madaḵul. Aria da anam hep̱i,
dimp̱a amu na buḏunad ag wan amu uun uḏin,
wan imup̱a amu geha ag da unuqilnana, binal
meḵulag.’ Kayak Nug anam awa aum. 8 Amu
Kayak Nug Abraham tituana, amegp ̱a nai qaḵa
anam awowa, dimp ̱a Nug tituanak amunu ḏo laa
Abraham meṯa, Abraham amu nug buḏub ele ag
oh gaḏalag otaḏadḵulagnu aum. Kayak aumamunu
dimp̱a Abrahamnug beḵa Isakmenua, deḏ eblaih
ewamp̱agaḏaotaḏom. Aria Isaknug Jakopmenua,
gaḏaotaḏe, Jakopnugdimp̱abeḵod tuelpmenuaṯa,
gaḏalag otaḏom.

9 Aria ig alanḵad ag Josepnu oolag aeg be, ag
nug aon, danab laa maṯaeg, men doḏo maṯanna,
ag aon, Igipta gop ̱ig amge Kayak Nug Josep dab
medeṯe 10 Josep nug ug diigdiigp ̱a dayeye amup ̱a
ele Kayakib ehaniṯom amunu haen nug Igipta di-
lag king ele nai maṯieheh, Kayak Nug doyak ena
Josep meṯom amunu king nug Josepnu oo daye,
awa me, Igipta dilag gabman anuqak dayaya,
king laugp ̱anu keeke oh amugumama, nug kingib
waap̱a dayom.

11 Anam dayeye, dimp̱a Igipta wanp ̱a amu
Kananwanp ̱a ele enug haen be, ag ug oḵai anidna
amu ig alanḵad aḏi ag e laa aon laḵulagnu iiṯa
12 amge ag aeg, Jakop nug, ‘Igipta ap ̱a e daaṯe,’
doyom. Aria nughe, alai aḏi ag e dadenmeḵulagnu
Igipta gop ̱ig. 13 Amu dimp̱a ag eḏun uḵaeg, Josep
nug awaḵud amag ele noolagp ̱anuḵamiag, ‘Da am
Josep,’ aum. Nug anam he amu haen amup ̱a Paro
nug ag am Josep awaḵud doyom. 14 Paro anam
doye, Josep nugmameg Jakop, Jakop baeḵudp̱a ele

oh, danab ah amu eb qak ahilag amu 75, ag nug
gumidna goḵulagnu aum. 15 Aria Jakop nug noa,
Igipta dayeye amu dimp ̱a nug amu nug beḵod ele
ag oh mauhadp̱ig. 16 Ag mauhaṯeg, gaḏalag amu
eḏun aḵan gona, Sikem matmatp ̱a boomadp̱ig.
Anuḵa Abraham nug silwa men doḏop̱a wan amu
Hamo buḏub, danab amu ag ep̱elagp̱anu awom.

17Amu Kayak Nug anuḵa nai Abraham amegp ̱a
keeke laa heḵunu nai qaḵa aum amu haen amu
aaḵu beḵunumiag doodo, Israel ag ap ̱ategeg, agib
Igipta wan am beḵunu heum. 18 Amge amu ii
nak haenp ̱a Igipta dilag king ag benana, Josep
nug Igipta wan ena gumom, kaya amu ag doop̱ig.
Anam daye uḵe, Kayak keeke heḵunu aum, haen
amu miag do amu danab laa ba, king dayom.
Nug am Josep uḏat ena heum, kaya amu ii doyom
19 amunu nug ig lainḵad ag nuhig uḏat hena,
nugib ehanidḵulagnu ha, uḏatp̱a ug maṯom. Nug
ig alanḵad dilagp ̱a kobol nau eheḏ g̱agaṯagnab he,
ahilḵad nid naunau bau amu uuadp ̱eg, dimiṯim
daanamauhḵulagnuwagai ma aum.

20Agugnauamup ̱adaanna, haenamup ̱aMoses
anig nug menuom. Nug Kayak noobp ̱a nid ena
daye amu nug anig mameg ele a kalam ewam
anam laḵa loḵumehdayom. 21Anam loḵumehdaye,
dimp̱a nug nakok oḵai me, a ub nakok itai, aoya
lep ̱a meeh dayeye amu King aḏeg nug anṯa awa,
nuhig nid bia gumom. 22Anamhe,Moses nug oḵai
ma amu Igipta dilag doyak amu oh doya malowa,
nug danab, nuhig nai maṯiak amu nuhig uḏat ele
am g ̱agaṯag, anam dayom.

23Dimp̱a Moses nug maḏ nuhig 40 dayeye amu

nug laiḵud Israel anadḵunu dab mak awa, aha
oiyaya, 24 amu Igipta ted laa aha, Israel laa eheḏ
hedeṯe anṯa, nug Israel ted amu ehaniṯa, Igipta
ted heum amu Moses nug nob ma, Igipta ted
amu maḵuḏemauhom. 25Am nuhig dab mak am
inam dayom. ‘Da hep̱i, da lailad ag da aniḏna
ag, “Kayak heeb, Moses nug geha ig ehaniḵeb,
ig baula nau ii daamta,” aon aḵulag.’ Nug dab
mak amu awom amge Israel ag dab mak anam ii
aop ̱ig. 26Nug anam he, wagḏe deḏ amup̱a Moses
nug eḏua oiyaya amu Israel danab aḏit laa a nug
qeeheh anata, uuglahnu amelahp̱a inam aum. ‘A
diig laip̱u amu aḏinu a anam nug guiṯak meṯaya
heṯep?’ awa aum.

27 Moses nug uuglahnu aum amge danab aha
layag maḵuḏom ele amu, nug aha, Mosesnu nai
otaḏa aum. ‘Aun na ig gumignana, ihinig ug
bap ̱aidḵutnu meiṯe, na uḏin aṯem? 28 Na tu-
mai Igipta ted maḵuḏe mauhom bia da oiḏp̱e
mauhḵulnu heṯemte?’ awa aum. 29 Nug nai amu
a amu Moses aaḵu oola uḵa, Midian dilag wanp ̱a
ḏo danab dayaya, dimp̱a ah awa, nid danab aḏit
menuatom.

30Ap̱a dayeye,maḏ 40 uḵe, atu taḏakp̱a engel laa
qauko Sinai guguiṯak ap̱a gumiṯa neum. Ab aḏu
amu ad nakok laap̱a ewewe, engel nug ab ewom
amuoop ̱adayom. 31Mosesnugabewakamuanṯa,
nug oo ii maiṯe, dab mak kuḏum awa, nug peheṯa
anidḵunu gumiṯa waawo, Naḏi Nug aum. 32 ‘Da
am na alanad dilag Kayak. Da amu Abrahamnu
Kayak, Isaknu Kayak, Jakopnu Kayak,’ awa aum.
Awa a, Moses nug oṯaiya baḏa, Kayak anidmanu ii
neeḵom.

33 Anam dayeye, Naḏi Nug amegp̱a aum. ‘Na
hip ̱aidna daaṯem, wan amuam gun ele amunu na
baen gaḏa amuuḏe! 34Da Igipta danab, ag dahilad
danab Igipta daaṯeb ele amu, ahilagp̱a kobol eheḏ
huanak heegeg anaṯe, danab dahilad dilag qanak
ele dooṯem amunu da ag ehanaṯena, ahilag ug amu
aotḵulnunemi. Amunaahaneḏun Igiptauḵe!’ awa
aum.

35 Moses nugib aaḵu, anuḵa ag nug guhuḏidna,
‘Aun nug na ig gumignana, ihinig ug bap ̱aidḵutnu
meiṯe uḏime?’ aon ap ̱ig, danab amuib aaḵu Kayak
awa, gumak danab mewowa he, Israel diiḵunu
uḵom. Kayak he, engel nug ad nakokp̱a, ab
ewak oop ̱a ba, Moses anam heḵunu aum. 36Amu
Mosesnugdanabamuag Igiptanuomalaṯagoḵunu
haaha, nug kobol danab heḵunu elele iiṯa diigdiig
heum. Nug omalaṯa ugaḵa, nug le kokoḏp̱a amu
atu taḏakp̱a ele, maḏ 40 batak anamib heum.
37AmuMosesnugibnai imu Israel amelagp ̱aaum.
‘KayakNuggehaagoolagp̱anu lailag laaheeb, nug
propet, da bia, beḵu,’ awa aum. 38 Moses nugib
dimp̱a Israel ele oh ag atu taḏakp̱a, Sinai qaukop̱a
qagmena amunug engel amu, ig alanḵad ele dilag
gamag danab dayeye, Engel nug Kayak nai bau
dayaknu amumeṯe, nug awa, ag maṯom.

39 Amge ig alanḵad ag Moses nug nai aum amu
doyaknu uup ̱ig. Ag nug guhuḏidnana, ag eḏun
Igipta goḵulagnu amu oolag guaṯom. 40 Ag anam
henana, ag Aron amegp̱a ap̱ig. ‘Na ihinig kayak
laala doṯolag hena megap ̱e, ig omaigḵulag. Moses
nug Igiptanu aiḵa omaiḵe uḏimut amu adebtag
uḵom, ig ii dooṯem?’ aon ap̱ig. 41 Aria ag anam
anana, haen amup ̱a agmakau nag doṯog laa hena,

ag doḏ main kayak ham bup̱uak amumeṯanna, ag
ep ̱elagp̱a keeke hep̱ig ele amunu ag gamalag ahe,
nuhig hobul oḵai hep̱ig. 42 Ag anam heeg, Kayak
Nug heqo maṯa, ‘Ag eheḏ heḵulagnu oolag dayeb
amu uuadp ̱ut heig!’ awa aum amu ag kalam
hoḏop̱ai ele amu unuqidnana, propet dilag naip̱a,
nai daaṯe bia hep̱ig. Nai amuam inam. ‘Israel ag
anuḵa atu taḏakp̱a maḏ 40 daanna, ag bulmakau,
sipsip ele aqanmanameṯakhep̱ig amudahilmana
meṯak hep̱igte? Iiṯa! Ag dahil ii hep̱ig. 43 Ag
kayak hambup̱uakMolok, nuhig sel lag amkayak
ham bup ̱uak Repannu hoḏop̱ai ele aon oip̱ig. Ag
keeke amu doṯolah hena, binalahmep̱ig. Ag anam
hep̱ig amunu geha da ag diien, maadp̱i gona, laih
Babiloneḏiṯakup̱amani guiṯakdaaglag,’ awaaum.

44 Aria amu ig alanḵad anuḵa ag atu taḏakp̱a
daap ̱ig amu haen amup̱a ag meṯid lag doḏ gaḏap̱a
hena, oop̱a amu men tapel ḏo nai yak ele amu
meeg dayeye, Kayak nug amahlak oḵai ele noa
amup ̱a dayaya, nai maṯom. Ag lag hep̱ig, amu
heḵulagnu doṯog amu, Kayak Nug Moses ip̱uniṯom,
amubia hep̱ig. 45 Dimp̱a Josua nug ig alanḵad ag
diie, Kananwan imup ̱a uḏiegeg,KayakNug danab
wan imup ̱a daap̱ig ele amu lamaṯe, haen amup ̱a
doḏ gaḏa meṯid lag amu ag maon, uḏieg dayeye
uḵe, dimp̱a Dawitnu haen batak. 46 Amu Kayak,
Nug Dawitnu oo daye, Dawit nug Kayak, Nug am
Israel dilag Kayak, Nug laug heḵunu unuqiṯom.
47Amge nug ii heum. Iiṯa, nug beḵa Solomon nug
amu heum.

48Amge Kayak aṯannab, onig ele, Nug lag danab
heṯeb amup ̱a ii daaṯe. Amu propet laa nug nai

amunu maṯiom am inam. 49 ‘Naḏi Nug inam
aṯe. Hab amu dahil dayak aben, wan amu bael
meḵulnu balal nakok. Ag lag aṯemnab laa dahil
hep̱eg daaḵul? Aben aṯenp̱a geha da daye hik
aoḵul? 50 Keeke amu oh da ep̱elp ̱a hein malami.’
Kayak Nug anam aum.

51 Aria Israel ag am tap ̱e nak danab, ag oolag
daulag ele amu iiṯa aḏi danab bia amunu ag
alalḵad hep̱ig amubia ag hanhan Kayak Ouḏi di
medṯeb. 52Amu propet aun laa dayom, ag alalḵad
ag nuhigp ̱a kobol eheḏ laa iite hep̱ig? Laa iiṯa.
Anuḵa propet ag Danab Tutuḵu uḏiḵunu nai amu
mehuqegeg, ag alalḵad ag aqaeg mauhp̱ig. Aria
Danab Tutuḵu Nug uḏie, ag gemu daaṯeb amu ag
Nug aon, kekeḏ ep̱elagp̱a mena, heeg mauhom.
53Kayaknu ḏo nai amu engel nug ag maṯom amge
ag amu dim ii lamidṯeb.” Stepanus anam aum.

AG STEPANUSMENP̱AMAḴUḎPI̱G
54 Am Stepanus nug nai amu aum amunu ag

oolag ye, guaṯe, oolag nauhe, op ̱oḏilag huan be,
amelag kokoḏ ep ̱e, Stepanusnu aelag kikidp ̱ig.
55Ag anamhep̱ig amge KayakOuḏi amu Stepanus
oop ̱a am be, tutuḵunab hab aṯan neeḵa, Kayaknu
amahlak enanag kobol kobol ele hab abp ̱a andaṯa,
Jesus Nug Kayak ep̱eg naḏiapp̱a, amuam anuqak
aben, amup̱a Nug hibaiṯa dayeye anṯom. 56 Anṯa
Stepanus nug aum. “Anṯeg! Da hab obate, Danab
BeḵalagNugKayakep̱egnaḏiapp̱a, amuamanuqak
aben, amup̱a hibaiṯa dayeye anidṯem,” awa aum.

57Nug anam a, ag doona, ag huanaknab enana,
daulag itun, ag oh ahan qaibaḏ wana Stepanus
aḏap̱ig. 58Ag aḏan aon, ab oḵai amu dimiṯim gona,

ag menp ̱a nug maḵuḏp̱ig. Tatam danab ag nug
beḏup̱anaiyaap ̱ig eleamuagahilagulahnu lamen
amu uḏan, nid bau laa gumaḵunu medap ̱ig. Nid
amu onig Saul.

59 Ag men aon, Stepanus maḵuḏegeg, Stepanus
nug unuqiṯa aum. “Naḏi Jesus, da ouḏil na ep̱enp ̱a
awe!” awa aum. 60 Nug unuqiṯa anam awowa,
nug gateg qaun wa, nug huana ewa aum. “Naḏi
na ahilag hip ̱unin imu aib nob meme.” Stepanus
nug anam ewowa, nugmauhom.

8
SAUL KRISTEN TAMANIAK DILAG EHEḎ

HAṮOM
1-2 Stepanus menp̱a maḵuḏeg mauhe, Saul nug

amunu oo ena dayeye amu danab laala Kayaknu
oolagp ̱a genab doop̱ig ele ag Stepanusnu oolagp ̱a
ug naḏi doona, gaḏa amu aon gona boomp ̱ig. Ag
Stepanus boomeg, haen amup ̱a Juda dilag oḵai
ag ahan dig mena, kristen tamaniak Jerusalem
dayom amu heeg, nauha auta awom amunu kris-
ten ag ahan, matatun gona, Juda Samaria ele
oop ̱a daap ̱ig. Amu kristen ag amu ahan gop ̱ig
amge totol danab tuelp ag am Jerusalem ii uup̱ig,
ag daap̱ig. 3 Amu Saul nug aha, kristen tama-
niak heeb iiṯa meḵunu ug madaṯa, nug uḵa lag lag
oiyaya, kristen danab amu ah ele diia uḵa, mani
guiṯakp̱a inaṯom.

PILIP NUG SAMARIA UḴA JESUSNU NAI
MEHUQOM

4 Anam heehe, kristen ag oolna, matatun ab
laalap̱a gona daanna, ag Nai Ena amu mehuqp ̱ig.

5 Amu kristen ag anam heegeg, uḏat danab laa
onig Pilip nug ab oḵai laa onig Samaria, ap̱a noa,
ap̱a nug Kristusnu Nai Ena amumehuqom. 6Nug
KristusnuNaiEnamehuqeqe, danabahkuḏumnab
ag nai amudoonna, nug kobol danab heḵunu elele
iiṯa amu ele haṯeṯe anidna, ag Pilip nai mehuqom
amu elele aop ̱ig. 7 Ap̱an danab ah kuḏumnab ag
ouḏinau ele daap ̱ig amu, ouḏinauaghuan enana,
ag uuadna dona uḵaegeg amu danab kuḏumnab
beḏulagmauhak, amubaelḵadnau ele ag eḏun ena
daap ̱ig. 8 Amunu ab oḵai amup̱anu danab ah ag
anam anidna, ag oolag gamag huana ahom.

BAḎMAKDANABONIGSAIMON,NUHIGKAYA
9 Ag oolag anam gamag ahehe amu danab

laa ab oḵai amup̱a dayom, nug onig Saimon.
Anuḵa nug am onig awak, baḏ mak kobol heehe,
Samaria danab ah oh ag nuhignu dabmak kuḏum
aoegeg, nug nuḵa binag ma, “Da am danab oḵai,”
aṯom. 10 Nug anam aawo, danab ah laala oni-
lag ele, laala onilag iiṯa ele, ag oh Saimonnu nai
dooglagnu ii daye daye, wagai mena ap ̱ig. “Ig
g ̱agaṯag laa, g̱agaṯag amunu amu ig, ‘G ̱agatag oḵai,’
aot aṯem, g ̱agaṯag amu Kayaknu uḏiṯe ele amu,
danab umu nug g ̱agaṯag amu aaḵu awom,” aon
ap̱ig. 11 Ag anam anana, nuhig nai amu dim
lamidḵulagnu am hik aqom. Aḏinu? Haen elabnab
nug nuḵa nuhig ham bup̱uak kobol laap̱a, nug
keeke danab heḵunu elele iiṯa he anidnana, ag dab
mak kuḏum aop̱ig. 12 Amge Pilip nug Jesus Kris-
tusnuamuKayaknuḏomaḏoḏnuNaiEnamehuqe,
ag doonna, haen amup̱a danab ah ele ag oolagp ̱a
genabdoyeg layaṯom. 13Ag layaṯakaoegeg, Saimon

ele oop ̱a genab doya, layaṯak awe, Pilip ele daaya,
nug kobol danab heḵunu elele iiṯa diigdiig oḵai be
anṯa, nug dabmak kuḏum awom.

14 Pilip nug layaṯe, totol danab tuelp Jerusalem
daap ̱ig ele amu, ag Samaria danab ah Kayak nai
doop̱ig amu doona, ag heeg, Petrus Johanes ele
noya anadpiḏ. 15A gumadya noya, ag Kayak Ouḏi
aoglagnu unuqidpiḏ. 16 Aḏinu? Kayak Ouḏi Nug
ahilagp̱a ii neum. Ag Jesus onigp ̱aib layaṯak aop̱ig.
17 Amunu a unuqiṯoya, a ep̱elah qaḏelagp̱a meeh,
ag aaḵu Kayak Ouḏi aop̱ig.

18Amu Saimon nug Petrus Johanes ele a ep̱elah
danab ah qaḏelagp̱a meeheh, ag Kayak Ouḏi
aoegeg anata, Nug men doḏo awa doa, ahilah
g ̱agaṯag amu dadenmeḵunu amelahp ̱a inam aum.
19 “Danab aḏit, a uḏatheṯep ele, g ̱agaṯag amuda laa
meḏapeḏ amu, da ele danab laa qaḏep̱a ep̱el mep̱i,
nug Kayak Ouḏi aoḵu,” awa aum. 20 Saimon nug
aumamge Petrus nug amegp ̱a aum. “Na Kayaknu
keekeenaena, nuhigoomeṯakp̱ahamumegṯeamu
na men doḏop̱a aoḵutnu heṯem. Men doḏo nahip
amu na ele oh iiṯa memayanu na dab me! 21 Na
uḏat imu, ig heṯem ele amu, na amuoop ̱a daaḵutnu
elele iiṯanab. Kayak anidṯe, na oot am tutuḵu iiṯa.
22 Am na kobol nau nahip amunu oot eḏueb, dab
mak nau nahip dab makp ̱a beum amu, Kayak
Nug amu uhuqa medaḵunu, na Kayak unuqiṯe!
23Aḏinu? Da anidṯem, na hip ̱uninnu nob naumua
ele aoḵutnu oiṯem,” awa aum! 24Petrus anam awa
a, Saimon nug inam aum. “A Kayak unuqidpeḏ,
Nug da ehaniḏeb, keeke a aṯep amu dahilp̱a aib
beum,” awa aum. 25 Amu Petrus Johanes ele



Apostel 8:26 xxxv Apostel 8:33

a danab ah amelagp ̱a Kayaknu mehuqeh doyeg,
aria dimp ̱a a eḏuya Jerusalem gopiḏ. A ibp ̱a goy-
aya, Samerianu ab kuḏump̱a a Nai Enamehuqpiḏ.

PILIP ITIOPIA DANAB AMEGP ̱A NAI
MEHUQOM

26 Petrus Johanes ele a anam heyaya uḵaeheh,
aria Kayaknu engel nug Pilip amegp ̱a aum. “Na
ahan, laih yau uḏiṯep̱a gona, ib laa Jerusalemnu
Gasa uḵakp̱a daaṯe amu ap ̱a te! Ib amuam atu
taḏakp̱anu ib,” awa aum. 27 A amu aria Pilip nug
aha uḵom. Amu ibp ̱a nug Itiopia danab laa anṯom.
Danab amu nug am Itiopia dilag Kuin Kandesi
amu nuhig uḏat gumak danab laa. Nug am danab
maṯoi. Nug Kandesinu keeke ena oh gumṯom.
Danab amu nug meṯid heḵunu Jerusalem uḏiom.
28AmudeḏPilipuḵom,deḏamup̱anugeḏuaugaḵa,
nuhig karisp̱a dayaya, nug propet Jesaianu yak
amu eb qaaqa uḵom. 29Nug amu eb qaaqa ugeḵe,
KayakOuḏiNugPilip amegp ̱aaum. “Nakarisumu
guḵuidna uḵe!” awa aum.

30Aria Pilip nug paha gumiṯawana, danab amu
nug propet Jesaianu yak amu eb qeeqe doya, oḏ
meṯa aum. “Na nai eb qeṯem ele amu diig nuhignu
amu na oot maidṯete, o iiṯa?” awa aum. 31 Am
danab amu nug aum. “Danab laa da dooḵulnu ii
ip̱uniḏebeb amu da aṯem hein doop ̱i, ool maidḵu?”
awaaum. Awaanana, nugPilip amegp ̱a aum. “Na
bep̱e, da ele daaḏu!” awa aum. 32Amu nug Kayak
nai laih laa eb qeum amu iiḵu. “Ag doḏ sipsip
qep̱eg mauhḵunu aon, qak abenp ̱a goṯeb bia aon
gop ̱ig. Ag doḏ sipsip nag uḏig otaḏeg nug ii gaate,
amubia Nug ele oḏe qamuta, toi eṯa dayom. 33Ag

Nug onig qeeg ne dayeye, nuhig heṯoḏiak amu,
elele ii hep̱ig. Ag Nug qeeg mauhom amunu Nug
wanp ̱a buḏub iiṯa.” Laa nug Kayak naip̱a anam
yom.

34 Aria gumak danab amu Pilip amegp ̱a aum.
“Da oḏ meṯem. Propet nug nai imu danab aun-
nunab aum? Nug nuḵa nuhignute aum o iiṯa
danab laanute aum?” Nug anam oḏ meṯom. 35Oḏ
meṯe aria Pilip nug danab amu amegp ̱a Kayak
nai, nug eb qeum, amup ̱a dig ma, nai laala ele
awa, Jesusnu nai ena amu mehuqom. 36 A anam
heyayagoyagoya, le laaanidya, gumakdanabnug
aum. “Anṯe! Le iiḵu. Aḏi keeke laa da layaṯak
ii aop ̱anu da qaḵiḏṯe?” awa aum. 37 [Aria Pilip
nug aum. “Na ootp̱a genab doona am na aoḵut.”
Awa a, nug oḏep̱a awa aum. “Da Jesus Kristusnu
oolp ̱a genab dooṯem, Nug am Kayak Beḵa,” awa
aum.] 38 Aria Kandesinu gumak danab nug a,
karis dayeye, aaḵu Pilip, gumak danab amu ele, a
le amup̱a noya amu Pilip nug danab amu layaṯak
meṯom. 39Nug laaiṯe, a le uuya teeh amu pahanab
Kayak Ouḏi Nug Pilip awa uḵe, gumak danab nug
baula ii anṯom amge nug oo gamag ahehe, ap ̱agp̱a
uḵom. 40 Anam uḵom amge Pilip nug Asdot ap ̱a
tula ba, ab oḵai laalap̱a uḵa oiyaya, nug Nai Ena
mehuqom. Nug anam haaha uḵa, Sisaria waum.

9
SAULOOEḎUE,KRISTENBEUM

1 Amu haen gamag amup̱a ele Saul nug danab
ah Jesusnu oolagp ̱a genab doop̱ig ele amu, ag
aqeb mauhḵulagnu, nug g ̱agaṯag anana, wagai ma

haaha, nug mana meṯak danab dilag iḵi gumiṯa
uḵa 2 amegp̱a a, nug Juda dilag nai doyak lag
Damaskus daaṯeb amunu iḵi danab dilag pas amu
nug Saul meṯom. Pas amup ̱a nug inam yom. “Saul
nug danabte, iiṯa ahte ag Jesusnu oolagp ̱a genab
dooṯeb ele amu, ap̱a anadḵu, nug hip̱alaṯa diia,
Jerusalem uḏiḵu,” ana yom. 3 Aria nug ya, Saul
meṯe, nug uḵom. Uḵa Damaskus guguiṯeṯe amu
laip̱un pahanab hab aṯannu amahlak laa na, huan
amahaliṯom. 4 Amahaliṯe, Saul nug wanp ̱a na qa,
wanp ̱a niieye, nai baag laa na, inam amegp ̱a a
doyom. “Saul Saul, na aḏinu da eheḏ heiḏṯem?”
awa aum. 5 Anam awa a, Saul nug aum. “Naḏi
na amu aun?” awa oḏ meṯom. Oḏ meṯe amu
Naḏi Nug eḏua aum. “Da am Jesus amu na da
eheḏ heiḏṯem. 6Amge na ahan, ab oḵai oop ̱a nona
daap ̱p̱e, geha na keeke aḏi heḵutnu amudanab laa
nug na amenp̱a aḵu,” awa aum. 7 Nug amegp ̱a
amu aawo, danab Saul ele oip̱ig amu, ag nai iiṯa
hip ̱aidna daanna, baag aaḵuib doop̱ig, danab laa
ii anidp̱ig. 8Nug naimaṯiamale, aria Saul nug aha
goḵunu neeḵom amge nug ameg gatatu mane, ag
nugep ̱egaḏan,omalnaDamaskusabp̱anop̱ig. 9Ag
aonnoeg, nug deḏ ewam ii neeḵom, ameg gatatuib
dayeye, nug e le ele laa ii laum.

10 Nug anam dayeye, danab laa nug Jesusnu
oop ̱a genab doyom ele amu, nug Damaskus ap ̱a
dayom, nug onig Ananias. Nug dayeye, Naḏi nug
onig diia, “Ananias,” awa aum. Awa a aaḵu nug
oḏep̱a awa aum. “Naḏi, da ina daaṯem,” awa
aum. 11-12 A amu Naḏi Nug amegp̱a aum. “Na
ahan, ib onig Tutuḵu, amup ̱a gona, Judas laugp ̱a
tena, na Tasus danab laa anidḵut, nug onig Saul.

Nug unuqidṯe. Amu da hei, nug tuleglegp̱a, nug
eḏua neegḵunu elele daaḵuknu amu nug danab
onig Ananias nug uḵa, nug aḏe anṯom,” awa aum.
13NaḏiNugAnanias amegp ̱a anamaumamuAna-
nias nug eḏua inam aum. “Naḏi, danab kuḏum
ag danab amunu aeg doomi. Nug kobol ena iiṯa
haaha, nahipad danab ah Jerusalem daaṯeb ele
amu eheḏ haṯom. 14 Nug ip̱a ele anam heḵunu
mana meṯak danab oḵai ep̱elagp̱anu pas awom.
Nug danab ah ab imup̱anu ag nahipnu oolagp ̱a
genab doonna, na unuqidṯeb ele amu, ahilagnu
ele nug anam heḵunu uḏiom,” awa aum. 15 Amge
Naḏi Nug amegp ̱a aum. “Na uḵe! Danab amu
nug dahil uḏat danab, da nug tituanmi. Nug da
onil awa uḵa, iiṯa aḏi amu king aḏi am Israel ele
amelagp ̱a ab dooglag. 16 Geha nug da onil ag
ip̱uanaṯaṯa, amup̱a nug ug diigdiig maoḵunu daaṯe
amu da nug ip ̱unidḵul,” awa aum. 17 Amunu
Ananias nug uḵa, Saul dayom ele, lag amu oop ̱a
noa, ep ̱eg qaḏep̱ama, nug amegp ̱a aum. “Lai Saul,
Naḏi JesusNugna ibp̱a gumiṯaneumele amu, Nug
aaḵu he, da na gumiṯen uḏimi. Aḏinu? Da hep̱i, na
eḏunbauneegḵutnu,KayakOuḏinaootp̱a ambeḵu
amunu ele uḏimi,” awa aum. 18Anam awa a, Saul
ameg laih laihp̱a keeke kakai gonelag bia aḏaya
daapiḏ amu, nug ameg doḏop̱anu tolai neya qeeh,
ameg ena daye, aha layaṯak awom. 19Nug layaṯak
awowa, dimp ̱a nug e laawo, beḏu g ̱agaṯag qeum.
G̱agatag qe, Saul nug Damaskus ap̱a deḏ laala
danab Jesusnuoolagp ̱agenabdoop ̱ig eleamu,nug
ag ele oh daap̱ig.

SAUL DAMASKUS JERUSALEM ELE NAI

MEHUQOM
20 Saul ag ele, ag ap ̱a daanna nug ameg mak

ii heum. Iiṯa, nug uḵa, Juda dilag nai doyak lag
laalap̱a noa, nug Jesusnu nai mehuqa, amelagp ̱a
inam aum. “Jesus Nug Kayak Beḵa,” awa aum.
21Nug Jesusnu nai amelagp ̱a mehuqeqe doonna,
danab oh ag nuhignu dab mak kuḏum aonna, ag
ap̱ig. “Danabamunugaaḵuibdanabahag Jesusnu
oolagp ̱a genab doon unuqidṯeb ele amu, nug ag
aqaṯe. Nug Jerusalem up̱a amu anam haaha, ip̱a
ele nug ag hip ̱alaṯa diia, mana meṯak danab oḵai
ep ̱elagp̱a meḵunu uḏiom,” aon ap ̱ig. 22 Ag anam
aegeg amu Saul nug Jesusnu, Kayak Nug Nug
tituanom, Kristus daaṯe, amu tutuḵunab, nai ebehi
elep ̱a ip̱uanaṯe, Juda ag nuhig nai tabap ̱eg noḵunu
ib laa ii anidp ̱ig.

23Nug anamheehe, deḏ kuḏum uḵe, Juda ag qag
mena, Saul qep̱eg mauhḵunu nai qagap̱ig 24 amge
laa nug a, Saul nug nai amu aaḵu doyom. Juda
ag nug qep̱eg mauhḵunu amun tuqan ele meidna,
ib aḏan, abnu aḏ odp̱a daap ̱ig 25 amge danab ag
Saulnu nai dim lamidp̱ig ele, ag tuqan Saul aon,
kalegp̱a inan, abnu aḏ oḏe laap̱a paḏeg, dimiṯim
noa uḵom.

26 Aria Saul nug oiyaya, Jerusalem uḵa, nug
danab Jesusnu oolagp ̱a genab doop̱ig amu, nug ag
ele oh daaglagnu heum amge ag oh nug baḏidp̱ig.
Aḏinu? Agnugooeḏue, Jesusnuoop ̱agenabdoyom
amu, ag amu oolagp ̱a genab ii doop̱ig. 27 Ag
nug baḏidp̱ig amge Banabas nug Saul omala, totol
danab tuelp gumaṯa uḵa, ibp ̱a Saul nug Naḏi Jesus
anṯe, amegp ̱a nai aum amu Banabas nug amunu

amelagp ̱a maṯiaya, nug Saul Damaskus dayaya
nug Jesus onigp̱a nai mehuqḵunu wagai meum,
nug ii baḏom amunu ele amelagp̱a aum. 28 Ag
Saul oo eḏuom amu doyeg, nug ag ele Jerusalem
daanna, nug ag oolagp̱a oiyaya, nug Naḏi Je-
sus onigp ̱a nai mehuqḵunu wagai meum, nug ii
baḏom. 29 Nug Juda laa, ag Grik nai dooṯeb amu
ag ele nai maṯin, aeg ona aeg doum amu ag nug
qep̱egmauhḵunu ibmadip̱ig. 30Anamheeg dimp ̱a
nug kristen tamaniakp̱anu laiḵud ag amu doona,
ag Saul omalna, Sisaria nona, meeg Tasus uḵom.

31Saulnugooeḏuomamu laih Judaoop ̱a,Galelia
ap̱a amu Samaria ele, aben amu ohp̱a kristen
tamaniak nug ena dayeye, kekeḏ laa ii daye amu
kristen tamaniakg ̱agaṯagba,Naḏinuenanagdoon,
oolag ele oṯaie, Kayak Ouḏi oolagp̱a uḏat ena
heehe, danab ah kuḏum ag kristen tamaniak oop ̱a
nop ̱ig.

PETRUSNUG INIAS TABITA ELE EHANATOM
32 Petrus nug danab ag matatun ab ab gona

daap ̱ig ele amu ag anadḵunu oiyaya, ab oḵai onig
Lida noa, ap ̱a danab ah Kayaknu oolagp̱a genab
doop̱ig ele amu anaṯe daap̱ig. 33 Daanna ab
amup ̱a Petrus nug danab laa anṯom, nug onig
Inias. Nug beḏu oh mauhak ele, nug maḏ 8 anam
abenp ̱a niiakib niiom. 34 Petrus nug anṯa amegp ̱a
aum. “Inias, Jesus Kristus Nug na beḏun ehanidṯe
amunu na ahan nahip niiak aben babaiṯe!” awa
aum. Awa a aria Inias nug paha ahom. 35Nug ahe,
Lidanu danab ah oh amu Saron danab ah ele ag
amuanidna, agoolageḏue, Jesusnuoolagp̱a genab
doop̱ig.

36Aria ab laa onig Jopa, ap̱a amu ah laa Jesusnu
oop ̱a genab doyaya dayom, nug onig Tabita, Grik
naip̱a amu ag Dokas aṯeb. Nug hanhan kobol ena
haaha, nug danab ah keeke iiṯa ele amu ehanaṯaṯa,
keeke madaṯom. 37 Amu Petrus nug Lida dayeye,
haen amup ̱a ah amu nug oḏe awa mauhe, danab
ah ag mauhom gaḏa amu le laaidna, lag oo aṯan
laa amup̱a meeg dayom. 38 Lida Jopa ele ou
qak daapiḏ amunu danab Jesusnu oolagp̱a genab
doop̱ig ele ag, “Petrus Lida daaṯe,” amu doop̱ig
amunu ag danab aḏit, a Petrus amegp ̱a, “Na paha
ihinigp̱a uḏie! Na ap ̱a aib daame!” aḵulahnu heeg
gopiḏ.

39 Aria Petrus nug ahe, danab amu ele oh
gop ̱ig. Nug uḵa te, ag nug omaleg lag oo aṯan
amup ̱a te amu ah qab ap̱anu ag oh uḏin, Petrus
talilidnadaanna, gaanna, ag lamendiigdiigDokas
ha maṯom amu ip̱unidp̱ig. 40 Ag anam heeg amu
Petrus nug he, danab ah oh dimiṯim uḵaeg amu
nug dup noa, gateg qaun wa unuqiṯowa, eḏua ah
gaḏa amu neeḵiṯa, nug aum. “Tabita na ahe!”
awa aum. Awa a, aaḵu ah ameg op ̱ate neeḵa, nug
Petrus neeḵiṯaṯa, aha heḏep na dayeye, 41 Petrus
ep ̱eg aḏa, hume hibaiṯom. Nug eḏua ahe, Petrus
nug danab ah, Kayaknu oolagp̱a genab doop̱ig, ah
qab ele, ag onilagp̱a e uḏieg, Tabita awa maṯom.
42Petrus nug amu he, nai amu Jopa ab oḵaip̱a uḵe,
danab ah ohdoop̱ig. Doona amukuḏum agNaḏinu
oolagp ̱a genab doop̱ig. 43 Ag anam heeg, Petrus
nug deḏ kuḏum Jopa dayom. Nug danab laa,
makau gaḏa beḏamanu babaiṯaknu dooṯom amu,
nug ele daapiḏ, nug onig Saimon.

10
ENGEL LAABA, KONILIAS AMEGP ̱ANAI AUM

1 Aria iiṯa aḏi danab laa Sisaria dayom, onig
Konilias. Nug daup 100, onig Itali daup, amu
dilag iḵi. 2 Danab amu nug baeḵudp̱a ele ag oh
Kayaknu enanag doonna, oolag ele oṯaiom. Amu
nug men doḏo kuḏum, Juda danab men doḏo iiṯa
ele amu, nug ag ehanaṯa madaṯa, haen oh nug
Kayak unuqidṯom. 3 Nug anam heehe amu deḏ
laa aam ameg ewamp̱a nug tuleglegp̱a Kayaknu
engel miag atiak nug laug oop̱a no anṯom. Engel
nug noa, onig diia, “Konilias” aum. 4 A, Konil-
ias nug engel neeḵiṯaṯa, huanak baḏaḏa nug aum.
“Danab naḏi, amu aḏitai,” awa aum. A aria engel
nug amegp ̱a aum. “Kayak Nug nahip unuqiṯak
amudaḏek ehaniṯakkobol nahip ele anṯa,nahipnu
dab meṯe. 5 Amunu na gemu danab laala hep̱e,
Jopa gona, ag danab laa, nug onig Simon, onig
laa Petrus, amu anidna ap̱eg uḏiaḏ! 6 Simon
PetrusnugSaimon, nugammakaugaḏabeḏamanu
babaiṯak danab, nug laugp̱a daaṯe. Lag amu yu
ihip̱a daaṯe. Ag nug ap̱a anidḵulag,” awa aum.
7Engel nug Konilias amegp ̱a anam awowa ugeḵe,
aria Konilias nug nuhikuḏ uḏat hak danab aḏit
laa amu daup laip̱u ele onilagp̱a e dop̱ig. Daup
amu nug Kayaknu oop ̱a genab doya, nug Konilias
ehaniṯom. 8 Aria Konilias nug nai amu oh tutuḵu
diig ihuhua, danab ewam amu amelagp̱a awowa
he, ag gop̱ig.

PETRUS TULEGLEGP̱A KEEKEANṮOM
9 Amu danab ewam ag uḵaegeg, uu do, ibp ̱a

niiona, ahan uḵaegeg, aam ameg tutuḵu aoḵunu

heehe Jopa guguiṯegeg, Petrus nug lag aṯan un-
uqidḵunu teum. 10 Petrus nug enug qak doya,
e laḵunu dab meum. Dab meeme, lag amup ̱a
daap ̱ig ag e lanaknu babaiṯegeg amu Petrus nug
tuleglegp̱a 11 hab obate, keeke laa ne anṯom.
Keeke amu lamen oḵai laa bia, muḏi waḏele daug
waḏelep̱a qaḵak dayeye, paḏaeg wanp ̱a neum.
12 Keeke amu oop ̱a amu doḏ diigdiig oh daap̱ig,
mat iḏu iḏu amu ai iḏu iḏu ele. 13 Nug amu anṯa
dayeye am baag laa Petrus amegp̱a inam aum.
“Petrus na ahan, doḏ imu aqan la!” awa aum.
14Nug anamaumamge Petrus nug aum. “Naḏi, da
Juda dilag ḏop̱a keeke nau dubuṯid ele daaṯe amu
da ii laṯemamunudauumi, ii lapa. Daanuḵaeleda
laa lain ii anidmi!” awa aum. 15Petrus nug anam
awa a, baag amu eḏua Petrus amegp ̱a inam aum.
“Kayak keeke heum amu nau laa iiṯa, enaib daaṯe
amunu na keeke amunu, ‘Am nau, ena iiṯa,’ aib
ame,” awa aum. 16Lamen oḵai amu nug ne, haen
ewam bate, Petrus nug anṯa doyom amuib anṯe
amu aria paha keeke amu eḏua, hab aṯan teum.

17 Am Petrus nug Kayak keeke amu ip̱uniṯe
anṯowa, nug oo ii maiṯe, keeke amu diignu dab
mak kuḏum awom. Nug anam dab mak awewe,
aria danab Konilias he uḏip̱ig amu ag uḏin bena,
ag Saimon laugnu oḏ meeg, ip̱uanaṯeg dona, lag
odp̱a hip̱aidna daap̱ig. 18 Ag lag odp̱a daanna,
enan inam oḏ mep ̱ig. “Danab Simon, nug onig
laa Petrus amu, nug ip̱ate daaṯe o iiṯa?” aon ap̱ig.
19 Aon oḏ meegeg, amu Petrus nug keeke anṯom,
amunu dab meeme, Kayak Ouḏi amegp̱a aum.
“Doye! Danab ewam ag na maṯidṯeb 20 amunu na

ahan nop̱e, ag ele uḵeg! Ootp̱a ug aib doome. Da
hei, ag uḏip̱ig,” awa aum. 21 Nug anam Petrus
amegp ̱a a, Petrus noa, danab amu anaṯa nug aum.
“Ag date maṯiḏṯeb? Da iiḵu. Ag aḏinu uḏip̱ig?”
awa aum. Nug anam awa oḏ maṯe, 22 ag nug
amegp ̱a ap̱ig. “Konilias, nug daup 100 dilag iḵi
daaṯe, nug he ig uḏimut! Nug am danab ena. Nug
am danab Kayaknu enanag doyaya, oo ele oṯaiṯe.
Juda oh ag nuhignu amu, ‘Nug am danab ena,’
aon aṯeb. Amu Kayaknu engel laa na, Konilias
amegp ̱a nahipnu, na Konilias laugp ̱a gona, na nai
laala ap̱e nug dooḵunu aum amunu nug he, ig
uḏimut,” aon ap̱ig. 23 Ag Petrus amegp ̱a nai amu
ana malaeg, nug omalaṯe, lag oop ̱a noeg, tuqan
amup ̱a nug dabmadeṯe,wagḏe nug ele oh uḵaegeg
amu Jopan danab, Jesusnu oolagp̱a genab doop̱ig
ele, ag oolagp ̱an laala ele ahaeg, oh gop̱ig.

PETRUS KONILIAS LAUGP̱AUḴOM
24 Aria ag gona, tuqan laip̱u ibp ̱a niiona, ahan

gona Sisaria tep ̱ig. Konilias nug amelag ma day-
eye, nug baeḵudp̱a amu nug laiḵudnab ele, nug ag
onilagp̱a e uḏieg, ag ele qag mena daap̱ig. 25 Ag
qag men daaegeg, gona tena, Petrus nug Konilias
laugoop ̱ano, Konilias nugdoa, Petrus baegp̱a dup
noa binagmeum. 26Nug anamheumamge Petrus
nug Konilias hume ahehe, amegp ̱a aum. “Na ahe!
Da ele am danabib,” awa aum. 27Am Petrus nug
Konilias ele nai maṯiiya, lag oop̱a noya, danab ah
kuḏum qag mena daaegeg anaṯom. 28 Petrus nug
kuḏum daaegeg anaṯa, nug amelagp ̱a aum. “Ig
Juda amu ihinig ḏo g ̱agaṯag laa am Juda danab laa
nug iiṯa aḏi laa ele oh ou qak laip̱u ii daamya, o

Juda laa amu nug iiṯa aḏi laa ele gumiṯa ii wama
amge Kayak Nug da ip̱uniḏom, da danab laanu
inam laa ii apa. ‘Da am Juda danab amunu Kayak
amegp ̱a da iiṯa aḏi amu da nug eḏidṯem!’ Da anam
awe ii apa. 29Amunuagdagumaṯeuḏiḵulnuonilp ̱a
ep ̱ig amu da ahilag ewak amu tap̱ai ii neum. Iiṯa!
Ag da uḏiḵulnu ap ̱ig am da iiḵu uḏimi. Aria ag
da onilp̱a ep̱ig amunu diig nakok ap̱eg dooḵulnu
ool daaṯe,” awa aum. 30 Awa a aria Konilias
aha, nug keeke nuhigp̱a be anṯom amunu maṯia
aum. “Keeke anidmi amu gemu deḏ waḏele iiḵu
uḵom am inam. Da laulp̱a dayeye, da aam ameg
ewamp̱a haen gemu inam iiḵu bia aaḵu da un-
uqiṯiṯi, danab laa, nuhig lamen amu amahlaknab
ele, nug da noolp̱a hibaiṯa 31 nug aum. ‘Konilias,
Kayak Nug nahip unuqiṯak doya amu na daḏek
danab ehanadṯem amu ele anṯom. 32 Amunu na
hep̱e, danab laala Jopa gona, danab Simon, nug
onig laa Petrus, ap̱eg uḏiaḏ! Danab amu nug
Saimon, makau gaḏa beḏamanu babaiṯak danab,
nug laug amu yu ihip ̱a daaṯe ele amu, nug danab
amu ele daaṯep,’ awa aum. 33 Nug anam a amu
da paha hei, danab laala na omaidḵulagnu uḵaeg,
am na ena hena uḏime. Aria ig oh Kayak noobp ̱a
inam daatta amu Naḏi nuhig nai oh Nug na ap̱e
doognignu a doome ele amu, na ap ̱e doognignu
daaṯem.” Konilias nug Petrus amegp ̱a anam aum.

34 Konilias nug nai maṯia male amu Petrus
nug inam awa aum. “Amu genabnab gemu da
dooṯem, Kayak Nug danab buḏubnu dab maama,
laa oo medaṯa, laa geḏiṯaṯa ii heṯe. 35 Iiṯa, Kayak
Nug danab buḏub ohp ̱anu laa ag nuhignu enanag
doonna, oolag ele oṯaiṯe, ag kobol ena heṯeb

ele amu, Kayak Nug ahilagnu amu oo mauhṯe.
36Kayak Nug Jesus, Nug amwan ohp̱an dilag oḵai
daaṯe amu, Nug ep̱egp̱a Israel danab ag maḏoḏnu
Nai Ena madaṯa, Nug nai geha iiḵu ami ele amu,
Nug nai amu ele ag maṯom. 37 Ag Juda wanp ̱a
keeke laa tumaiib beum amu ag dooṯeb. Layaṯak
Johanesnug layaṯaknunaimehuqe 38dimp̱aKayak
he, nuhig Ouḏi Jesus, Nasaret ted, Nug oop ̱a am
be g̱agaṯag oḵai ele meṯom amunu Nug Galelia ap ̱a
dig ma, ab ab oiyaya, danab ah ehanaṯom. Kayak
Nug ele daaiya, danab oh Satan he, ena ii daap ̱ig
ele amu, Nug bap ̱alaṯe, ag eḏun ena daap ̱ig,” awa
aum. 39 Petrus nug anam anana, nug nai amu
tuḏiṯa aum. “Amu Jesus Nug Juda wanp ̱a amu
Jerusalem abp̱a ele, Nug aḏi heum amu ig totol
danab ig anidmut. Jerusalem ap̱a amu ag Nug ad
emaitakp̱a atuleg mauhom 40 amge deḏ ewamp ̱a
Kayak he, Nug eḏua hibaiṯe, 41danab kuḏum laa ag
Nug anidp ̱ig. Danab oh ii anidp̱ig. Iiṯa! Ig laala,
ig Nug anidḵunignu, Kayak Nug ig tituaniḵom ele
amu, Nug ig gumiḵa uḏie anidmut. Nug hibaiṯe,
dimp̱a ig Nug ele e, le ele lamut. 42 Amu Nug ig
naimehuqḵunignuamu igdanabahamelagp ̱aNug
dimp̱a mauhak aḏi, bau dayak aḏi ele epeḏiadḵu,
nai amu mehuqḵunignu ḏo meḵom. 43 Nuhignuib
propet ag inam yaap ̱ig. ‘Aun aḏi ag Jesusnu
oolagp ̱a genab dooṯeb ele amu Kayak Nug, Nug
onigp̱a, hip̱unin ahilag uhuqa maḏaḵu.’ ” Petrus
nug anam aum.

44 Petrus nug nai mehuqeqe, Kayak Ouḏi Nug
danaboh, agKayaknaidoop ̱ig ele, ahilagp ̱aneum.
45-46 Am Juda danab, ag Jesusnu oolagp̱a genab
doop̱ig, ag Petrus dim lamidna uḏip̱ig ele amu, ag

Konilias aḏi ag Kayak Ouḏi ne awona, ag nailag
diigdiigp ̱a nai maṯinna, ag Kayak binag meegeg
anadna, agKayakOuḏi Judadanabmaṯombianab,
Nug iiṯa aḏi ag ele maṯom anidna, ag dab mak
kuḏum aop ̱ig. 47Agdabmakkuḏum aoegeg, Petrus
nug aum. “Amu laa nug danab imu ag layaṯak
aoglagnu gun meḵunu elelete? Ag Kayak Ouḏi ig
aomut amubiaib aop̱ig,” awa aum. 48 Nug anam
awowa, danab haen amup̱a Kayak Ouḏi aop̱ig
amu dilag aum. “Ag Jesus Kristus onigp̱a layaṯak
aweg!” awa aum. Nug anam a, ag aona amu
ag nug amegp ̱a ap ̱ig. “Na ig ele deḏ laala ele
daagnig,” aon ap̱ig.

11
PETRUS KEEKE BEUMNUMAṮIOM

1Aria totol danab laa amuag lailḵad Judadaap ̱ig
ele ag oh iiṯa aḏi ag ele Kayak nai aaḵu aop̱ig amu
ag doop̱ig. 2Doyeg, Petrus nug eḏua Jerusalemuḵe
amu laa ag gaḏa otaḏaknuwagai meṯeb ele, danab
amu ag Petrusnu oolag aeg beum. 3 Ag anam
henana, ag Petrus aidna ap̱ig. “Na gona, danab
gaḏalag ii otaḏakamu laulagp ̱a tena, ageledaanna,
e laap̱ig,” aon ap̱ig.

4 Ag anam ap ̱ig amge Petrus nug keeke oh be,
nug heum ele amunu mehuqa, amelagp ̱a inam
aum. 5 “Da Jopa ab oḵai amup̱a unuqiṯeṯe dayeye,
da tuleglegp ̱a keeke laa anidmi. Hab aṯannu keeke
laa lamen oḵai bia muḏi waḏele daug waḏelep̱a
qaḵak dayeye, paḏaeg gumiḏa ne anidmi. 6Keeke
amu ne, da anṯena, da keeke aḏi amu tutuḵu anṯe
dooḵulnu, lamen amu oop ̱a neeḵe amu wanp ̱an

doḏ, doḏ daḵuḏ iḏu iḏu,mat diigdiig, ai diigdiig ele
anam anadmi. 7 Anam aniṯiṯi amu baag laa nug
amelp̱a aum. ‘Petrus na ahan, doḏ imu aqana la!’
awa aum. 8Nuganamaumamgeda ami. ‘Naḏi, da
Juda dilag ḏop̱a keeke nau dubuṯid ele daaṯe amu
da ii laṯemamunudauumi, ii lapa. Daanuḵaeleda
nakoknab laa lain ii anidmi,’ aweami. 9Ami amge
baag hab aṯannu nug eḏua amelp̱a aum. ‘Kayak
Nug keeke oh oolagp̱anu amu nau laa ii heum
amunu na keeke enanu, “Nau,” aon aib ame,’ awa
aum. 10Lamen oḵai amu nug ne, haen ewam bate
da anṯen doomi, anamib aniṯi amu keeke amu oh
eḏua hab aṯan teum. 11Da keeke amu anam aniṯi,
eḏua teete amu danab ewam ag uḏin lag da daami
ele amup ̱a dop̱ig. Danab laa Sisaria daaṯe amu,
nug he, da omaiḏḵulagnu uḏip̱ig. 12 Ag uḏieg amu
Kayak OuḏiNug da amelp̱a aum. ‘Na ahap ̱e ag ele
uḵeg! Dabmak kuḏum aib aome!’ awa aum. Aaḵu
da uḵaiyi, lailad danab eblaih laip̱u ele imu, ag
Jopadanab, agdaeleohgota, igdanabamulaugp ̱a
temut. 13 Laḵa teut, danab amu nug engel, nug
laug oop̱a noa hibaiṯa dayaya, nai amegp ̱a aum
amu nug amunu ig amenigp̱a maṯiom. Konilias
nug engel inam aumnu ig amenigp ̱a aum. ‘Na
danab hep̱e, Jopa gona, ag Simon, nug onig laa
Petrus, nug ap ̱eg uḏia, 14 nug geha na amenp̱a
nai laala mehuqeb doop̱e, Kayak Nug na eḏua
awidḵu. Nugna amuna baenadp̱a ag ele oh diiḵu.’
15 Nug anam maṯie aria da ahen, nai dig mein
maṯiyi, Kayak Ouḏi ahilagp̱a neum, Nug tatam
dig makp̱a ihinigp̱a ne, ig aomut amubia aaḵu.
16 Am da amu anṯena amu Jesus nai aum amu,



Apostel 11:17 xlix Apostel 11:23

nai amu aaḵu daulp̱a doum. Nai amuam inam.
‘Layaṯak Johanes nug lep̱a danab ah layaṯom amge
geha ag amu Kayak Ouḏip̱a layaṯak aoglag,’ awa
aum. 17Amu anuḵa tatam ig Naḏi Jesus Kristusnu
oonigp̱a genab doomut, Kayak Nug Nuhig Ouḏi ig
meḵom, anamib gemuag ele KayakNug agmaṯom.
Kayak heṯe amunu da nuhig ib oo ii nepa.” Petrus
anam awa aum. 18Petrus nug anam awa a, ag nai
amu doona, ag nai ahilag madip̱ig amu uuna, ag
Kayak binag mena ap̱ig. “Kayak heehe, iiṯa aḏi
danab ele ag oolag eḏuṯe, bau dayak aoṯeb,” aon
ap̱ig.

KRISTEN TAMANIAKANTIOKABP̱ANU
19 Amu ag Stepanus qeeg mauhe, amu dimp ̱a

ag tamaniak hep̱eg nauhḵunu hep̱ig, diig amunu
danab ag oolagp̱a genab doop ̱ig ele amu, ag oolna
matatungop ̱igamuagPinisia, SaiprasamuAntiok
ele batak gona daap ̱ig. Daanna, ag danab oh
amelagp ̱a Nai Ena amu ag ii mehuqp ̱ig. Iiṯa, ag
Juda danabib amelagp ̱a Nai Ena amu mehuqp ̱ig.
20Aria ag anam hep̱ig amge ag oolagp̱anu danab
laip̱u laip̱u, ag am Saipras amu Sairini danab ele,
ag gona, Grik danab Antiok daap ̱ig ele amu ag
amelagp ̱a Naḏi Jesusnu Nai Ena mehuqp̱ig. 21Ag
anamheegeg, Naḏinu g ̱agaṯag ag ehanaṯeṯe, danab
ah kuḏum ag oolag eḏue, oolagp ̱a genab doon, ag
Naḏi oolag medap ̱ig.

22AgNaḏinuoolagp̱a genabdoyeg, kristen tama-
niak Jerusalemnu ag nai amu doona heeg, Ban-
abas Antiok uḵom. 23 Nug Antiok uḵa, danab ah
ag Kayaknu ehaniṯak oḵai hamu megṯe ele amu,
ehaniṯak amu ag aweg, ag oolagp ̱a uḏat heehe,

ag Kayak dim lamidp ̱ig anṯa amu nug oo gamag
ahe, dabmakaoglagnu, aghanhanagoolagNaḏiib
meṯan oiglagnu ib ip̱uanaṯom. 24 Banabas nug
danab ena, Kayak Ouḏi nug oop ̱a am bak daye,
nuhig oop̱a genab doyak am ele g ̱agaṯag amunu
nug danab ah ehanaṯeṯe, danab ah ameg naḏi ag
Naḏinu oolagp̱a genab doop̱ig.

25 Aria Banabas nug Saul anidḵunu Tasus uḵa
26anṯa,nugomaleAntiokuḵaeh,maḏ laip̱u kristen
tamaniak ap̱anu ele daanna, a danab ah ameg
naḏi Kayak nai ip̱uanadpiḏ. Antiok ap̱a danab ag
tatam dig mena, danab ag Jesusnu oolagp̱a genab
doop̱ig ele amu ahilagnu, Kristen ap̱ig.

27 Aria haen amup̱a propet laala ag
Jerusalemnu ahan Antiok nop ̱ig. 28 Ag noeg,
Kayak Ouḏi Nug propet laa onig Agabas amu
ip̱uniṯe aha, geha enug haen naḏi Rom wan ohp̱a
beḵu amunu nai maṯiom. Amu dimp ̱a Klodias nug
king dayeye, haen amup ̱a enug haen amu beum.
29 Amu be, kristen ag nai laip̱u anana, ag men
doḏo ag lailḵad Juda ehanadḵulagnumep̱eg goḵunu
dab mep̱ig. Kristen oh ag beḏulagp̱a men doḏo
gane daaṯe amu doona, ag laih uḏat amunu otip̱ig.
30Ag men doḏo amu qag mena, Banabas Saul ele
mataeg, a men doḏo amu aoi goya, tamaniak iḵi
danab ep ̱elagp̱a mepiḏ.

12
ENGEL PETRUSMANI GUIṮAKPA̱NUUHUQOM

1Haen amup̱a King Herodes Agripa nug kristen
tamaniaknu toliak laala ug madaḵunu aḏalaṯom.
2 Aḏalaṯa amu nug Jakobus qep elabp ̱a dug o

mauhom. Jakobus Johanes ele a am eamag. 3Nug
kobol am he, Juda danab ag Jesusnu oolagp ̱a
genab ii doop̱ig ele amu, ag oolag ena daye anṯa,
nug Petrus ele aḏom. Kobol amu Pasowa meṯid
hobul haenp ̱a beum. 4 Nug aḏa amu nug Petrus
mani guiṯak oop ̱a meum. Nug amu mani guiṯak
gumak danab ameg waḏele, ameg ohp ̱a danab
waḏelewaḏele anamdaap̱ig, ag guman daaglagnu
ep ̱elagp̱a meum. Herodes Agripa nug Pasowa
meṯid hobul uueb, Juda noolagp̱a Petrus epeḏia,
heebmauhḵunu dabmeum.

5 Amu Petrus nug mani guiṯak oop ̱a dayeye,
kristen tamaniakp̱anu danab ah ag nuhignu
oolagp ̱a genab g ̱agaṯag ele Kayak unuqidp̱ig.
6 Unuqiṯegeg, deḏ Herodes Agripa Petrus danab
noolagp ̱a meḵunu ii wagḵaḏom, tuqan amup ̱a
gumak danab aḏit laih laih daaeheh, Petrus nug
gamagp ̱a niiom. Ag sen aḏitp̱a nug hip̱alp̱ig. Nug
anamniieye, gumak danab aḏit laa a odp̱a daaiya,
od gumapiḏ. 7 Ag anam daaegeg, laip̱un Naḏinu
engel laa ap̱a hibaiṯa dayeye, amahlak lag amu
oop ̱a amahlom. Amahlele, engel nug Petrus qeṯi
laih qeqala, maḏ eṯa aum. “Pahanab ahe!” awa
aum. Awa a amu laip̱un sen Petrus ep ̱egp̱anu
amu uhuqya nepiḏ. 8Neeh, engel aum. “Imuanp ̱a
maṯagiḏ taḵan, baen gaḏa ele maate!” awa aum.
Petrus nug anam he amu engel aum. “Ulahnu
lamen amu aon mena, dop̱e goḏu!” awa aum.
9 Awa a amu Petrus anam heum amge nug oo ii
maiṯom. Nug, “Da tuleglegtai niiṯem,” awa aum.
10Goyaya, gumakdanab anuqakp̱anu amua aben
amu eḏidya waya, laa amu ele eḏidya wapiḏ. A
danab amu oh eḏadyaya, uḏi uḏi, batakp̱a od aen

elep ̱a, ag matulna ab oḵaip̱a noṯeb ele, amup ̱a
wapiḏ. Waeh od g ̱agaṯag amu nug nuḵa matule,
a dimiṯim goya, ibp̱a noyaya, laip̱un engel nug
Petrus uuiṯa uḵom.

11 Aaḵu Petrus nug aḏi kobol beum amu doya
aum. “Herodes Agripa nug da aḏailele, Juda danab
ag da eheḏ heiḏḵulagnu dab mep̱ig amge gemu da
genab dooṯem, Kayak Nug he, engel nuhig uḏia, da
ag ep̱elagp ̱anu awiḏom.” awa aum. 12Nug anam
anana, kobol beum amunu dab maama, Jon Mak
anig Maria, nug laugp ̱a uḵom. Ap ̱a danab kuḏum
ag qag mena, unuqidnana daap ̱ig. 13 Daaegeg,
Petrus nug dimiṯim od qeqale, uḏat ah Roda, nug
od matulḵunu doa, 14 Petrus baag doya, oo gamag
ahe, od ii matulom. Iiṯa. Nug eḏua lag oop ̱a qai
eṯa uḵa, amegp ̱a aum. “Petrus dimiṯim hibaiṯom
daaṯe!” awa aum. Awa a amu ag qag mena
daap ̱ig ele ag ap ̱ig. 15 “Na kaaka!” aon ap̱ig.
Amge nug, “Iiṯa! da ham ii bubuṯem,” anana,
wagai meum amunu ag ap ̱ig. “Amu nuhig engel,”
aon ap̱ig. 16 Anam maṯiegeg, Petrus nug od qe-
qalala dayeye, daaeg wana uḵe, ag od matulna,
nug anidna oṯaip̱ig. 17 Oṯaieg, nug ep̱egp ̱aib to
eṯaglagnu awowa, Naḏi aṯem he nug mani guiṯak
oop ̱anu dimiṯim doum amunu amelagp ̱a maṯiom.
Nug amunu maṯia mala nug, “Ag Jakobus amu ig
lainḵad laala ele imunu ap ̱eg doyeg!” awa aum.
Anam awowa, nug laih uḵom.

18Aria waḵaḏe gumak danab ag ootot oḵai aqe,
aḵa aḵa nai huan madip̱ig. Ag ap ̱ig. “Petrus nug
aṯem heum?” 19 Amu Herodes Agripa nug Petrus
ii daaṯe amu doya, ag maṯiglagnu a madip̱ig amge

nug ii anidp ̱ig amunu nug he, gumak danab ag
naip̱a daap ̱ig. Daaegeg, nuhig dabmakp ̱a ag elele
iiṯa anṯa amu ag aqap ̱eg mauhḵulagnu aum. Imu
dimp̱a Herodes Agripa nug Judanu aha, Sisaria
uḵa ap ̱a nakok dayom.

HERODES AGRIPAMAUHOM
20AriaHerodesAgripanugTaia Saidoneledilah

danab ah dilagnu oo aeg beum. Anam dayeye,
wan amun danab ag e Judanu hanhan daden
mep̱ig amunu ag enug aqamanu, danab ah amu
ag qag mena gumidna uḏin, ag Herodes ele nai
bap ̱aidḵulagnu hena, ag nuhig niiak lag oo gumak
iḵi danab Blastas amegp ̱a Herodes Agripa nug oo
aeg bak amuuuḵunu gaaeg, nug ehanadḵunu aum.
21 Ag anam heeg aria Herodes Agripa nug doya,
amu heḵunu deḏ laa mewowa, nug deḏ amup ̱a
kingbalama, kingnubalalp ̱adayaya, agamelagp ̱a
nai maṯiom. 22 Nug nai maṯie, danab ah ag amu
doona inamaon ep ̱ig. “Naimaṯiom umu amkayak
laa baag. Danab baag iiṯa,” aon ap ̱ig. 23Ag anam
aegeg, Herodes Agripa nug nuḵa binag ma, Kayak
binag iimeumamunuNaḏinu engel pahamaḵuḏe,
beḏu gauat qe, aaḵumauhom.

24Amge Naḏinu nai amu g ̱agaṯag aha, ab kuḏum
laa ohp̱a tuala uḵom. 25Naḏinu nai amu anam aha
ugeḵe, Banabas Saul ele a Jerusalem daaiya, uḏat
ahilah maloya, eḏui Antiok goḵulahnu heya, a Jon
Mak aoeh, nug ele oh gop̱ig.

13
BANABAS SAUL ELE MISIN UḎATNU MAATEG

GOPIḎ

1 Aria Antiok kristen tamaniakp̱a propet amu
ip̱uniṯak danab laala ele ap̱a daap ̱ig. Ag onilag am
Banabas, Simion, nug onig laa Naisa, Lusias, nug
amSairini ted,Maneyen, nugHerodes Antipas ele
buḏub laip̱u, amu Saul aaḵu. 2 Ag am Naḏi binag
mena, e oh lanaknu kud mena daaegeg, Kayak
OuḏiNug ag amelagp ̱a aum. “Da Banabas Saul ele
auḏat laaheḵulahnuotiaṯeonilahp ̱a emi amunuag
diiatp̱eg, uḏat amu heḵulah,” awa aum. 3 Aria ag
e oh lanaknu kud mena daanna, ag unuqidnana,
ep ̱elag qaḏelahp̱amena heeg, a ahai gopiḏ.

BANABAS SAUL ELE SAIPRAS GOPIḎ
4Kayak Ouḏi Nug he, a ahai goya, Selusia noya,

Selusia ap̱a a ub laa anidya teya, Saipras nudp ̱a
gopiḏ. 5 Saipras goya, a Salamis teya, ap̱a Juda
dilag nai doyak lag laalap̱a teya, a Kayak nai
mehuqeheh, Jon Mak nug ele oh daanna, nug
ehanatom.

6 A nud Saipras ap̱a oii oii, nud amup̱a aben
laih goya, Pepos teya, Pepos ap̱a a Juda danab laa
anidpiḏ. Nug ambaḏnaumakdanab, propet ham
bup ̱uak ele, Nug onig Ba-Jesus. 7Nug gabman oḵai
Sesias Polasnu ehaniṯak danab laa. Aria Sesias
Polas nug nuhig dab mak ena ele amunu nug
Banabas, Saul ele a uḏiglahnu onilahp̱a eum. Nug
Kayaknu nai dooḵunu oo dayom. 8A naimehuqeh
amubaḏ naumak danab Ba-Jesus, Grik naip̱a nug
onigamElimas, nugawaawaaqata, anaimadipiḏ
ele, amu tap̱eb noḵunu heum. Nug gabman oḵai
amu nuhig dab mak heeb eḏueb, Kayaknu oop ̱a
genab ii doomanu heum. 9Heum amu Saul, nug
onig laa Paulus, nug Kayak Ouḏip̱a g ̱agaṯag oḵai

ele amunu nug Elimas g ̱agaṯag neeḵiṯaṯa, amegp ̱a
aum. 10 “Na Satan beḵa. Na kobol ena oh dilag
kekeḏ. Ham bup ̱uak kobol oh amu kobol naunab
ohelenabeḏunp̱aambaknab. NaNaḏinu ib tutuḵu
oh he nauhṯe amu na kobol amu iite uumna?
11Aria da ap̱i doye! GemuNaḏi ep ̱eg amuna oiṯeb,
amen gaḏueb, na ib ii anidna, amunnu amahlak
ii anidnana, nakok haen elab anam daaḵut,” awa
aum. Paulus nug anam aawo, pahanab keeke bud
bia Elimas ameg haute, ameg gatatu mane, ib ii
anṯa dayaya, oiyaknu elele iiṯa amunu danab laa
ehaniṯa, ib ip̱unidḵunu aum. 12 Am gabman oḵai
nugkeekeamuanṯa,nugoop̱a genabdoyom. Amu
Naḏinu nai ip̱unidpiḏ ele amunu nug dab mak
kuḏum awom.

BANABAS PAULUS ELE ANTIOK, PISIDIA
WANP̱ANU, GOPIḎ

13Am Paulus nug danab nug ele oh oip ̱ig ele ag
Pepos ap̱anuub aon gona, Pampilianu ab laa Pega
ap̱a gop ̱ig. Teeg amu Jon Mak nug uuata, eḏua
Jerusalemuḵom. 14Uḵe amuaPeganu ahaya goya,
ab onig Antiok, Pisidia wanp̱a dayom ele, amup ̱a
teya, Juda dilag Metidp ̱a a Juda dilag nai doyak
lag oop ̱a noya daapiḏ. 15 Juda dilag nai doyak lag
amunu iḵi danab ag ḏo nai yak amu propet dilag
yak ele eb qewona, dimp̱a ag Paulus Banabas ele
dilah nai meeg uḵe oḏ matan ap̱ig. “O lainti, nai
laa danab ah g ̱agaṯag aqaglahnu dayeb amu aria
mehuqpeḏ dooglag,” aon ap̱ig.

16Aon aeg aria Paulus nug aha, ep ̱eg huma, nug
aum. “Ag Israel danab amudanab laa ag Kayaknu
enanag doon, oolag ele oṯaiṯe amu, ag doyeg! 17 Ig
Israel buḏub ele daaṯem amu ihinig Kayak, Nug ig

alanḵad tituanaṯa he, ag ap ̱ateg, dimp̱a Nug nuhig
g ̱agaṯagp̱a Igiptanu eḏua diia uḏiom. 18 Nug eḏua
diia uḏieye amu atu taḏakp̱a nug ahilag hak nau
amu maḏ 40 Nug mawom. 19-20 Nug diia uḏia,
Kananwanp̱aamudanabbuḏubeblaihaḏitnuNug
aqa lamaṯowa, wan ahilag awa, Israel maṯe, ag
wan amumaḏ 450 anam daaegeg, ahilḵad gumak
danab, ag am epeḏiak danab, ag benan gumaegeg,
uḵe uḵe, propet Samuel haenp ̱a batak. 21 Samuel
dayeye, nuhig haenp̱a ag king aoglagnu aeg amu
Kayak nug Kis beḵa Saul awame, ahilag kingmaḏ
40 dayom. Nug am Benyamin buḏubp̱an danab.
22 Saul nug dayom amge Kayak Nug nug geḏiṯowa,
Dawit awa, Israel dilag king daaḵunu tituanowa
amu nug Dawitnu inam aum. ‘Da Jesi beḵa Dawit
anidmi, da nuhignu ool mauhṯe, nug am geha
dahil nai oh dim lamidḵu,’ awa aum. 23 Amu
KayakNug anuḵa naimaṯia qaḵa,Nug heeb, Dawit
buḏubp̱an danab laa nug uḏia, ig eḏua awiḵak
danab daaḵunu aum. Eḏua awiḵak danab amuam
Jesus aaḵuib. Kayak he uḏiom. 24 Amu Jesus ii
nak haenp ̱a Layaṯak Johanes nug Israel, ag oolag
eḏueb layaṯak aoglagnu nai mehuqom. 25 Layaṯak
Johanes nug a, uḏat malaḵunu miag dayeye, nug
Juda danab amelagp̱a aum. ‘Ag dahilnu, “Nug am
Kristus,” dab meṯebte? Anam iiṯa. Da am Nug iiṯa.
Amge laa Nug da dimulp ̱a uḏiṯe amu, danab amu
nuhig g ̱agaṯag amu dahil eḏidṯe. Nug am danab
oḵainab, da am oḵai iiṯa. Dahil hak imu nuhig hak
amu ele elele iiṯa,’ awa aum.

26O lailad, ag laala Abraham buḏubp̱an danab,
amu ag laala iiṯa aḏi danab ag Kayaknu enanag

doon, oolag ele oṯaiṯe amu, ag doyeg! Kayak Nug
Johanes oḏep̱a danab ehanadḵunu aum am ihinig
ohnu aum. 27 Aria danab Jerusalem daaṯeb amu
ahilḵad iḵi danab ele, ag am ehaniṯak danab amu
anidna ii doop̱ig, ag propet dilag yak, haen oh
Meṯidp̱a eb qeṯeb ele amu, ag amu diig tutuḵu ii
anidna, ag Nug heṯoḏiakp̱a mena, qeeg mauhom
amunu propet ag anuḵa nuhignu ap̱ig amubia
hena, ag nai amu elele medap̱ig. 28Ag nuhig eheḏ
hakp ̱a Nug qep̱eg mauhḵunu laa ii anidp̱ig amge
ag Pilatus nug hamu qeeb mauhḵunu ep̱ig. 29 Ag
keekeohpropet agnuhigp̱a heḵulagnuyaap ̱ig amu
ag hena malaeg, ag ad emaitakp̱anu aona, moḏ
laap̱a boomp ̱ig. 30 Ag anam hep̱ig amge Kayak
he, Nug eḏua hibaiṯom. 31Nug eḏua hibaiṯowa amu
Nug deḏ laala danab ag Galelianu ahaeg, nug ele
Jerusalem gop ̱ig ele amu, Nug ahilagp̱a tula be
anidp ̱ig. Danabamuagamgemu Judaoolagp̱anai
amumehuqṯeb,” awa aum.

32 Aria Paulus nug anam aum amu nug nai
baula ele tuḏiṯa aum. “Ig nai ena mehuqṯem am
inam. Kayak Nug anuḵa ehaniḵak danabnu ig
alanḵad amelagp̱a nai qaḵa aum 33 amu Nug he,
Jesus eḏua hibaiṯom amup̱a nai amu aaḵu meu
oum. Amuamnai Sam tup̱a daaṯe bia. Nai amuam
inam. ‘Na am dahil nid, da gemu na danab beḏu
aon daaḵutnu awiṯen meidṯem.’ 34 Aria Kayak
Nug he, Jesus Nug eḏua hibaiṯom, Nug baula ii
mauhma amuam Kayak Nug anuḵa anam heḵunu
Jesaia amegp ̱a inam a, Israel dilagp̱a yom. ‘Da
Dawit amegp̱a keeke laa heḵulnu ami, nai amuam
dahilnu, beḵununab daaṯe, amu da hein madaḵul.’

35 Nai amunu mehuqak diig am Sam laap̱a inam
daaṯe. ‘Na geha nahip danab, op ̱ia awak ele amu,
Nug uup ̱e ii beḏama,’ awa yom.

36 Amunu ig dooṯem nai amuam Dawitnu iiṯa.
Aḏinu? Dawit nug danab ah nug ele daap̱ig, ag
oolagp ̱a Kayak oḏe dim lamiṯaṯa oiyaya, dimp ̱a
nug mauhe, alaḵud boomadp̱igp̱a boomeg, beḏu
wan meum. 37 Amge danab imu, Kayak Nug me
uḏia, danab beḏu awa beum amu, Nug beḏu ii
beḏom. 38 Amunu, o lailad, ag doyeg! Ig Jesusnu
uḏat oḵai, amup̱a ig hip ̱uninnu uhuqa meṯaknu
nai ag amelagp ̱a mehuqṯem. 39 Ḏo Moses ep̱egp ̱a
uḏiom amu ag ahilag hip ̱uninnu uhuqa meṯak
amup ̱a aoglagnu elele iiṯa. Amge danab imu,
Jesus, aun aḏi ag nuhignu oolagp̱a genab dooṯeb,
ag nuhigp̱a hip ̱uninnu uhuqa meṯak aona, op ̱ia
awak danab daaglag. 40 Ib laa iiṯa amunu ag
kobol laa, propet ag amunu anuḵa ap ̱ig ele, ag
amu hemananu dab meig! Propet ag inam ap̱ig.
41 ‘O ag awa awa qeṯak danab, ag anṯeg! Da ahilag
haenp ̱a uḏat laa heḵul. Da hep̱i, danab laa nug ag
amelagp ̱a uḏat amunu mehuqeb amu ag oolagp ̱a
genab ii doomna amunu ag amelagp ̱a anidnana,
dab mak kuḏum aonna, mauhḵulag.’ ” Paulus nug
anam aum.

42 Aria Paulus Banabas ele a dimiṯim uḵaeheh
amu danab ah ag ii daye daye inam ap̱ig. “Dimp̱a,
meṯid laap̱a, a eḏuya nai amu baula mehuqpeḏ
dootu!” aon ap̱ig. 43Ag anam anana qatina, Juda
kuḏum amu iiṯa aḏi danab ele, ag Juda dilag meṯid
amu dim lamidp ̱ig ele, ag ahan, Paulus Banabas
ele dim lamatp̱ig. Amu a danab amu ag Kayaknu
ehaniṯak oḵai hamu megaṯe ele amu ag amunu

oolagp ̱a genab doon oiglagnu apiḏ.
44 Anam aoya aeh, Juda dilag Meṯid laap̱a

amu ab amup̱an danab ah oh bia ag Kayak nai
dooglagnu uḏin qag mep ̱ig. 45 Amge Juda oḵai
ag danab ah oh qag meeg anadna, ag oolag aeg
be, ahan, Paulus nai maṯiom amu, laa ag amu
doomnanu, nai amu tabap ̱eg noḵunu henana, nai
iḏu iḏu maṯin, dap ̱idna, aon aon qedap̱ig. 46 Ag
anam hep̱ig amu Paulus Banabas ele a amunu ii
baḏapiḏ. Iiṯa! A nai g ̱agaṯag ele maṯiya amelagp ̱a
apiḏ. “Imu genab, i Kayak nai tatam ag amelagp ̱a
apuḏ dooglagnunab ib dayom amge ag nai imu
dooglagnu uun, miag atiak heeg beṯe amunu ag
imu doyeg! Gemu i ag uuadḏa, iiṯa aḏi gumadḏa
goḵunih. 47Aḏinu? Naḏi Nug i anam heḵunihnu ḏo
inammetom. ‘Dana iiṯaaḏi, ag gatatup̱adaaṯeb, ag
ib anidḵulagnu amahlakmadaḵutnu otidmi. Na iiṯa
aḏi ehanadp ̱e, agoolag eḏuebKayakdanabahwan
atu ohp̱anu amu eḏua diiadḵu.’ Naḏi anam awa
aum.” 48 Am iiṯa aḏi ag nai amu doona, ag oolag
gamag ahehe, ag Kayaknu nai amu humidnana
amu danab ah laala, ag Kayaknu bau hanhan
dayak aoglagnudaap̱ig ele amu, ag oolagp̱a genab
doop̱ig.

49Aria Naḏinu nai amu laih ap̱a amu aben ohp̱a
tuala uḵe doop̱ig. 50 Ap ̱anu ag Naḏinu nai doop̱ig
amge Judaoḵaiagahan, abamup̱an iḵidanabamu
ah laala onilag ele, ag Juda dilag meṯid ele dim
lamidp̱ig amu, ag oolag yaaeg, ag ahan, Paulus
Banabaseleamuaabamup̱adaaeheh, eheḏhatna
geḏatp̱ig. 51Ag anamheeg amu a baelahp̱anuwan
gap̱ud amu ap̱an danab laala ag kobol eheḏ hep̱ig

amunu ep̱onak keeke daaḵunu, a ab amu uuya
goḵulahnu heyaya, a gap̱ud amu qeqaleh neene, a
ahai, Aikoniam gopiḏ. 52Amu kristen ag oolagp ̱a
gamag ahak ena doyegeg, Kayak Ouḏi Nug ag
oolagp ̱a am qak dayom.

14
BANABAS PAULUS ELE AIKONIAM AP ̱A UḎAT

HEPIḎ
1 Paulus Banabas ele a Antiok uuya, ahai Aiko-

niam goya, uḏat hanhan hepiḏ amu, ap̱a ele anam
hepiḏ. A Juda dilag nai doyak lag oop ̱a noya,
nai mehuqpiḏ. A nai diig ena elele mehuqeheh,
danab ah ameg naḏi, Juda Grik ele, ag oolagp ̱a
genab doop̱ig. 2 Amge Juda laala, ag oolagp ̱a
genab doyaknu uup ̱ig ele amu, ag ahan, iiṯa aḏi
amu ag oolag yaaeg, ag kristen dilag oolagp̱a aeg
beum. 3 Amunu Paulus Banabas ele a haen elab
Aikoniam ap̱a a Naḏinu nai mehuqeheh, Naḏi
Nug g ̱agaṯagmate, a ep̱onak keeke, danab heḵunu
elele iiṯa kuḏum diigdiig ele hepiḏ. Anam heeheh,
amup ̱a NaḏiNug nuhig nai, amuam genab, danab
ah ip̱uanaṯom. 4 Ip̱uanaṯom amge danab ah ab
amup ̱an ag op ̱atna, ameg aḏit daan, ameg laa ag
Juda dilag nai amudoon, ag ele oolag laip̱u daap ̱ig
amge laa ag Paulus Banabas ele nai mehuqpiḏ
amunu oolagp̱a genab doon, ag a ele oolag laip̱u
daap ̱ig. 5Anam daaegeg, dimp̱a iiṯa aḏi laala amu
Juda laala amu ahilḵad iḵi danab ele ahan, Paulus
Banabas ele eheḏ hatna, men aon maḵuḏatp̱eg
mauhḵulahnu dab mep̱ig 6 amge a amu dooya, a
ahai oolya Likionia ab aḏit, Listra Debi ele, amu
ab aḏit amu dilah wan taliliatak ele amu, a ap ̱a

goya oiya, 7aria ap̱a aNai Ena danab ah amelagp ̱a
mehuqpiḏ.

BANABAS PAULUS ELE LISTRA AP̱A UḎAT
HEPIḎ

8Am Listra ap ̱a danab laa dayeye anidpiḏ. Nug
baekuḏ nau amunu ii oiyom, dayakib dayom.
Nug anig oop ̱an baekuḏ amu anam ele doa, laa ii
oiyom. 9 Nug Paulus nai maṯieye doyeye, Paulus
nug tutuḵu danab amu neeḵiṯa, nug nuhig oop ̱a
genab doyakp̱a eḏua ena daaḵunu elele anṯom
10 amunu Paulus nug baag oḵaip̱a amegp̱a inam
aum. “Na ahan hibaiṯe!” awa aum. Awa a amu
danab amu laip̱un qa oṯaiya, aha hibaiṯa oiyom.

11 Paulus nug anam heum amu ap̱an danab
anidp ̱ig ele, ag Likionia nailagp̱a inam ap̱ig.
“Kayak aḏit aaḵu danab bia wanp ̱a neya uḏiya,
ihinigp̱a bepiḏ,” aon ap ̱ig. 12Ag anam anana, Ba-
nabasnu amu ahilag kayak ham bup̱uak onig Sus
amu aḏatona, Paulus, nug am nai maṯiom amunu
nuhignu amu ag ahilag kayak ham bup ̱uak onig
Hemis ataḏp̱ig. 13Amu ahilag kayak ham bup̱uak
Susnu mana meṯak lag amu ab daugp̱a heeg
dayom. Amu lag amunu mana meṯak danab nug
bulmakau dawai diiaṯa amu bala muḏip̱a giaṯak
ele diiaṯa, ab amunu aḏ odp̱a uḏie, nug danab ah
ele ag doḏ main, Paulus Banabas ele mataglagnu
hep̱ig.

14Amge totol danab aḏit, Banabas Paulus ele, a
ag anam heḵulagnu heegeg, a nai amu dooya, ahi-
lah lamen paṯiḏya, qaibaḏ danab ah oolagp ̱a goya,
eya apiḏ. 15 “Danab, ag aḏinu anam heṯeb? I ele
am danab, ag biaib. I Nai Ena amu ag amelagp ̱a

mehuqṯep amu ag doon, ag keeke nau hamu meu
iiṯa amu uuadna, ag Kayak bau daaṯe amu Nug
dim lamidḵulagnu amelagp̱a aṯep. Nug am hab,
wan, yu ele, amu keeke oh amup̱a daaṯeb ele, amu
oh Nug haṯom. 16Haen anuḵa, Kayak Nug danab
ah buḏub ohnu ag ib diigdiig goḵulagnu aib ii aum
17amgeNugdaaṯe,Nug amunuhaen amup̱a ele ag
ip̱uanaṯaṯa, Nug hab aṯan dayaya he, gu ahilagp̱a
neum, ahilag e ena beum, ag e elele aop ̱ig amu ag
gamalag ele ahom,” aoya apiḏ. 18Paulus Banabas
ele anai amuamelagp ̱amadipiḏ amunudanabah
amu agmain ii matap ̱ig amge Paulus Banabas ele
wagainab ii melop ammainmatalob.

BANABAS PAULUS ELE EḎUIA, ANTIOK, SIRIA
WANP̱ANU, GOPIḎ

19 Aria a Listra daaeheh, Juda laala Antioknu
Aikoniamnu ele uḏiadp̱ig. Ag danab ah amu
eeḏadna, Paulus qep̱eg mauhḵunu oolagp ̱a noeg,
agmenp̱a Paulus maḵuḏeg,mauhak bia niieye, ag
eeḏna,abgiginp ̱agonamep̱ig. Ag, “Nugmauhom,”
anana, anam hep ̱ig. 20Ag anam hep̱ig amge laala
Jesusnu oolagp̱a genab doop̱ig ele, ag uḏin, Paulus
niieye, talilidna daaegeg, nug eḏua aha, ab amup ̱a
noum. Aria deḏ amu uue wagḏe, nug Banabas
ele a eḏui Debi gopiḏ. 21 Paulus Banabas ele
a ab amup ̱a Nai Ena amu mehuqya, ip̱uanadya
heeh, danab ah kuḏum ag oolagp̱a genab doyegeg,
dimp̱a a eḏui Listra, Aikoniam, Antiok ele gopiḏ.
Antiok amuam Pisidia wanp̱a dayom. 22 A goya,
kristen g ̱agaṯag aqai, ahilag oop ̱a genab doyak na
qemanu, ag g ̱agaṯag daanna oiglagnu ayaya, inam
ele apiḏ. “Tatam ig ug kuḏum aot oit, ig Kayaknu

ḏo maḏoḏ oop̱a nota, bau hanhan dayak aognig,”
aoya apiḏ. 23 Anam heyaya amu a kristen tama-
niak amu ohp̱a iḵi danab laala otiadya maadpiḏ.
A e oh lanaknu kud meya daaiya, unuqidyaya, a
kristen tamaniak amu oh diiya, Naḏi, ag nuhignu
oolagp ̱a genabdoop̱ig ele amu, Nug ep̱egp̱amaad-
piḏ. 24Amudimp̱a a goya, Pisidia gamag tiḵui goya
goya, Pampilia tepiḏ. 25A teya amu Pega abp ̱a Nai
Enamehuqoya, dimp̱a amu a noya, Atelia gopiḏ.

26AAtelia noya amuub laa anidya teeh, ub amu
a diiata Antiok uḵom. Ab amup̱a anuḵa kristen
tamaniakdanabagaKayakep ̱egp̱amaateg, nuhig
oo meṯak amu ahilagp ̱a dayeyeb, a nuhig uḏat
heḵulahnu ap̱ig. A uḏat amu heyaya, gemu a eḏui
ap̱a uḏipiḏ. 27A uḏiya Antiok beya, a kristen tama-
niak qagmaaṯaya, a amelagp̱a Kayak ahilahp ̱a aḏi
heum amunu oh maṯiya, a inam ele apiḏ. “Kayak
Nug he, iiṯa aḏi ag ele oolagp ̱a genab doop̱ig,”
aoya apiḏ. 28 A kristen tamaniak amelagp ̱a goya
uḏat hepiḏ amunu awoya, a deḏ kuḏum ag ele ap ̱a
daap ̱ig.

15
KRISTEN TAMANIAKNU QAG MAK OḴAI

JERUSALEMBEUM
1 Haen Paulus Banabas ele a Antiok ap̱a kris-

ten tamaniak ele daaegeg amu danab laala ag
Judawanp̱anu uḏina, kristen amelagp ̱a ap̱ig. “Laa
nug Jesusnu oop ̱a genab dooṯe amu nug gaḏa ele
otaḏaḏ! Laa ag Mosesnu ḏo amu ii dim lamidna,
gaḏalag ii otaḏḵulag amu aria geha Kayak Nug
ag eḏua ii diiadma,” aon ip̱uanadna ap̱ig. 2 Ag

anamaonaeg, Paulus Banabas ele nai amudooya,
amunu ena ii dooya ahaeh, Juda ele huanak aeg
ona aeg doum amunu kristen ag Paulus Ban-
abas amu danab laala ele ag ahan, Jerusalem
gop ̱eg, totol danab amu iḵi danab ele ag nai amu
bap ̱aidḵulagnu otiadp ̱ig. 3 Amu kristen tamaniak
ag heeg, ag ahan Pinisia Samaria ele gamalah
tiḵun gonana, ag ap̱an kristen amelagp̱a, Kayak
Nug he, iiṯa aḏi ag oolag eḏuom amunu amelagp ̱a
ap̱ig. Ag anam heegeg, kristen amu ag oolag
gamag huana ahom. 4 Ag anam henana gona,
Jerusalem teeg, kristen tamaniak danab ah amu
totol danab am iḵi danab ele ag ena humaṯeg,
Paulus Banabas ele a keeke oh Kayak he hepiḏ
ele, amunu amelagp ̱a madipiḏ. 5A amu maṯieheh
amu ḏo gumak danab-Parasia dilag huup̱an, ag
Jesusnu oolagp ̱a genab doop̱ig ele amu, ag ahan
ap̱ig. “Kayak anuḵa gaḏa otaḏaknu ḏo meum niiṯe
amunu iiṯa aḏi danab ag kristen daaglagnu oolag
dayeb amu ag ele gaḏalḵad otaḏḵulagnab. Ele amu
igap̱ut, agMosesnuḏooheledim lamidḵulag,” aon
ap̱ig.

6Aeg amunu totol danab amu kristen tamaniak
iḵidanabele agnai amubap̱aidḵulagnuqagmep̱ig.
7 Qag mena ag amunu nai kuḏum maṯin hena,
Petrus nug aha amelagp ̱a aum. “O lailad, ag imu
dooṯeb. Anuḵa Kayak Nug uḏat ig meḵowa, Nug
da iiṯa aḏi amelagp ̱a Nai Ena amu ap̱i, ag doon
oolagp ̱a genab dooglagnu, otiḏom. 8 Amu Kayak,
Nug danab ah oh oolag diig dooṯe ele amu, Nug
iiṯa aḏi, ahilagnu oo ena dayom amu ig ip̱uniḵaḵa,
Nug nuhig Ouḏi ig meḵom bia ag maṯom. 9 Nug
ihinigp̱a kobol laa haaha, ahilagp̱a kobol laa ii

heum. Iiṯa, ag nuhignu oolagp̱a genab doyeg,
ahilag oop̱a genab doyak amup ̱a he, ag oolag op ̱ia
awak dayom. 10 Ig anam anidṯem amge ag iiṯa aḏi
ag Juda dilag ḏo oh dim lamidḵulagnu aṯeb, amup ̱a
ag keeke ug ele aon, kristen qaḏelagp̱amenaheṯeb.
Anuḵa ig alanḵad amu ig ele ug amu mawaknu
amu elele iiṯa. Ag aḏinu anam hep̱eg, Kayak Nug
amunu op ̱oḏi beḵunu heṯeb. 11 Doyeg! Ig Kayak,
Nug ehaniṯak oḵai, Jesus Kristus Nug hamu megṯe
ele, amup̱a Nug ig eḏua awiḵom amubiaib Nug
iiṯa aḏi ag ele amup̱a eḏua diiṯe, oonigp̱a genab
dooṯem,” awa aum.

12 Am Petrus nug nai amu anam maṯie, ag qag
mak amup ̱a daap̱ig ele, ag nai laa ii madip̱ig.
Ag nai ii maṯieg amu Paulus Banabas ele a nai
maṯieheh, amuib dab meṯaegeg, a Kayak Nug a
ep ̱elahp ̱a ep ̱onak keeke, danab heḵunu elele iiṯa
kuḏum, diigdiig ele, iiṯa aḏi oolagp̱a heum amunu
madipiḏ. 13 Paulus Banabas ele a nai amu maṯiya
malaeh amu Jakobus nug aum. “O lailad, da nai
imu ap ̱i ag doyeg! 14 Simon nug ag amelagp ̱a a,
ag aaḵu doop ̱ig. Dig makp ̱a Kayak Nug iiṯa aḏi
dilagp̱a neum, nug nuhiḵud danab ah ag oolagp ̱an
amu diiaṯom. 15Amuam propet ag Kayak oḏe aon
yaap ̱ig amubia. Kayak naip̱a, nai amunu daaṯe
am inam. 16-17 ‘Naḏi Nug aum. Da geha danab
buḏub laa oh ag Naḏi maṯin anidḵulagnu, iiṯa aḏi
oh, da ag dahilad tituanadmi amu, ag Naḏi maṯin
anidḵulagnu, gehadimp̱adaeḏueuḏien,Dawit laug
imu na qeeb, da geha eḏue hume qabaḵul. Lag
imunu keeke oh nauheb, geha da bau eḏue hein
qabaḵul. 18Anuḵa Kayak Nug nai amu maṯia aum

amu gemu ele Nug anamib aṯe.’
19 Anam amu dahil dab mak amu inam, iiṯa

aḏi ag oolag eḏueb, Kayak doop ̱eg amu ig ag ug
ii maṯamta. 20 Iiṯa. Ig imuib uḏugp̱a yaat ap ̱ut
dooglag. ‘Ag doḏ laa main kayak ham bup̱uak
medap̱ig ele amu, ag ii lamana. Ag gap̱ai kobol ii
hemana. Amu danab ag doḏ muḏip̱a o ep̱elagp ̱a
baag aḏaegmauhom amu ag tep̱u amu ii lamana.
Aria ag doḏ tiig amu ele ii lamana.’ Ig amuib
ap̱ut dooglag. 21 Aḏinu? Ig dooṯem, anuḵan uḏie
gemu ele, ab oḵai ohp ̱a danab ag Mosesnu ḏo nai
mehuqna, ag ele Juda dilag nai doyak lag ohp̱a nai
amu eb qeṯeb,” awa aum.

ADUḎUG IIṮAAḎIDILAGP̱A UḴOM
22 Jakobus nug nai amu a amu totol danab amu

iḵi danab amukristen tamaniak oh ele ag nai amu
bap ̱aidna, ag danab aḏit otiatp ̱eg, a Paulus Ban-
abas ele oh Antiok goḵulagnu dabmep̱ig. Ag anam
dab mewona, ag Judas, onig laa Ba-Sabas amu
Silas ele, danab aḏit amua tamaniak oop ̱a anuqak
daapiḏ ele amu, a otiatona, 23 ag uḏug yak ele
aoya goḵulahnu ep̱elahp ̱a mep̱ig. Uḏugp̱a yaap ̱ig
am inam. “O lainḵad, ag Antiok, Siria amu Silisia
ele daaṯeb, ag am iiṯa aḏi danab amu ig kristen
tamaniaknu totol danab amukristen tamaniaknu
iḵi danab ele, ig ag lailḵad daaṯem amu ig pas imu
ag eb qena dooglagnu iiḵu yaaṯem. O lainḵad ig ag
humadṯem. 24 Amu ig aaḵu anidmut. Ihinigp ̱an
danab laala ag gona, ag nai mehuqegeg, ag ap̱anu
ag nai amu doon oṯaip̱ig. Amu ihinigp̱anu ag
gona, nai maṯinna, ag ahilag dab mak kabolip̱ig
ele amu, ag gona, ap̱a anam heḵulagnu amu ig

laa ii amut. 25 Ag gona anam heeg, nai amu uḏie
ig doota, ig nai maṯit, oonig laip̱u meta, ig lainti
aḏit goḵulahnu otiatmut. Amu ig lainti aḏit laa
ele ig ahilahnu oonigp ̱a huanak daaṯe ele, amuam
Banabas Paulus ele, a ele aaḵu goḵulagnu amut.
26 A amu ihinig Naḏi Jesus Kristus onignu a ug
maoya mauhḵulahnu amu a ii baḏaṯep. 27 Ig Judas
Silas ele aaḵu heut, a oḏelahp̱a nai ig yaamut ele
amu, a madipeḏ amu ag dooglag. 28 Kayak Ouḏi
Nug ig ele daata, ig nai imu maṯit inam amut. ‘Ig
ḏo laa aot, ag qaḏelagp̱a iimemata. Ig ag imu iiḵuib
dim lamidḵulagnu maidmut. 29 Amu ag doḏ, laa
ag main kayak ham bup̱uak medap ̱ig ele amu, ag
doḏ amu ii lamana. Ag doḏ tiig ele ii lamana.
Amu danab ag doḏmuḏip̱a o ep̱elagp ̱a baag aḏaeg
mauhom amu, ag tep ̱u amu ii lamana. Aria ag
gap̱ai kobol ele ii hemana.’ Ag keeke amu oh
tutuḵu dab meṯan, ii hemana am ena. Aaḵuib. Ag
ena daaglagnu oonig daaṯe.” Ag anam yaap̱ig.

30 Aria kristen tamaniak ag otiadna, maaṯeg
gona, Antiok nona amu ag kristen tamaniak qag
maaṯan, aguḏug yak amumadap̱ig. 31Amukristen
tamaniak ag uḏug yak amu eb qena, ag g ̱agaṯag
aqaknai amunuenadoon, gamalag ahom. 32Amu
Judas Silas ele, a am propet amunu a nai meu
ele kristen ip̱uanadya, g ̱agaṯag aqapiḏ. 33A anam
heyaya, nakok haen elab Antiok daaeheh amu
kristen ag ahilahnu oolag ena dayeye, a eḏuya
Jerusalem tamaniakp ̱a goḵulahnu heeh, “Enad
uḵeḏ,” ap̱ig 34 [amge Silas nug Antiok daaḵunu
dab meum.] 35 Aria Paulus Banabas ele a Antiok
daaiya, Kayak nai danab ah ip̱uanaṯeheh, danab

kuḏum laala ele oh uḏat amu henana, ag Jesusnu
Nai Ena amumehuqna ip̱uanadp̱ig.

PAULUS BANABAS ELE AOPATPIḎ
36Dimp̱adeḏ laalauḵeamuPaulusnugBanabas

amegp ̱a aum. “I ahaḏ eḏuḏ goḏa, ab ohp̱a anuḵa
i Naḏinu Nai Ena amelagp ̱a auḏ doop̱ig ele amu
i laintad amu anadḵunih. Amu ag nai amu aḏan
ena daaṯebtai o iiṯatai amu anadḵunih,” awa aum.
37 Paulus nug anam awa a amu Banabas nug Jon
Makele awebohgoḵulagnuaum. 38Nugaumamge
Paulus nug aum. “Jon Mak nug anuḵa Pampilia
i uuite, nug ele oh uḏatp̱a ii gomut amunu i nug
aopuḏ ii gomata,” awa aum. 39 Paulus anam awa
a amu a amunu nai oḵai maṯiya hepiḏ amunu a
uḏatp̱a laip̱u baula ii oidpiḏ. Iiṯa. Banabas nug
Jon Mak awe goḵulahnu a, ub laap̱a teya, Saipras
gopiḏ. 40 Uḵaeheh, Paulus nug Silas tituana awe
amu kristen ag ap̱ig. “Naḏinu ehaniṯak oḵai hamu
megṯe amu a ele uḵeḏ!” aon ap̱ig. 41 Paulus nug
Silas otiowa, nug uḵa, Siria Silisia ele gamagp ̱a
oiyaya, kristen tamaniak g ̱agaṯag aqom.

16
TIMOTIUS NUG AMU PAULUS SILAS ELE OH

GOP̱IG
1Nug anam haaha uḵa, Debi ta amu uḵa, Listra

teum. Ab amup̱a kristen danab laip̱u laa dayom,
nug onig Timotius. Nug Juda ah laa beḵa,mameg
amu Grik danab. 2 Listranu kristen am Aikoni-
amnu kristen ele ag hak nuhig amu anidna, “Tim-
otius nug danab ena,” aon ap̱ig. 3AmuPaulus nug
Timotius anṯa, oh goḵulahnu oo dayom amge Juda

agap ̱adaap ̱ig ele amuagdoop ̱ig, Timotiusmameg
nug am Grik danab amu Grik danab ag gaḏa
otaḏak ii heṯeb, amunu Juda ag oolag nauhmanu
Paulus nug aha, Timotius gaḏa otaḏom. 4 Paulus
nug anam he amu ag gona, ab abp ̱a oina, totol
danab, kristen tamaniak iḵi danab ele ag tatam
Jerusalemqagmena nai ap̱ig amu ag kristen ame-
lagp̱a ag ḏo waḏele amu dim lamidḵulagnu ap̱ig.
5 Kristen tamaniak ag nai doyegeg, Jesusnu oop ̱a
genab doyak ahilag am oḵai meeme, deḏ oh kris-
ten dilag eb qak amu tuḏiṯeg oḵaimeum.

PAULUS NUG TULEGLEGP̱A MAKEDONIA
DANABANṮOM

6Aria Paulus Silas amu Timotius ele ag oiyegeg,
Kayak OuḏiNug ag Nai Ena amu Asia ap̱amehuq-
mananu ib oo neum amu Paulus aḏit laa ele amu
ag ahan wan obatak aḏit onilah Prisia Galata
ele amu gamagp ̱a gonana amu 7 ag gona, Misia
tomp ̱a ap̱anu ag ahan Bitinia goḵulagnu heeg amu
Jesus Ouḏi Nug ap̱a ele gomananu ib oo neum.
8 Nug anam he amu ag Misia eḏidna nona, Troas
gop ̱ig. 9 Aria Troas ap̱a tena, tuqanp ̱a Kayak
he, Paulus nug tuleglegp̱a Makedonia danab laa
hibaiṯa dayaya, Paulus onigp ̱a ewa, “Na ahan, yu
mataḏna uḏin, ig ehaniḵe!” awa onigp ̱a eewo
anṯom. 10 Paulus nug keeke amu anam anṯe
aria wagḏe, ig ahat paha Makedonia goḵunignu
ib maṯimut. Ig amut. “Ig doomut, Kayak Nug ig
oninigp̱a eum, ig gota Nai Ena amu ag amelagp ̱a
mehuqp ̱ut dooglagnu aum,” aot amut.

LIDIAOO EḎUE,KRISTENBEUM

11 Ig anam atata amu Troas ap̱anu ub laa aot
teut, ub amu tutuḵu awiḵa, Samatres uḵe, wagḏe
deḏ laa ap̱anu ahat, Niapolis gomut. 12 Amu
Niapolis ap ̱a ub nug ig meiḵe, ig ahat baenigp ̱a
gota, Pilipai temut. Ab amuam Rom dilag ab oḵai
laa, Makedonia wanp ̱a anuqak dayom. Ig deḏ
laala ab oḵai amup̱a daamut.

13 Ap ̱a daatta amu Juda dilag Meṯidp̱a ig, “Un-
uqiṯak aben le ihip̱a daaṯetai” atata, ig abnu aḏ
odp̱a dimiṯim gota amu ig le ihip̱a gomut. Ig le
amup ̱a gota amu ah laala ag qag mena daaegeg
anadta, ig daatta, ag amelagp ̱a nai maṯimut.
14Amu ah laa onig Lidia, nug amu Kayak Jehowa
doya unuqidṯom ele amu, nug nai amu doyom.
Nug am ab oḵai Tiatiranu ah amu nug lamen ed
haaha, amup̱a men doḏo aoṯom. Naḏi he, nug oo
eḏue, Paulus Nai Ena mehuqeqe doya, dooḵunu
nug daug humom. 15 Nug nai doya, oo eḏue,
layaṯak awe, nug baeḵudp̱a ele ag aop̱ig. Lidia
layaṯak awowa, nug ig amenigp̱a aum. “Ag da
Naḏinu oolp̱a genab dooṯem elele anidṯeb dayeb
amu, aria ag uḏin, da laulp̱a dayeg!” awa aum.
Nug anam anana, wagai ma he, ig nug oḏe dim
lamidta, gota nug laugp ̱a daamut.

PAULUS SILAS ELEMANI GUIṮAKPA̱ DAAPIḎ
16 Deḏ laa ig unuqiṯak abenp ̱a uḵaut, begbeg

ah laa, nug oop̱a ouḏi nau ele, nug ibp ̱a uḏanig
teum. Ouḏi nau amu nug he, ah amu nug buṯi
aḏi keeke aḏi beḵunu amu miag atiom. Amunu
ah amunu gumak danab ag men doḏo kuḏumnab
aodp ̱ig. 17 Nug Paulus ig ele dim lamiḵaḵa amu
nug inam ewa aum. “Danab imu amu, ag am



Apostel 16:18 lxxi Apostel 16:27

Kayak aṯannabnu uḏat danab! Kayak Nug aṯem ha,
ig eḏua diiḵunu ib babaiṯom ip̱unigṯeb,” awa aum.
18 Nug kobol amu deḏ kuḏum he uḵe uḵe, Paulus
nug oop̱a guiṯak doya, nug eḏua ouḏi nau amegp ̱a
aum. “Jesus Kristus onigp̱a na nug uuidḵutnu
aṯem!” awa aum. Anama amuouḏinau geha aaḵu
ah amu uuiṯa uḵom.

19 Aaḵu ah amunu gumak danab ag ahilag
men doḏo awaknu diig amu iiṯa meum anidna,
ag Paulus Silas ele aḏualatna, diiatna, qag mak
abenp ̱a gop ̱ig. 20 Ag Rom dilag heṯoḏiak danab
noolagp ̱a diiatna wana ap̱ig. “Danab aḏit imu,
a am Juda danab amu, a kobol nau ig ap̱anigp ̱a
heṯep. 21 Heyaya, a kobol nau, ig Rom danab
amunu gun dooṯem, ig amu aognignu elele iiṯa
amu, ig amu dim lamidḵunignu aṯep,” aon ap̱ig.

22Ag anamaegeg, ab amunudanab kuḏum laala
ele anam aegeg, epeḏiak danab ag Paulus Silas ele
beḏulahp̱anu lamen paṯiḏna, eheḏ mataḏatḵulagnu
ap̱ig. 23 Aria eheḏ mataḏateg, mani guiṯakp̱a
maatna, gumak danab nug gumata auta aoḵunu
amegp ̱a ap̱ig. 24 Aria mani guiṯak gumak danab
nug nai g ̱agaṯag amu doyowa, nug maate, mani
guiṯakoop ̱anab, aḏnakok laap̱anoeh, adp ̱abaelah
qaḵom.

25Qaḵeanamdaaiya, tuqan tugmagPaulus Silas
ele Kayak unuqidyaya ahi edapiḏ. Anam heeheh,
mani guiṯak danab laa ag doyatp̱ig. 26 Ag anam
daaegeg amu mim oḵai laa laip̱un na he, mani
guiṯak lag amu oh uḏalele, od pahamatulaṯe,muḏi
g ̱agaṯaghip ̱aladp ̱ig ele amuohuhuqaṯom. 27Anam
heehe, gumak danab nug aha, mani guiṯak lag od

matulak anaṯowa,nugmani guiṯak danab oh oolna
gop ̱ig anana, nug qep oḵai awa, nug nugaḵa dug
wa mauhḵunu heum 28 amge Paulus nug huana
ewa aum. “Na naḵa aib duut ome! Ig oh am iiḵu
daaṯem,” awa aum. 29 A amu mani guiṯak gumak
danab nug doya, amahlaknu ewa, lag oop ̱a noa,
nug oṯaia baḏaḏa, nug Paulus Silas ele baelahp̱a
na qeum. 30 Na qa, eḏua aha, nug diiata dimiṯim
wana, oḏ matom. “O danab aḏit, da aṯem hep̱i
Kayak Nug da eḏua awiḏḵu?” awa aum. 31Anam a
amu a apiḏ. “Na Naḏi Jesusnu ootp̱a genab doop ̱e,
Kayak Nug na eḏua awidḵu, na amu na baenadp̱a
ele oh eḏua diiadḵu,” aoya apiḏ. 32 Anam awoya
a Kayak nai, nug amu nug baeḵudp̱a ele, ag oh
amelagp ̱a madipiḏ. 33 Amunu tuqan geha aaḵu
nug a diiata, ihilah babaiṯe amu nug baeḵudp̱a
ele oh ag layaṯak aop ̱ig. 34 Aona amu nug diiata,
laugp ̱a uḵa, ematom. Nug, nug baeḵudp̱a ele oh ag
oo gamagahak aop ̱ig. Aḏinu? AgKayaknuoolagp ̱a
genab doop̱ig.

35 Daaeheh wagḏe buṯua amu epeḏiak danab
ag heeg, daup danab laala uḏin mani guiṯak lag
gumak danab amegp ̱a ap̱ig. “Na danab aḏit amu
uuatp ̱e uḵeḏ!” aon ap̱ig. 36 Amu gumak danab
nugdoya, Paulus amegp̱a aum. “Epeḏiakdanab ag
nai meeg uḏiom am da a uhuqatp̱i, a dimiṯim doya
goḵulahnuap ̱ig amunuaoolah enadayebebuḵeḏ!”
awa aum.

37Ag ap̱ig amu nug Paulus amegp̱a a doya, nug
aum. “I amu Rom danab, amge ag i heṯoḏiakp̱a
meitna, i eheḏ hemuḏtai o iiṯatai amu ag ii
doop̱ig. Iiṯa, ag i danab ah noolagp̱a hamu aḏaitna,

maḵuḏitnana, mani guiṯakp̱a hamu meitp̱ig. Ag
anam hewona amu aḏinu ag gemu loḵumakp̱a
henana, i dimiṯim goḵunihnu heṯeb? Ag anam ii
hemana. Iiṯanab! Ag aḵa uḏin, i omaitp̱eg dimiṯim
goḵunih,” awa aum. 38 Paulus anam awa a aria
daup ag nai amu aon eḏun gona, epeḏiak danab
amelagp ̱a aeg, epeḏiak danab ag Paulus Silas ele
a am Rom danab doona, ag baḏap̱ig. Ag inam dab
mep̱ig. “IgRomnuḏo tip̱almutamunuPaulusSilas
ele apeḏ, Rom oḵai ag ig eheḏ laa heigḵulagtai,”
aon ap̱ig. 39 Ag anam doona, ag gona, oo mak
nai amelahp̱a anana, omalateg dimiṯim doeh amu
ag a ab amup̱a ii daamya, a ahai laih goḵulahnu
oḏ matap ̱ig. 40 Ag anam aeg amu a mani guiṯak
laḵanudoya, aLidia laugp ̱agoya, akristenanadya,
g ̱agaṯag aqaknu nai laala amelagp ̱a ayaya amu
gopiḏ.

17
PAULUS SILAS TESALONIKAAP̱A UḎATHEPIḎ

1 Paulus Silas ele a Pilipainu ahai goya, Ampi-
olis teya, ap ̱anu amu goya, Apolonia teya, ap ̱a
ele ii daapiḏ, a ab amu eḏidya goya, Tesalonika
tepiḏ. Ab amup ̱a amu Juda dilag nai doyak lag
laa dayom. 2 Amunu Paulus nug heṯom amu-
bia ha, nug Juda dilag nai doyak lag oop ̱a noa,
Juda dilag Meṯid ewam amu oh nug anam heehe,
nug ag ele Kayaknu yak amunu madip̱ig. 3 Nug
Kayak nai amu diig mehuqaqa amelagp̱a aum.
“Kristus Nug nuhig uḏat ha malaḵunu amu Nug
guiṯak naup ̱a mauha, eḏua hip̱aidḵunu dayom,”
awa aum. Nug nai mehuqe doyegeg, nug aum.

“Jesus, danuhignuagamelagp̱aaṯemeleamu,Nug
amu Kristus,” awa aum. 4 Paulus nug Jesus Kris-
tusnu nai mehuqe doona, Juda danab ah laala ag
Jesusnu oolagp ̱a genab doon, Paulus Silas ele dim
lamatp̱ig. Grik danab kuḏum, ag Kayak doonna
binag medap̱ig ele amu, ag ele Jesusnu oolagp ̱a
genabdoop̱ig. Amudanaboḵaiwaalḵadkuḏum ele
ag ele anam hep̱ig.

5Aganamhep̱ig amge Judaoḵai ag amunuoolag
nauhomamunuagahan, daḏekdanabnau, danab
amu ag keeke he nauhak danab, ag qag mak
abenp ̱a hamu daap̱ig ele amu, ag danab amunu
kuḏumnab diin, qag maadna heeg, ag ahan heeg,
ab amup̱an danab ag ahan muṯub qenan heegeg,
danab nau ag Jeson laug amu oo meṯan, Paulus
Silas ele aḏalatna diiatna dimiṯim gona, danab ah
maṯaglagnu hep̱ig. 6 Ag anam hep̱ig amge ap̱a ii
anatna, ag Jeson amu kristen laala ele eeḏaṯeg
neeg, diin ab amup̱anu iḵi danab gumadna gona,
ag inam aon ep ̱ig. “Danab nau amu kobol nau
wan ohp̱a heeg beṯe ele amu gemu ag uḏin, ip̱a
heṯeb. 7 Ag uḏieg, Jeson nug diiata, laugp ̱a uḵom.
Ele amu danab amu oh ag Kaisanu ḏo amu tap ̱aeg
ne henana, ag inam aṯeb. ‘King laa daaṯe, nug onig
Jesus,’ aon aṯeb.” Ag anam ep ̱ig. 8 Ab amup ̱an
danab oh, iḵi danab ele ag nai amu doona, ag
oṯaina eheḏ doonna 9amu iḵi danab ag heeg, Jeson
nug laala ele ag dimp̱a genab heṯoḏiakp̱a eḏun
beḵulagnu amu ag dadenmeeg, heeg gop ̱ig.

PAULUS SILAS ELE BERIA GOYA NAI
MEHUQPIḎ

10Anamheeg, kristen ag tuqan amup̱aib Paulus
Silas ele maateg, ab amu uuya Beria gopiḏ. A
Beria teya amu Juda dilag nai doyak lag oop ̱a
nopiḏ. 11 Am Juda danab Beria daap̱ig ele amu,
ag dab mak ena ele, ag Juda danab Tesalonika
daap ̱ig amu eḏadna, ag oolag gamag ahak ena
ele nai aon dab makp ̱a mep̱ig. Ag Paulus nug
nai aṯom amu genabte o iiṯa genab iiṯate amu
dooglagnu deḏ ohp̱a Kayak nai eb qep̱ig. 12 Amu
Paulus nai mehuqeqe, Juda danab ah ab amup ̱an
kuḏum laalaag Jesusnuoolagp ̱agenabdoop ̱ig. Am
Grik danab ah binalag ele kuḏum ele ag Jesusnu
oolagp ̱a genab doop̱ig.

13Genab doyegeg, dimp̱a Juda Tesalonikanu ag
Paulus nug Beria ap̱a nai mehuqṯe amu doonna
amu ag ahan, Beria gona, ahilag hak nau amu
aon, danabahap̱anuamuoolagp ̱anoegamudoon
oṯaina, ahan heegeg, 14 amu kristen ag paha ahan,
Paulus aon meeg noa, yu ihip̱a goḵunu ugeḵe,
Silas Timotius ele a amu Beria daapiḏ. 15 Danab
Paulus omaleg gop ̱ig ele ag omalna gona, Atens
tena, uuidna eḏun goḵulagnu heegeg, Paulus nug
Silas Timotius ele dilah nai amu ag aon gona ap ̱eg
dooglahnu inam aum. “A paha uḏiya, da aniḏeḏ!”
awa aum.

PAULUSNUGATENSUḴANAIMEHUQOM
16 Amu Paulus nug Atens ap̱a Silas Timotius

ele amelah maama, nug ab amup̱a kayak ham
bup ̱uak doṯolag amu kuḏumnab anaṯa, nug keeke
amunu oo huanak nauhom. 17 Paulus nug oop ̱a
anam doyaya, nug Juda dilag nai doyak laḵa
uḵe, Juda danab amu iiṯa aḏi danab ag Kayaknu

doonna, binag mep̱ig ele amu, ag ele nai madip̱ig.
Amu nug deḏ oh e oḏiak abenp ̱a uḵe, danab ah
uḏinna daaṯeb amu, ag ele nai madip̱ig. 18 Amu
nug anam heehe, aria doyak danab ameg aḏit
daap ̱ig agnug ele aeg ona aegdoum. Doyakdanab
ameg laa amu ag Epikuriannu nai aḏap̱ig, laa amu
Stoiknu nai aḏap̱ig. Ag oolagp ̱a laala Paulusnu
inam ap ̱ig. “Danab umu nug aḏi nai mauhnoak
madiṯe?” Aegeg, Paulus nug Jesusnu amu mauha
eḏua hibaiṯaknu nai elemaṯiom amunu laa ag ap̱ig.
“Nug ab laap̱an dilag Kayak, ig ii dooṯem ele,
amunutai nai mehuqṯe,” aon ap ̱ig. 19 Ag anam
maṯina, Paulus aon, ag qag ma nai maṯiak lag
oḵai, ag amunu Ariopagas aṯeb amu, ag ap̱a gona,
“Ig na nai bau danab ah ip̱uanadṯem amu doog-
nignu oonig daaṯe,” aon ap̱ig. 20 Ag anam anana,
ag tuḏidna ap̱ig. “Nai na maṯie doomut am nai
baunab amunu ig nai amu diig doognignu oonig
daaṯe,” aon ap̱ig. 21 Amu Atens danab oh amu
danab laihnu uḏiak Atens daap ̱ig ele oh, ag uḏat
laanu amu dab ii mep̱ig. Iiṯa, ag nai baunu maṯin,
diig anidna, nai bau amudooglagnu amuibhenan
daap ̱ig.

22Aria ag Paulus aon uḵaeg, heṯoḏiak aben onig
Ariopagas amup ̱a tena, nug amegp ̱a anam aeg
amu nug aha amelagp ̱amaṯia aum. “Atens danab,
da ag anadmi, ag kayak diigdiig binalag maknu
amu ag bahilag ii yaaṯe. 23 Da uḏien, da tatam
ab maṯe oiyeye, ag ahilḵad kayak diigdiig amu
binalag menan daaṯeb abenlag anadmi. Amu da
qaḏab laa ele nuhigp̱a ag, ‘Imu nug am kayak
laanu, ig nug ii dooṯem ele,’ anam yaap ̱ig dayeye

anidmi. AriaKayakamuag ii dooṯeb, agNugbinag
hamu meṯeb ele amu, gemu da nuhig nai amu
mehuqp ̱i, ag dooglag,” awa aum.

24 Paulus nug anam anana, nug tuḏiṯa aum.
“Amu Kayak Nug wan imu hewowa, keeke oh
wanp ̱a daaṯeb, laa ig anadṯem, laa ig ii anadṯem
ele amu, Nug heum. Kayak amu Nug habnu,
wannu ele Naḏi daaṯe amunu Nug meṯid lag,
danab ep ̱elagp̱a heṯeb, amu oop ̱a, Nug ii daaṯe.
25AmuKayakNugkeeke laanu tutumeṯeteamunu
ig danab ig Nug ehanidḵunig? Iiṯa. Nug nuḵa
eleleib daaṯe. Nug nuḵaib bau dayaknu ouḏi, bau
dayak amukeeke laa oh ele ig danab oh igmegaṯe.
26 Amu danab ah buḏub oh amu Nug ag alalag
laip̱u heum amu nuhigp̱anuib ag bena ap ̱atp̱ig.
Ap ̱ateg, Nug he, ag gona, wan ohp̱a daaegeg, Nug
nuḵa haen ahilag maṯa, ap ̱alag ele maṯom. 27Amu
Kayak Nug danab oh Nug dooglagnu oo daaṯe
amunu ag wagai mena bahi qenana, Nug daaṯe
tutuḵu anidḵulagnu keeke amu oh heum. Amge
Nug ig laib laib ohp̱a uma ii daaṯe. 28 Aḏinu?
Nuhigp ̱a ig bau ena dayak aotut, Nug ig g ̱agaṯag
megeḵe, ig oiṯem. Amu ig nuhigp ̱aib aaḵu ena
daaṯem. Ahilḵad doyak danab laala ag ele amunu
inam ap̱ig. ‘Ig ele Nug beḵod daaṯem,’ aon ap̱ig.

29 Aria ig Kayak beḵod daaṯem amunu ig ihinig
dab makp̱a, ‘Danab ag gol, silwa, men ele aona,
ahilag dab makp ̱a ag ep̱elagp̱a doṯog heṯeb amu
Kayak Nug keeke amubia daaṯe,’ ii doomta.
30 Anuḵa danab ag ii doonna, ag keeke ep̱elagp ̱a
hena, binag mep̱ig amunu ahilagnu amu Kayak
Nug dab mak oḵai ii awom. Amge gemu amu
keeke amunu Kayak Nug danab oh wan ohp̱a

daaṯeb amelagp ̱a inam aṯe. ‘Ag oolag eḏueb oinna
amu ag baula kayak ham bup̱uak aib binalag
mep̱ig!’ awa aṯe. 31Aḏinu? Nug wanp ̱an danab ah
oh epeḏiadḵunu amudeḏ aaḵu otiomdaaṯe. Dimp̱a
geha, epeḏiak amup̱a amu danab ah oh ag ahilag
hak amu kobol aḏi hep̱ig amup̱a Nug epeḏiadḵu.
Epeḏiak nuhig amu tutuḵu elelenab. Amu Nug
danab laa epeḏiak amu gumaḵunu otiom. Danab
amu Nug mauhe, Kayak Nug he, Nug eḏua hi-
baiṯom amunu danab oh ag keeke amu genab
beḵuamuagoolagp̱a genabdooglagnuelele,” awa
aum.

32 Aria nai doop ̱ig ele amu, ag danab eḏua
hip ̱aidḵunu nai amu ag doon, laala ag ahan awa
awaqeṯaknaimaṯiegeg, laala agap ̱ig. “Dimp̱a geha
ig nahip nai keeke amunu maṯime amu baula ap̱e
doognig,” aon ap̱ig. 33 Ag nai anam anam maṯieg
amu Paulus nug aha, ag uuaṯa uḵom. 34 Paulus
nug uuaṯa uḵom amge danab laala oolagp̱a genab
doona dim lamidp̱ig. Laa amu Daionisias, nug
am Ariopagasnu heṯoḏiak danab. Laa amu ah nug
onig Damaris amu laala ele.

18
PAULUSNUGKORINTUḴAUḎATHEUM

1 Amu dimp̱a amu Paulus nug Atens uua aha,
Korint uḵom. 2Nug uḵa, Korint ta amu Juda danab
laa onig Akwila anṯom. Nug ap̱ag diig amuPontus.
Nakok matu bia, nug wau Prisila ele a ab oḵai
Rom, ap̱anu ahai uḏipiḏ. Aḏinu? Rom dilag king
Klodias, nug Juda danab ah amelagp̱a, “Ag Rom
ii daamna, ag Rom uun, ab laalap̱a gona dayeg!”
awa aum amunu Akwila Prisila ele a Korint ap ̱a

daapiḏ. Aria Paulus nug uḵa, a anate 3 nug a ele
uḏat laip̱u amunu a nug ele oh daanna, uḏat amu
hep̱ig. Ag doḏ gaḏap̱a sel lag koitak uḏat hep̱ig.
4Aguḏatamuhenana, Paulusnug JudadilagMeṯid
deḏ ohp ̱a amu Juda dilag nai doyak laḵa noono,
nug ag ele nai maṯina, nug heeb, Juda amu Grik
ele ahilag dab mak amu eḏun ag Jesusnu oolagp ̱a
genab dooglagnu oolag yom.

5Am Paulus nug anam heehe, dimp̱a Silas Tim-
otius ele a ahai, Makedonia uuya neeh, Paulus
nug uḏat laa heum amu uua, nug Kayak naiib deḏ
oh mehuqom. Nug Juda danab amelagp ̱a, “Jesus
Nug am Kristus,” maṯia aum. 6 Amge Juda ag nai
amu tabap ̱eg noḵunu wagai men hena, dap ̱idna,
aon aon qedap̱ig amunu nug uuaṯa ugaḵa, nug
lamen nuhigp̱a kauko dayom amu qeqale neene,
nug amelagp̱a aum. “Ag padalmeḵulagtai amu aḵa
beḏulagp̱a, da eheḏ ii hemi. Amunu gemu da iiṯa
aḏi gumaṯe goḵul,” awa aum.

7 Paulus nug anam anana, nug Juda dilag nai
doyak lag amu uua doa, danab laa onig Tisias
Jastas laugp ̱a uḵom. Tisias Jastas nug Kayak binag
meṯom ele. Nug laug amu Juda dilag nai doyak
lag amu guguiṯak dayom. 8Paulus nug ap̱a dayeye
amu Juda dilag nai doyak lag amunu iḵi, onig
Krispas amu nug baeḵudp̱a ele ag am Jesusnu
oolagp ̱a genab doop̱ig. Korint kuḏum laa ele ag
Paulus nai mehuqe, ag oolagp̱a genab doona amu
layaṯak aop̱ig.

9-10 Amu deḏ laa tuqan Kayak he, Paulus nug
tuleglegp̱a Jesus anṯe, nug amegp ̱a aum. “Da na
ele daaṯep amunu na aib baḏame! Na dahil nai

ap̱e doyeg! Oḏen aib qamutme. Danab laa nug na
ii niṯama. Aḏinu? dahilad danab ah kuḏum ag ab
imup̱a daaṯeb,” awa aum. 11Amu Paulus nug Naḏi
anam a doyowa, nug Korint ap̱a maḏ laip̱u kalam
eblaih laip̱u ele dayaya, nugKayaknai ip̱uanaṯom.

12 Am Paulus nug Korint dayaya, anam heum
amge dimp̱a Galio nug Grik dilag gabman oḵai
dayeye, haen amup̱a Juda ag oh qag mena,
Paulus kekeḏ meṯan, aḏan aon heṯoḏiak abenp ̱a
gop ̱ig. 13 Ag Paulus aon heṯoḏiak abenp ̱a gona,
ag heṯoḏidna inam ap̱ig. “Danab imu nug danab
ah oh ag ḏo nai daaṯe amu tabap ̱eg neebeb, ag
kobol laap̱a Kayak binag meḵulagnu ip̱uanadṯe,”
aon ap̱ig.

14Ag anam aeg, Paulus nug ag nai ap̱ig amunu
nug nob eḏua aḵunu heehe, Galio nug aha, Juda
amelagp ̱a aum. “Danab imu nug ḏo laa tip̱allo o
nug kobol nau laa helo amu ag nug heum amu
ap̱eg, da nai amu dooḵulnu ib ele. 15Amge ag uḏin,
ag nainu, onig laalanu ele amu ag aḵa ahilag ḏonu
ele da oḏ meḏaṯeb amunu da amu ii hepa, ag aḵa
babaiṯeg! Da keeke amu epeḏiḵulnu, da uumi!”
awaaum. 16Nuganamananaamunugagheṯoḏiak
aben amup ̱anu lamaṯom. 17Galio nug lamaṯe amu
ag ahan heṯoḏiak aben guguiṯakp̱a Sostensis, nug
am Juda dilag nai doyak lag amunu iḵi amu, ag
nug aḏan maḵuḏp̱ig. Juda ag anam hep̱ig amge
Galio nug amunu ii dabmeum.

PAULUSNUGEḎUAANTIOKUḴOM
18 Juda danab ag Paulus aḏan anam hep̱ig amge

Paulus nug paha ab laap̱a ii uḵom. Nug deḏ
nakok kuḏum ap̱a dayowa, dimp̱a nug Senkiria



Apostel 18:19-21 lxxxi Apostel 18:25

abp ̱a uḵom. Nug Kayak amegp ̱a keeke laanu nai
nuhig g ̱agaṯag qeṯom amunu nug Juda dilag kobol
dim lamiṯa, ap ̱a nug he, danab laa nug Paulus iḵi
uḏug hoiye uḵe, nug Siria goḵunu ubp̱a teum. Nug
Prisila Akwila ele oh gop ̱ig. 19-21 Aria ag gona
Epesus tena, Paulus nug uḵa, Juda dilag nai doyak
laḵa no, Juda danab ag nug ele nai madip̱ig. Nug
ag ele nai maṯin, ag nug amegp̱a ap̱ig. “Na haen
nakok elab ig ele daatu!” aon ap̱ig amge nug
aum. “Daanamheḵulnuelele ii dooṯem,” awaaum.
Paulus nug anam awowa, goḵunu haaha, nug ag
amelagp ̱a aum. “Kayak Nug ab amu da eḏue uḏie
anadḵul,” awaaum. Nuganamawowa,nugPrisila
Akwila ele ab amup̱a daaglahnu uuate daaeheh,
nug ubp ̱a ta, Epesusnu aha uḵom.

22 Aria ub amu uḵa Sisaria eeḏe, Paulus nug
ubp ̱anu noa, nug Jerusalem uḵom. Uḵa ta, nug
kristen tamaniak humaṯaṯa amu nug noa, Siria
wanp ̱a ab onig Antiok ap ̱a uḵom. 23 Amu Paulus
nug uḵa Antiok noa, nug ap ̱a haen nakok elab
dayowa amu dimp̱a nug aha, Galata, Pinisia ele
dilagwanp̱aab laalap̱auḵaoiyaya, kristeng ̱agaṯag
aqom.

APOLOSNUGEPESUS UḴANAIMEHUQOM
24Paulus nug anam heehe amu Juda danab laa,

onig Apolos, nug anig ab laa onig Aleksandria,
Igipta wanp ̱a ap̱a menue dayeye uḵe, Paulus Epe-
susnu aha oiyeye, Apolos nug uḵa Epesus dayom.
Nug am doyak kuḏum ele amu nug amu Kayak
nai, Juda ag aḏap̱ig ele amu, nug amu oh doyom.
25Haen nug Epesus ii uḵom amu laa nug Layaṯak
Johanes heumnu a doyeye, Layaṯak Johanes nug

Jesusnu aḏi aum amu ele doyom. Nug Jesusnu
nai doyomele amunug amunudanab ah elelenab
ip̱uanaṯom amge nug Jesusnu nai oh am ii doyom.
26 Aria nug ii baḏaḏa, nug Juda dilag nai doyak
laḵa noa, nai mehuqom. Amu Prisila Akwila ele
a nug anamanidya, nug aoya, KayakNug ib ihinig
babaiṯom amu a keeke amu ohnu ip̱unidpiḏ.

27 A ip̱uniṯeh amu dimp̱a Apolos nug Griknu
wan obatak laa onig Akaia ap̱a goḵunu he, Epe-
susnu kristen oh ag nug nai doyom amu awa uḵa
tuḏidḵunu dab mak nuhig amu g ̱agaṯag qedap̱ig.
AriaGrik danabkristenmep̱ig, amudilag, ag uḏug
yak laa uḵeb ag aoglagnu yaap ̱ig. Yaaeg, Apolos
uḵaAkaia te amudanab ahKayaknu ehaniṯak oḵai
hamu megṯe amu aona, ag oolagp̱a genab doop̱ig
ele amu, Apolos nug ag g ̱agaṯag aqom. 28 Nug
Juda danab ele danab ah noolagp ̱a nai maṯinna,
nug Kayak naip̱anu, Jesus am Kristus, ip̱uanaṯaṯa
maṯiaya heehe, nuhig nai am Juda dilag nai huana
eḏiṯom.

19
PAULUS EPESUS UḴAUḎATHEUM

1 Apolos nug Korint ap ̱a dayeye, haen amup ̱a
Paulus nug uḵa, atu heqo laih qauko elep̱a oiya
oiya, nug Epesus ta, ap̱a nug kristen laala daaegeg
anaṯa, 2Nug oḏmaṯom. “Ag oolagp̱a genab doyona
amu ag Kayak Ouḏi aop̱igte?” awa aum. Awa a
ag ap̱ig. “Iiṯa! Ig Kayak Ouḏi daaṯe, nai amu laa
nug a ii doomut,” aon ap̱ig. 3Aon aeg aria Paulus
nug oḏ maṯa aum. “Aaḵu amunu ag layaṯak aḏi
aop ̱ig?” oḏ maṯom. Oḏ maṯe amu ag ap̱ig, “Ig am
Johanes nai maṯiom, nai amu dim lamidta layaṯak

aomut,” aon ap̱ig. 4 Anam aeg amu Paulus nug
aum. “Anuḵa Johanes nug danab ah layaṯaṯa, nug
inam amelagp ̱a aum. ‘Kayak Nug ahilag hip ̱unin
uhuqa madaḵunu amu ag oolag eḏueb, ag layaṯak
aweg!’ awa aum. Nug ele, ‘Danab nug da dimulp ̱a
uḏiṯe, ag nuhignu oolagp ̱a genab doyeg!’ awa
aum. Danab amu nug Jesus,” awa aum. 5 Paulus
anam a, ag nai amu doona amu ag Naḏi Jesus
onigp̱a layaṯak aop ̱ig. 6Paulus nug ep̱eg qaḏelagp̱a
me, Kayak Ouḏi ne aona, ag ab ab nailagp ̱a nai
maṯinna, ag Kayak nai ele mehuqp ̱ig. 7 Danab
layaṯak aop̱ig ag oh amu 12 keeke anam.

8 Aria Paulus nug Juda dilag nai doyak lag
oop ̱a noa, nug Kayaknu ḏo maḏoḏnu nai g ̱agaṯag
mehuqom. 9Nug kalam ewam anam mehuqeqe,
laala ag nai amu ii aḏaglagnu g ̱agaṯagnab daap ̱ig
amu ag oolagp ̱a genab ii doop̱ig. Ag danab ah
kuḏum amelagp ̱a Naḏinu ib amu dap ̱idna, nai nau
madip̱ig. Anam heeg, Paulus nug ag uuaṯa, kris-
tenib diia uḵa, deḏ oh Tiranasnu sul lag oop ̱a
noa, nai mehuqṯom. 10 Maḏ aḏit Paulus nug
anam heehe, danab ah Asia daap ̱ig, Juda amu
Grik ele, ag oh Naḏinu nai doop̱ig. 11 Kayak
Nug Paulus ep̱egp ̱a kobol danab heḵunu elele iiṯa
oḵainab heum. 12 Danab ag taḵaknu lamen amu
lamen qaṯi laala ele aḵan uḏin, Paulus beḏup̱a
menaaon, dimp̱aagamuaonoḏedanabgumadna
gona, beḏulagp̱amaaṯeg,danaboḏe ele enadaap̱ig.
Ouḏi nau ele amu uuadna gop̱ig.

13 Am Juda laala ag oinna, ouḏi nau lamadp̱ig
ele amu, ag Naḏi Jesus onigp̱a ap̱eg heeb, ouḏi
nau danab ah uuadna goḵulagnu aon anana, ag

inam ap̱ig. “Ig Jesus onigp̱a, Paulus nug nai nuhig
mehuqṯe ele amu ig, ‘Ag danab imu uuidna uḵeg!’
ag amelagp̱a aṯem,” aon ap̱ig. 14 Aria Juda dilag
mana meṯak danab oḵai laa Skiwa, nug am nid
danab eblaih aḏit ele amu, nug beḵod ag kobol
amu hedap̱ig. 15Ag anamhenana, ag Jesus onigp ̱a
ouḏi nau laa amegp ̱a anam ap̱ig amge ouḏi nau
amu eḏua amelagp ̱a inam aum. “Jesus amu da
dooṯem, Paulus ele amu da dooṯem amge ag am
aun?” awa aum. 16Ouḏi nau amu anam awa oḏ
maṯe amu danab ouḏi nau nug beḏup̱a dayom ele
amu, nug aha oola qaḏelagp̱a ta, eheḏ maḵuḏaṯa,
beḏulag he nauha auta awe, ahilag lamen ele
paṯiḏe ne, ag lag amup̱anu beḏulag miag ele day-
eye, tiilag neene, ahan oolna gop̱ig.

17 Ag anam heeg, dimp̱a Juda danab amu Grik
danab ele Epesus daap̱ig amu ag nai amu doon,
ag oh baḏan, ag Naḏi Jesus binag mep̱ig. 18Anam
heegeg amu danab ah kuḏum ag oolagp̱a genab
doop̱ig ele amu ag aḏi keeke nau anuḵa hep̱ig
amu oh ag miag mena anam madip̱ig. 19Amu ag
oolagp ̱anu danab kuḏum ag anuḵa onig awak, baḏ
maknu buk ele aon aḏan, uḏat amu hep̱ig ele amu,
ag bukamuaḵanqagmena, danabahohnoolagp ̱a
manaṯeg ewom. Ag buk amunu ahilag nob men
doḏoamuohebqep̱ig amu50,000mendoḏo silwa.
20Anamheegeg,Naḏinunai tualaugeḵe,kuḏumnab
doona, kuḏum ag Jesusnu oolagp̱a genab doop̱ig.

21Amu dimp̱a amu Kayak OuḏiNug Paulus dab
mak meṯe, Paulus nug aha, Makedonia Akaia ele
dilagp̱a uḵa oiyowa amu dimp̱a nug Jerusalem
goḵunu dab meum. Dab ma amu nug aum. “Da

Jerusalem ap̱a uḵoya, dimp̱a amu da uḵen ab oḵai
onig Rom ele anidḵul,” awa aum. 22 Nug anam
awowa amu danab aḏit nug ehanidpiḏ ele amu
maate, Makedonia gopiḏ. A am Timotius Erastas
ele. Paulus nuḵa Asia wanp ̱a, ap̱a nakok dayom.

EPESUS DANABAHANMUṮUBQEP̱IG
23 Paulus nug ap̱a dayeye, haen amup̱a danab

laala ag Naḏinu ib amu kekeḏ meṯan, ahan muṯub
naḏi qenana hep̱ig. 24 Kobol amu inam beum.
Danab laa onig Demitrias nug am keeke silwap̱a
haknu doyak ele. Aria danab laala ag ele uḏat
amu doop̱ig amu ag nug waap̱a daanna uḏat amu
henana, ag kayak ham bup̱uak onig Atmas, nuhig
meṯid lag doṯog naunau henana, men doḏo oḵai
aodp ̱ig. 25Nugdanab amuqagmaṯowa amudanab
laala ag silwap̱a, keeke diig laala haknu doyak
ele amu, ag ele he uḏieg, nug amelagp ̱a aum. “O
danab, ag dooṯeb, uḏat imup̱a men doḏo ihinig
ena beṯe. 26Amu danab laa onig Paulus nug uḏia,
danab ah ameg naḏi eeḏaṯa ham bup̱uewe, ahilag
dab mak am kaboliak daaṯe. Ag amu ele anidna
dooṯeb. Anṯeg, nug Epesusib anam ii heum. Iiṯa!
Nug Asia wan imu ohp ̱a bia oiyaya, nug anam
heṯe. Nug inam aṯe. ‘Nigul, ig ep ̱enigp̱a heṯem imu
am, Kayak iiṯa!’ Nug hanhan anam aṯe. 27 Paulus
nai aṯe, amuam ihinig men doḏo aognignu uḏat
imuonig aaḵuheebnauhḵutai. Amuib iiṯa,nugnai
aṯe amuam geha danab ah ag genab doop̱eg amu
kayak ah onig Atmas amu nuhig mana meṯak lag
amunu geha danab ah ag, ‘Umu am keeke genab
iiṯa, keeke ham bup̱uak,’ aon aḵulagtai. Gemu Asia
oop ̱anu oh amu danab ah wan ohp̱anu ele ag

kayak ah onig Atmas binagmeṯeb amge Paulusnu
nai heeb, Atmas onig naḏi aaḵu iiṯameḵutai,” awa
aum.

28Demitriasnuganamawaa, agnai amudoona,
ag opoḏilag huana be, ag huanak qalan ena ap̱ig.
“Atmas, nug amu ig Epesus ihinig kayak, nug am
naḏi, anuqak,” aon ep̱ig. 29Ag anam aon eeg amu
ewak baag naḏinab ab amup ̱a ahehe, danab ah
oh ag muṯub qenana, ag ahan oh qaibaḏ qag mak
abenp ̱a gonana, ag Gaias Aristakus ele aḏualatna
eeḏatna ag ele oh gop̱ig. A amuMakedonia danab
aḏit, a Paulus ele oh oip̱ig. 30Aria ag gona amup ̱a
daaegeg, Paulus nug noa danab ah noolagp̱a nai
madiḵunu heum amge nug guiṯak aomanu kristen
ag nug hagaḵa aop̱ig. 31 Asia gabman laala, ag
Paulus ele layam batap̱ig amu, ag nai meeg uḵe,
ag Paulus nug qag mak abenp ̱a ii gomanu ii daye
daye ap̱ig.

32Danab ah ameg naḏi amu ag ahilag dab mak
kaboliom, ag kuḏum ag aḏinu qag makp ̱a uḏip̱ig
amu ag ootot aqom amunu danab laala ag nai iḏu
laa ananeegeg, laala agnai iḏu laa ananep̱ig. 33Ag
anam heegeg, Juda daap̱ig ele amu ag ab amup ̱an
danab ag ahilagp̱a nai yaaglagnu baḏan, ag ahan,
Aleksanda duṯuneg noolagp̱a no amu danab laa
ap̱a daap̱ig ele, ag nug nai madiḵunu heeg, Alek-
sanda nug ep ̱eg huma, danab ah amelagp̱a nai ab
dooglagnu dig ma aḵunu heum. 34 Amge muṯub
qenan daap̱ig ele, ag nug anidna doop̱ig, nug am
Juda amunu ag oh oḏelag ooho, ag huanak ep̱ig.
“Atmas, nug am ig Epesus ihinig kayak, nug am
naḏi, anuqak!” Ag anamib aam ameg aḏit anam
anana ep ̱ig.

35 Anam heegeg, dimp̱a Epesus abnu ḏo meṯak
danab amu nug he, danab ah ag to eṯeg, nug ame-
lagp̱a aum. “Epesus danab! Wan ohp̱an danab
oolagp ̱anu amu aun laa nug Epesus, ab imup ̱an
danab, ig naḏi Atmas, nug nigul hab aṯannu igup ̱a
na qeum amu, ig nuhig mana meṯak lag ele gu-
maṯem ii dooṯe? 36Amu danab laa nai amu tap ̱eb
noḵunu elele iiṯa amunu ag uun to eṯeg! Ag aib
ahan pahanab keeke laa hep̱ig. 37Danab aḏit imu
ag a diiatna uḏip̱ig amge a Atmasnu mana meṯak
laḵanu keeke yab laa ii aopiḏ. A ihinig kayak ah
ele dap ̱idya, aoi aoi ii qedapiḏ. 38Amu Demitrias
nug nuhiḵud uḏat danab ele ag danab laa nug
ahilagnu eheḏ laa heum dayeb amu ag danab
amu heṯoḏiakp̱a meḵulagnu ib daaṯe. Gabman oḵai
daaṯeb. Ag geha heṯoḏiakp̱a nai amu bap ̱aidḵulag.
39Amuagoolagp̱a nai laala dayeb amuaria ag qag
mak haenp̱a ag qag mena, nai amu bap ̱aidḵulag.
40 Ag gemu hep ̱ig imu am eheḏ laa ana beḵutai.
Aḏinu? Gemu ag aaḵu muṯub qenan hep̱ig amu
gabmanoḵaiamununaiheḵulagbia, amuamaḏitai
keeke laa eheḏ dayom amunu hep̱ig laa iiṯa. Aria
am laa ag ig qagmak nau imunu oḏmegap ̱eg amu
geha ig nai laa aḵunignu elele iiṯa.” 41 Aria abnu
ḏo meṯak danab nug amelagp ̱a anam awowa he,
danab ah amu qatiadna gop̱ig.

20
PAULUS NUG MAKEDONIA OIYAYA UḴA GRIK

TEUM
1 Oqoṯilag ahom amu iiṯa me amu Paulus nug

kristen onilagp̱a e, gumidna uḏieg, nug nai laala

g ̱agaṯag aqaḵunu amelagp ̱a awowa, uuaṯa goḵunu
humiṯak nai madaṯa amu nug aha Makedonia
uḵom. 2Nug ugaḵa, kristen laih ap̱anu amu ame-
lagp̱a nug nai kuḏum ag g ̱agaṯag aqeb daaglagnu
maṯiom. Dimp ̱a amu nug uḵa, Grik wanp ̱a teum.
3 Grik wanp ̱a ta, ap̱a nug kalam ewam day-
owa amu dimp̱a nug aha, ub awa Siria goḵunu
haaha, Juda ag nug qep̱eg mauhḵunu nai qagap̱ig
doyom amunu nug eḏua Makedonia goḵunu dab
mak awom. 4 Dab mak awom amunu Beria
danab Sopata, nug am Pirias beḵa, amu Tesa-
lonika danab aḏit Aristakus, Sekandas ele amu
Debi danab Gaias amu Timotius amu Asia danab
aḏit, Tikikas Tropimus ele, ag oh Paulus ele gop̱ig.
5 Danab amu Paulus ele gona, Troas tena, ig
amenig mep ̱ig. 6 Ig amu Juda hobul laa, amuam
Bret Yis Iiṯa Laṯebnu Hobul, hobul amunu meṯid
amuuḵamaleamudimp ̱a igahat, Pilipai ap̱aubp ̱a
teta, ig uḵautut, deḏ tanig ele uue, ig Troas teut, laa
anuqna gop ̱ig, ag ele qag memut. Ig deḏ eblaih
aḏit ele ap̱a daamut.

7 Amu Sarere tueb, Juda kobolp̱a meṯid haen
amup ̱a digmeum amunu amup ̱a ig kristen danab
ele e laip̱u aognignu qag memut. Am Paulus
nug waḵaḏeb goḵunu dayom amunu nug nai elab
danabamelagp̱amaṯieyeuḵa, tumeum. 8Amu lam
kuḏum lag oo aṯan, ig qagmeta daamut ele, amup ̱a
eop ̱ig. 9Amunidbau laa, nug onig Yutiḵas,nugam
ulah ip̱u aṯan ta dayom. Amu Paulus nug nai elab
maṯieye, Yutiḵas nug ameg na auta awe, nug niia
gad ma, lag oo aṯan ewamp̱anu na qa uḵa, wanp ̱a
qa mauhe, ag nona aon doeg, 10 Paulus nug noa,
nid bau amu guguiṯa ona, gomela nid oḏakia, nug



Apostel 20:11 lxxxix Apostel 20:20

aum. “Ag aib baḏap̱ig, nid imu bau daaṯe,” awa
aum. 11 Aria Paulus nug eḏua aṯan ta, bret awa
pane lawona, dimp̱a amu nug ag ele nai maṯiegeg
wagḏom. Wagḏe amu Paulus nug uḵom. 12Ugeḵe,
ag nid bau amu nug bau ena dayeye, ag aon laḵa
uḵaegeg, ag oolag eḏua enanag dayom.

13 Paulus nug baegp ̱a Asos goḵunu dab maama
heum amunu, nug babaiṯom bia ig ubp̱a ap ̱a
goḵunignu ahat, anuqta oolta ub aṯan teta gota,
Asos teta, Paulus ap ̱a anidta aop̱ut, oh ubp ̱a
goḵunignu gomut. 14 Paulus nug Asos uḵa, ig ap ̱a
aniḵe, ig nug aot ubp ̱a teta amu ig Mitilini gomut.
15Ub amu ig aiḵa uḵe,Mitilini teta niimut. Wagḏe
ig ahat gota, Kaios guḵuidtata niiut, wagḏe amu
ig ahat gota, Semos temut. Niiut wagḏe amu ig
eḏut ahat gota, Mailitas temut. 16 Paulus nug
Pentiḵosnu deḏ ii nak haenp̱a Jerusalem teḵunu
dab mak awom amunu Asia wanp ̱a haen amu
eḏidmanu ig Epesus qe eḏidḵunignu aum.

PAULUSHUMAṮAKNAI EPESUS IḴIMAṮOM
17 Amge ig Mailitas teta amu Paulus nug Epe-

sus kristen tamaniak iḵi danab ag nug gumidna
uḏiglagnu onilagp̱a eum. 18 Onilagp ̱a e, ag uḏin
nug gumidna beeg, nug amelagp ̱a aum. “Ag da
ag oolagp ̱a dig mein uḏat hei uḵe uḵe, da ag
uuadmi batak, haen gamag amu ag da kobol aḏi
hemi amu ag aaḵu dooṯeb. 19 Ag dooṯeb, haen
kuḏum Juda ag da tap ̱iḏp̱eg noḵulnu hep̱ig, amup ̱a
amu da ug kuḏum aomi amge da onil qei, honap
noono amu da Naḏinu uḏat hemi. 20 Amu da
nai oh ig ehanigḵunu mehuqḵulnu dayom amu
da madiḵulnu bodo ii eṯami. Iiṯa, da qag mak

abenp ̱a, ag laulḵadp̱a ele ip̱uanadmi. Amu ag amu
ele dooṯeb. 21 Da anam heinne amu Juda danab
amu Grik danab ele ag Kayak nai doonna, oolag
eḏueb, Naḏi Jesusnu oop ̱a genab doyak aoglagnu
nai mehuqmi.

22 Aria doyeg, gemu da dahil dab mak g ̱agaṯag
da duṯuniḏa he, da iiḵu Jerusalem goṯem. Ap ̱a
aḏi keeke geha dahilp̱a beḵu amu da ii dooṯem.
23Amge imuibamudadooṯem,daababohp̱aoiṯem
amuKayakOuḏiNugda tutuḵu ip̱uniḏaḏa, amelp̱a
inam aṯe. ‘Geha ag na mani guiṯakp̱a meidp̱eg, na
ugkuḏumaoḵut,’ awaaṯe. 24Amgedaamunu iidab
meṯem. Da beḏul bau daaḵunu amu da dab mak
amu g ̱agaṯag ii aḏaṯem. Iiṯa! Da ib gomi ele amup ̱a
oiyeye, daKayakNug ehaniṯak oḵaihamumegaḵa,
eḏuaawiḵunuNaiEna, nai amumehuqp ̱i danaboh
dooglag amunu dabmeṯem.

25 Ag doyeg! Anuḵa da ag oolagp ̱a oiyeye, da
Kayaknuḏomaḏoḏnunai amelagp ̱amehuqmi, am
gemuda dooṯem, geha dimp ̱a ag oh da iḏul baula ii
anidmana. 26 Amunu gemu da ag amelagp̱a iiḵu
madiṯem. Am ag oolagp̱anu laip̱u laa nug padal
meḵu amuam dahil ab iiṯa. 27Aḏinu? Da Kayaknu
dabmakohag amelagp ̱amehuqḵulnudayomamu
da ii bodo eṯami. Iiṯa. Da maṯimi. 28 Amunu ag
aḵa ahilagnu amuKayaknu danab ah, KayakOuḏi
Nug ag gumak danab ahilag daaglagnu otiaṯom
ele amu, ag amu dilag ele oh dab menan dayeg!
Ag kristen tamaniak, Kayak Nug nuḵa Nug tiigp ̱a
nuhig tamaniak amu daden meum ele amu, ag
nuhig tamaniak amu tutuḵu gumaṯeg! 29 Amu da
genab tutuḵu dooṯem, da ag uuaṯen gop̱i, dimp ̱a

ham bup̱uak ip̱uniṯak danab, ag qai nau bia,
geha ag oolagp ̱abena, hep̱egnauhḵulagnuheḵulag.
30 Am ag aḵa ahilḵad danab laala ag ahan, ag
laa bup̱ualadnana, kristen eeḏadp̱eg, ahan dim
lamadḵulag. 31 Amunu ag maḏ ewam, tuqan
amun ele da ag laib laib ahilag dab mak maḏ
edaḵulnu amu ii bodo eṯami, da amel leb neene,
ag ip̱uanaṯena, ai doop̱ig, ag amunu dab mena,
dimiṯimnu danab nau ag hep̱eg, ag padal mem-
ananu ag dabmenan dayeg!

32 Am gemu da ag Naḏi ep̱egp̱a maaṯe, nuhig
ehaniṯak oḵai hamu megṯe, nai amu waap̱a ele
aaḵu maadṯem. Nai amu nug g ̱agaṯag amu ulum
ele madaḵunu elele. Ag ulum amu aona, ag keeke
Kayak Nug op̱ia awak danabmadaḵunu aum amu
ag aoglag. 33 Amu da danab laanu silwa, gol,
lamen keeke, da amunu amel ii qeum. 34 Ag
aaḵu dooṯeb, da ep ̱elp̱a uḏat hein, da keeke aḏinu
tutu memi amu awewe, danab da ele uḏat hemut
amu, da ag ele ehanadmi. 35 Da Jesusnu nai
laa dab meinne, da ehaniṯak kobol amup ̱a amu
da ag danab ah, keeke iiṯa, hamu daaṯeb, ig ag
ehanadḵunignu daaṯem amu, da kobol amup̱a ag
amu dilag ehanadḵulagnu ib ip̱uanadḵulnu aaḵu
uḏat amu hemi. Jesusnu nai amuam inam.
‘Danab nug danab laa keeke madaḵunu gamag
ahaṯe, gamag ahak amuam danab nug keeke awa,
gamag ahaṯe, gamag ahak amu eḏidṯe.’ ” 36 Paulus
nai amu maṯia malowa, nug gateg qaun o, Epe-
sus kristen tamaniak iḵi danab ele unuqidp̱ig.
37Unuqiṯona amu iḵi danab ag oh huana gaanna,
ag Paulus aḏan ootuqidp̱ig. 38 Ag Paulus nug, “Ag
baula da iḏul ii anidmana,” aum, nai amunu ag ug

naḏi doop ̱ig. Ug doonna, ag Paulus omalna gona,
ubp ̱a uuidp ̱ig.

21
PAULUS NUG JERUSALEM GOḴUNU UBP̱A

OIYOM
1 Ig uuadta gota, ub aṯan teut, ub ahe, ig ahat

tutuḵu Kos gomut. Wagḏe deḏ laap̱a amu ig gota,
Ros teta, eḏidta gota, Patara temut. 2 Patara ap ̱a
ub laa wan onig Pinisia goḵunu heehe anidta, ig
oolta ub amup̱a teut, aha awiḵa uḵom. 3 Aria
gotata ig nud Saipras anidtata, nanehp̱a eḏidta
gota, Siria nota amu Taia eeḏmut. Ubp̱an keeke
ap̱a hip ̱aglagnu dayom. 4 Anam dayeye amu ig
gota, kristen danab anadta, ap̱a ig deḏ eblaih aḏit
ele daamut. Amu Kayak Ouḏi Nug kristen amu
dilag dab mak maḏ eṯe, ag Paulus amegp ̱a, nug
Jerusalem ii gomanu ap̱ig. 5 Aeg, ig ab amup̱anu
ahat goḵunignu haen miag do amu kristen danab
ag, amu ag waalḵad, beḵalḵad, aḏelḵad ele ag qag
mena, omaiḵeg ab dimiṯim dota, yu ihip̱a gatenig
qaun ota, unuqidmut. Unuqiṯota, ag ig goḵunignu
humiḵegeg amu ig ag ena daaglagnu humadtata,
6 ig ub aṯan teta uḵautut amu ag eḏun laḵa gop ̱ig.

PROPET AGABAS PAULUSNUNAI AUM
7 Ig ub aṯan teta, Taia uuta, ig gota Tolemes teta,

ig kristenhumaṯutamu igdeḏ laip̱uageledaamut.
8Deḏ amuuuewagḏe, deḏ amup ̱a ig Tolemes uuta
gota, Sisaria teta amu ig gota, totol danab Pilip
laugp ̱a nug ele daamut. Nug amdigmakp ̱a danab
eblaih aḏit ele laa ag totol danab ehanadp̱ig ele,
nug am amunu oolagp̱an laa. 9 Nug am aḏeḵud

waḏele, ag danab ii aop̱ig. Aḏeḵud ag ele Kayak nai
mehuqṯap̱ig.

10 Amu ig deḏ laala ele Sisaria daautut, propet
laa, nug onig Agabas, nug Juda uua Sisaria neum.
11Nug ig gumiḵa uḏia, nug Paulusnumaṯagiḏ awa,
nug nuḵa nug baeg ep̱eg ele amup̱a qaḵowa, nug
aum. “Kayak Ouḏi Nug inam awa aṯe. ‘Juda
Jerusalemnu, ag geha maṯagiḏ imu mameg amu
inam hip ̱alna, aon gona, iiṯa aḏi maṯaglag,’ ” awa
aum.

12Nug anam ha, nai amu a doota amu ig danab
ab amup̱anu ele ig Paulus nug Jerusalem ii te-
manu ii daye daye amut. 13 Ig anam amut amge
Paulus nug aum. “Ag aḏinu amunu gaanna, ag
dahil dab mak heeg nauhṯe? Da mani guiṯakp̱a
daaḵulnu am elele dooṯem amge amu aaḵuib iiṯa.
Da Jerusalem ap ̱a, Naḏi Jesus Nug onig aṯan ta
daaḵunu mauhḵulnu ele elele dooṯem,” awa aum.
14 Nug anam awa a, ig nuhig dab mak eḏugnignu
elele iiṯa anidmut amunu ig nai amu baula ii
maṯita inam amut. “Naḏi nuhig dab mak aaḵuib
nug baḏ!” aot amut.

15-16Amu deḏ laala uḵe dimp ̱a Sisarianu kristen
laala ag ig ele oh gota, Jerusalem teta, ag omaiḵeg,
ig Nason laugp ̱a gomut. Nug am Saipras danab,
kristen anuḵanu. Ig nug laugp ̱a daagnignu oo
dayom.

PAULUS JERUSALEMTEUM
17 Ig Jerusalem teut amu kristen ag ig

awigḵulagnu gamalag ahom. 18 Gamalag ahe,
deḏ amu dimp̱a Paulus nug ig ele oh Jakobus
anidḵunignu uḵaut, kristen tamaniak iḵi danab

oh ag Jakobus ele daaegeg 19 amu Paulus nug
ag humaṯowa, nug keeke oh Kayak Nug iiṯa aḏi
oolagp ̱a uḏat nuhigp̱a heum amunu oh amelagp ̱a
maṯiom.

20 Paulus nug kaya amu maṯie doona, ag Kayak
binag mewona, nug amegp̱a ap̱ig. “O lainig,
na dooṯem, Juda tausen kuḏumnab ag kristen
bep̱ig amge kristen amu oh ag ḏo ihinig ele dim
lamidḵulagnu wagai huana meṯeb. 21 Ag anam
wagai meegeg amu danab laala ag ahan, danab
amu amelagp ̱a nahipnu inam ap̱ig. ‘Paulus nug
oiyaya, Juda laih laih, iiṯa aḏi oolagp̱a daaṯeb ele
amu, nug ag Mosesnu ḏo di meṯanna, ag ahilḵad
nid gaḏalag ii otaḏnana, ḏo anuḵanu ele amu ii
dim lamidmananu aṯe,’ aon ap̱ig. 22 Aria na ip̱a
uḏime daaṯem amu Juda, kristen bep̱ig daaṯeb, ag
amu dooglag amunu nai nahipnu ap ̱ig amu Juda
kristenagamuamgenab iiṯadooglagnu igna inam
heḵutnu oonig daaṯe. 23 Ig danab waḏele ag keeke
laa heḵulagnu Kayak amegp ̱a nai g ̱agaṯag qeṯan
daaṯeb amunu 24na danab amu diin, mana meṯak
laḵa gona, na Juda dilag ḏo laa, ḏo amuam danab
nug op̱ia awak daaḵunu ip̱unigṯe amu, na anam
bia daaḵutnu na kobol amu oh hep ̱e, ag ele hep̱eg,
na ag ele oh op ̱ia awak daaglag. Uḏat amunu
nob amu na mana meṯak danab madap̱e, ag iḵilag
uḏug hoiglag. Na anam hep̱e amu danab oh ag
dooglag, ag nahipnu ap̱ig, nai amuam genab iiṯa.
Ag dooglag, na ele ḏo dim lamidṯem. 25 Amu iiṯa
aḏi ag kristen bep̱ig daaṯeb ele amu, ag kobol aḏi
ii hemananu amu ig anuḵa nai amu uḏugp̱a yaata,
meut uḵe, ag amunu dab meḵulagnu doop ̱ig. Iiṯa
aḏiagdoḏ laa, danabagdoḏamumainkayakham

bup ̱uak medap̱ig ele amu, ag doḏ amu tep ̱u amu
doḏ tiig ele amu doḏ danab ag muḏip̱a o ep̱elagp ̱a
baag aḏaeg mauhom, amu ele ii lamananu, ag
gap̱ai kobol ele ii hemananu yaamut.” Ag Paulus
amegp ̱a anam ap ̱ig.

JUDA AG MANA MEṮAK LAG OOP̱A PAULUS
AḎAPI̱G

26Aaḵu Paulus nug danab waḏele amu diie, deḏ
amu dimp̱a ag gona, nug kobol oh nug ag ele
op ̱ia awak daaglagnu heum. Nug amu hewowa,
nugmanameṯak lag oop ̱a noa, manameṯak danab
amelagp ̱a deḏ aṯenp̱a ag aaḵu op ̱ia awak daap ̱eg
uḵebmalaglagnu amu ag anen anen ahilag mana
meṯaknu doḏ aon doḵulagnu ele aum.

27 Nug anam he, dimp̱a deḏ eblaih aḏit amu
malaḵunu heehe, Juda Asianu ag Paulus mana
meṯak lag oop̱a anidna, ag ahan heeg, danab ah oh
ag oolag nauhe, ag ahaeg, Asia danab ag Paulus
aḏan huana inam ep ̱ig. 28 “Israel danab, ag ig
ehaniḵeg! Danab imu nug atu wan ohp̱an danab
ihinig huunu, ihinig ḏonu amu mana meṯak lag
ihinig imunu ele am ena iiṯa ip ̱uanadṯe. Amuib
iiṯa. Nug Grik danab laala ele diie uḏin, mana
meṯak lag oop ̱a nona, ag lag gun imu dubuṯid
medṯeb!” Ag anam anana ep̱ig. 29 Deḏ laa ag
Epesus danab Tropimus, nug Paulus ele ab oḵai
amu oop ̱a daaeheh anatp̱ig amunu ahilag dab
mak ham bup ̱uakp̱a amu Paulus nug Tropimus
omala, mana meṯak lag oop ̱a noum anana hep̱ig.
30 Ag anam heeg, Jerusalem oh oṯaina, ahan uḏin
qag meeg, ag ahan Paulus aḏan eeḏna aon mana
meṯak lag dimiṯim gonana, ag od ohmanadp̱ig.

ROMNU DAUP DILAG OḴAI LAA PAULUS
EHANIṮOM

31AgPaulusqeḵulagnuheegegamuRomnudaup
Jerusalem daap ̱ig, amu dilag oḵai nug, “Jerusalem
danab oh ahan oṯaiṯeb,” doyom. 32Nug doya, paha
aha, daup 100 dilag iḵi laala amu daup laala ele
diie, ag qaibaḏ Paulus Juda ele gumadna noeg,
Juda ag daupdilag oḵai, daup ele nop ̱ig anadna, ag
Paulus baula ii maḵuḏp̱ig, uup̱ig.

33 Uueg daup dilag oḵai nug gumaṯa wana,
Paulus aḏa, daup amelagp̱a, “Ag nug sen aḏitp̱a
qaḵeg!” anana, nug Juda danab oḏ maṯom. “Imu
danab aun, nug aḏi heum?” awa oḏ maṯom. 34Oḏ
maṯe danab ah ameg naḏi daap̱ig ag ahan, laa nai
laa ananaeegeg, laa agnai laa ananaeegeg,muṯub
huanak ahe heeg, daup dilag oḵai nug nai amu
diig dooḵunu elele iiṯa amunu nug daup nuhiḵud
amelagp ̱a, “Ag Paulus omalna gona, ag laulag
oop ̱a noig!” awa aum. 35 Ag Paulus omalna
uḵaeg, Paulus nug uḵa lag amunu adqaḏp̱a teete,
danab ah ag Paulus qeḵulagnu wagainab mep̱ig
amunu daup ag Paulus aon maon gop ̱ig. 36 Ag
Paulusmaon uḵaegeg, danab ah ameg naḏi ag dim
lamadnana, huanak ena ap̱ig. “Qep̱eg mauhaḏ!
Qep̱eg mauhaḏ!” aon ep ̱ig.

PAULUS JUDAAMELAGP̱ANAIMAṮIOM
37 Daup ag Paulus omalna lag oop ̱a noḵulagnu

heegeg amu Paulus nug daup dilag oḵai, nug
amegp ̱a nai laa madiḵunu oḏ meṯe, daup dilag
oḵai nug Paulus Grik naip̱a nai maṯiom doya, oṯaia,
Paulus oḏ meṯom. “Na Grik nai dooṯemte? 38Amu
na am Igipta danab nug nakok matu gabman

ele ban heḵulagnu haaha, nug aha, danab 4,000
gabman ele ban heḵulagnu diie, qep elab aḏaegeg
omalaṯe, ag atu taḏakp̱a gop ̱ig amu na am nugtai
iiṯa? Na am aun?” awa oḏ meṯom. 39 Oḏ meṯe
am Paulus nug aum. “Da amu Juda danab, da ab
onig Tasus, Silisia wanp ̱a daaṯe, amup ̱an danab.
Ab oḵai dahil amu onig oḵai ele. Amu na ap̱e, da
danab ah amelagp ̱anaimadiḵulnu ool daaṯe,” awa
aum. 40 Awa a amu daup dilag oḵai nug ena awa
a, aria Paulus nug aha, adqaḏp̱a hibaiṯa, danab
ah amelagp̱a ep ̱eg huma heehe, ag oh to eṯan,
oḏelag qamuteg, aria Paulus nug Hibru naip̱a ag
amelagp ̱a nai madiḵunu ha, nug inam aum.

22
1 “O da lailad, mamelad aḏi, ag doyeg! Da

geha iiḵu ahilag nai amu nob meḵulnu heṯem,”
awa aum. 2 Aria ag Paulus nug Hibru naip̱a
nai maṯie doona, ag oh to eṯan, oqoṯi iiṯa, oḏelag
qamutna daaegeg, Paulus nug nai madiḵunu ha,
nug aum. 3 “Da am Juda danab. Da anil amu
nug da Tasus Silisia wanp̱a menuiḏom amge da
ab oḵai imup̱a ena mein, Gamalielnu sulp̱a sul
hei, nug ig alanḵad dilag ḏo amu oh nug da tutuḵu
ip̱uniḏom. Ip̱uniḏe amu da Kayak dim lamidḵulnu
wagainab memi, gemu ag ḏo amu dim lamidna,
wagai mena heṯeb amubia. 4 Amu kristen danab
ah ag Jesusnu oolagp ̱a genab doona, ib imu dim
lamidp̱ig ele amu, da ag eheḏ haṯen, danab ah ele
aqai mauhegeg, laala senp̱a hip ̱alaṯen, diie uḵen,
mani guiṯakp̱a maadmi. 5 Da anam hemi amu
mana meṯak danab dilag iḵi nug, amu Juda dilag
heṯoḏiak oḵai, onig Sanhidren, amunu danab ele

ohagdooṯeb, agamunumaṯiglagnuelele. Dahei, ag
ig lainḵadDamaskus dilagnuuḏug yan, dameḏaeg,
da Damaskus goḵulnu gomi. Da kristen danab ah
ap̱anu amu hip ̱alaṯen diien, Jerusalem uḏip̱i, ag
heṯoḏiakp̱a guiṯak aoglagnu gomi,” awa aum.

6Paulusnugnai amuanana, nugnai tuḏiṯaaum.
“Da uḵen Damaskus guguiṯen uḵai, belo meeme
amu hab aṯannu amahlak oḵainab na, da taliliḏa
amahlom. 7Amahlele amu da nein qein, da baag
laa dooiyi amu Nug inam aum. ‘Saul, Saul, na
aḏinu da eheḏ heiḏṯem?’ awa aum. 8 A amu da
ami. ‘Naḏi, na am aun?’ Ai am Nug aum. ‘Da
am Jesus, Nasaret ted. Na da eheḏ heiḏṯem,’ awa
aum. 9 Aria danab laala ag da ele gomut amu ag
amahlak anidp ̱ig amge Naḏi Nug nai da amelp̱a
maṯiom ele amu, ag amu ii doop̱ig. 10Nug nai amu
maṯia male amu da ami. ‘Naḏi, da aḏitai heḵul,’
awe ami. Ai amu Nug aum. ‘Na ahan, Damaskus
gona daap ̱e, ap̱a amu danab laa nug Kayak na aḏi
aḏi heḵutnu tituaniṯom daaṯem amu, nug ab, na
dooḵut,’ awa aum. 11 Nug anam ana male amu
amahlak oḵainab amup̱a da neegḵulnu elele iiṯa
amunu laala ag da ele gomut amu ag da ep̱el aḏan
omaiḏeg nota, Damaskus daami.

12 Aria ap̱a danab laa dayom, nug onig Ana-
nias. Nug am ḏo dim lamiṯak danab. Juda oh,
Damaskus daaṯeb ele, ag nuhignu, ‘Nug am danab
ena,’ aon aṯeb. 13 Da daaiyi, danab amu nug
da gumiḏa uḏia, guḵuiḏa hibaiṯa dayaya, nug da
amelp̱a aum. ‘Lai Saul, na amen eḏua obaṯeb, na
neeḵe!’ awa aum. 14 Nug anam a da ena neeḵi,
nug da amelp̱a aum. ‘Ig alanḵad dilag Kayak,
Nug na nuhig dab mak dooḵutnu amu, na nuhig

Danab Tutuḵu anidḵutnu, nuhig nai ele na dautp ̱a
dooḵutnu tituaniṯom. 15 Nug a doome amu na
keeke oh anidna doome ele amu na geha nai amu
danab amelagp̱amehuqp ̱e dooglag. 16Aria na aib
hamu daame! Na ahan, layaṯak aon amu na Jesus
onigp̱a unuqidp ̱ep̱e, Nug hip̱unin nahip uhuqa
medaḵu.’ Ananias nug anam da amelp̱a aum.

17Aria dimp̱a da eḏuen, Jerusalemuḏien amu da
mana meṯak lag oop̱a unuqidmi. Unuqiṯiṯi amu
amel eḏue, 18 aria da Naḏi aniṯi, Nug da amelp̱a
aum. ‘Na paha ahan, Jerusalem uun uḵe! Na dahil
nai ip̱a mehuqḵut amu ag nai amu dooglagnu
oolag ii daama,’ awa aum. 19A am da ami. ‘Naḏi
ag da dooiḏṯeb. Anuḵa da Juda dilag nai doyak lag
ohp̱a oiyeye, danab ah ag nahipnu oolagp ̱a genab
doop̱ig ele amu, da diie hip̱alaṯen, da ag bu aqami.
20Amu anuḵa ag Stepanus qeegmauhom, nug am
nahip nai mehuqak danab, haen amup̱a amu da
nug aniṯiṯi, ag nug qeeg mauhom amunu am da
ool enadayom. Amuele dadanab Stepanus qep̱ig,
amu dilag lamen amu da gumami.’ Da anam awe,
Kayak amegp ̱a ami. 21Anam ami amge Naḏi Nug
da amelp̱a aum. ‘Na uḵe! Da na meidp ̱i, na atu
uma, iiṯa aḏi, amu gumadna goḵut,’ awa aum.”
Paulus nug anam aum.

ROMNU DAUP DILAG OḴAI NUG PAULUS GU-
MOM

22 Paulus nug nai amu maṯie, Juda danab ag
Paulus naimaṯiom amu doyeg uḵe uḵe, nug iiṯa aḏi
gumaṯa goḵunu aum, haen amup ̱a ag ahan, huana
qaṯiḏna, baalag oḵaip̱a ep̱ig. “Qep̱eg mauhaḏ!
Danab anam amu nug daaḵunu elele iiṯa,” aon

ap̱ig. 23 Ag anam anana, ahan muṯub qenana,
lamenulahnubeḏulagp̱anu amuuḏadna aḵaeguḵe,
gap̱ud aḵan, aḵaeg aṯan teum. 24 Ag anam heegeg
amu daup dilag oḵai nug he, ag Paulus omalna,
daup laulag oop̱a noeg, daup dilag oḵai nug aḏinu
Juda ag Paulusnu anam henan ep̱ig ele amu, nug
amunu diig dooḵunu, nug nuhiḵud daup ag Paulus
wipp̱a eheḏ mataḏakp̱a heṯoḏiglagnu aum. 25Nug
anam a, Paulus muḏip̱a hip ̱alegeg amu daup iḵi
laa nug Paulus guguiṯa hibaiṯa dayeye, Paulus
nug amu amegp ̱a inam aum. “Rom dilag ḏo am
aṯem ip̱unigṯe? Ag Rom danab amu nug tatam
wipp̱a eheḏmataḏp̱eg, dimp̱a nug heṯoḏiakp̱a, nug
eheḏ heumtai o iiṯatai anidḵulagnu aṯete?” awa oḏ
meṯom.

26 Daup 100 dilag iḵi amu nug nai amu doya,
nug uḵa daup dilag oḵai amegp ̱a aum. “Na imu
aṯem heḵut? Danab imu nug Rom danab,” awa
aum. 27Daupdilag oḵainug amudoya, nug Paulus
gumiṯa uḵa, nug oḏ meṯom. “Na da amelp̱a ap̱e
doyei! Na amu Rom danabte?” awa aum. A amu
Paulus nug aum. “Ao, da Rom danab,” awa aum.
28Nug anam a, aria daup dilag oḵai nug aum. “Da
amu men doḏo naḏi ewoya, Rom danab daaṯem,”
awa aum. Awa a amu Paulus nug aum. “Da am
anam iiṯa, da anai Rom danab tutuḵumenuiḏom,”
awa aum. 29 Amu danab ag nug wipp̱a eheḏ
mataḏna oḏ meṯaglagnu hep̱ig ele, ag Paulus anam
a doon, ag pahanab eḏun uuidna gop̱ig. Aria daup
dilag oḵai nug Paulus nug am Rom danab doya,
nug he hip̱alp ̱ig amunu nug oo baḏom.

PAULUS NUG JUDA DILAG HEṮOḎIAK OḴAIPA̱

DAYOM
30Ag anam heeg, wagḏe, deḏ amup̱a daup dilag

oḵai nug Juda ag Paulus beḏup̱a nai yaan hep̱ig,
amu diig dooḵunu nug Paulus senp̱a qagap̱ig amu
uhuqowa, nug nai me uḵe, mana meṯak danab
oḵai amu Juda dilag heṯoḏiak oḵai, onig Sanhidren,
amunu danab oh ele qagmeeg, nug Paulus omala
doa, ag noolagp ̱a he hibaiṯom.

23
1 Paulus nug noolagp̱a hibaiṯa dayaya, heṯoḏiak

oḵai danab daap̱ig amu oh neeḵaṯaṯa, nug aum. “O
lailad, da oiiyi uḏie, gemu ele oiṯem amu da Kayak
noobp̱a, da doyeye eheḏ laa ii hemi,” awa aum.
2Paulus nug anam awa a amumanameṯak danab
dilag iḵi Ananias, nug aha, danab Paulus guguiṯak
daap ̱ig amu ag nug oṯi mataḏḵulagnu amelagp ̱a
aum. 3 Nug Paulus mataḏḵulagnu a amu Paulus
nug amegp ̱a aum. “Na am gilil dubuṯid tak amu,
amup ̱a gau haḵab hamu atantan laaidp̱ig amubia
daaṯem! Geha Kayak Nug na oidḵu! Na ḏo aḏi
aṯe amup̱a epeḏilḵutnu uḏime amge na danab imu
amelagp ̱a, ‘Ag nug oig!’ ame, amup ̱a na ḏo tap ̱ae
neum,” awa aum. 4 Anam awa a amu danab ag
guguiṯak hip̱aidna daap ̱ig ele amu ag ap̱ig. “Na
Kayaknumanameṯakdanabdilag iḵi,nuhignunai
nau aḵutnu iite baḏaṯem?” aon ap ̱ig. 5Aeg Paulus
aum. “O lailad, nug mana meṯak danab dilag iḵi
daaṯe amu da ii doomi. Kayaknu yak aṯe, ‘Nahip
huup̱an iḵi danabnu amu na nai nau aib ame,’
amu da dooṯem,” awa aum.

6Aria Paulus nug anam a daaegeg, nug doyom,
heṯoḏiak oḵai danab laala ag am ḏo gumak danab-

Sadusi amu laala ag ḏo gumak danab-Parasia
amunu nug heṯoḏiak oḵaip̱a ewa aum. “O lailad,
da am ḏo gumak danab-Parasia. Da mamel ele
am ḏo gumak danab-Parasia. Danab mauhp̱ig
amu dimp̱a ag eḏun hip ̱aidḵulagnu amu da oolp ̱a
genabdoyen, amegmeṯem amunugemuagda iiḵu
heṯoḏiakp̱a meiḏeg daaṯem,” awa aum. 7 Paulus
nug nai amu a amu ḏo gumak danab-Parasia amu
ḏo gumak danab-Sadusi ele gamagp̱a oo aeg bak
be, aeg ona aeg do, aaḵu qag mak amu lop̱aḏp̱ig.
8Ḏo gumak danab-Sadusi ag, “Danabmauhṯeb, ag
eḏun ii hip ̱aidmana amu engel ele iiṯa amu ouḏi
ele iiṯa”, aon adap̱ig. Amge ḏo gumak danab-
Parasiaagamunaiamuohgenabdaaṯe,agamunu
oolagp ̱a genab doop̱ig.

9 Amunu qag mep̱ig ele amu ag ahan, wagai
mena, huana baalag oḵai eegeg uḵe amu ḏo gu-
mak danab laala, ag ḏo gumak danab-Parasia
huup̱anu, ag ahan g ̱agaṯag mena ap̱ig. “Ig danab
amu anidṯem amu nuhigp̱a eheḏ hak laa daye ii
anidṯem. Amu ouḏi laatai, iiṯa engel laatai ele
nai madipiḏ,” aon ap̱ig. 10 Amu ag anam aon
aeg, oo aeg bak oḵainab be, huana heeg, daup
dilag oḵai nug anṯa, “Ag Paulus aḏan eeḏna, gam-
agp̱a pagup̱eg mauhḵutai,” anana, oo baḏe, nug
daup amelagp̱a, “Ag nona, Paulus gamagp̱anu
aon, omalna gona, ag laulag oop̱a noig!” awa
aum. 11 Ag anam heeg, deḏ amu tuqan amup ̱a
NaḏiNug Paulus guguiṯa hibaiṯa dayaya nug aum.
“Na hip ̱aidna g ̱agaṯag daye! Na aib baḏame! Na
dahil nai Jerusalem mehuqme amubia na dahil
nai Rom ap ̱a mehuqḵut.” Naḏi Nug anam awa

aum.

JUDAAG PAULUSQEP̱EGMAUHḴUNUAP ̱IG
12 Naḏi Nug Paulus amegp ̱a anam a, wagḏe

deḏ amup ̱a Juda laala ag qag mena, ag nai laip̱u
g ̱agaṯag qeṯan, ag inamap̱ig. “Genab aṯan ig Paulus
qep̱ut mauhḵu. Ig e le ele paha ii lamata. Iiṯa ig
hamu daata, ig Paulus qep̱ut mauheb, ig eḏut e le
ele laḵunig,” aon ap̱ig. 13Amudanab Paulus qep̱eg
mauhḵunu nai g ̱agaṯag qedap̱ig ele amu, ahilag eb
qak amu 40 eḏiṯak. 14Ag anam hewona, ag ahan,
mana meṯak danab oḵai amu Juda dilag iḵi danab
ele gumadna gona ap̱ig. “Ig nai g ̱agaṯag qeṯat, aṯan
atata, ig inamamut. ‘Ig e nakok laa paha ii lamata.
Iiṯa, ig hamu daap̱ut uḵeb, Paulus qep̱ut mauheb
amu ig eḏut e laḵunig.’ Ig anam amut,” aon ap̱ig.
15Ag anam anana amu ag nai baula tuḏidna ap̱ig.
“Ig anamamutamunuagamuheṯoḏiakoḵaidanab
ele ag gemu nai mep̱eg, daup dilag oḵai top ̱a uḵeb,
nug Paulus omala ag gumaṯa neḵunu oḏ meṯaglag.
Ag inam aon amegp̱a aig! ‘Ig Paulusnu nai amu
baula diignab doognignu oonig daaṯe!’ Ag anam
ap̱eg, nug omala neebeb amu ig bap̱aidta meidta
daagnig amunu Paulus nug ag gumaṯa ii beebeb,
ig geha nug qep̱ut mauhḵu,” aon ap ̱ig.

16Ag anam heḵulagnu ap ̱ig amge Paulus ap̱inag
beḵanug ag ib aḏandaap̱eg, Paulus noobob, qep̱eg
mauhḵunu maṯiegeg doya amu nug uḵa, daup
laulag oop ̱a noa, nug Paulus amegp ̱a amunu aum.
17 Paulus nug nai amu doya amu nug daup 100
dilag iḵi laa onigp̱a e do, nug aum. “Na nid bau
imu omalna, daup dilag oḵai top̱a gop̱e, nug nai
laa ab dooḵunu aṯe,” awa aum. 18 Aria daup 100

dilag iḵi nug nai amu doya, nug nid amu omala,
daup dilag oḵai gumiṯa uḵa, nug aum. “Mani
guiṯak danab Paulus, nug da onilp ̱a e uḵai, nug
nid bau imu omale nagatop ̱a uḏiḵulnu amelp̱a
a, da omale bemi. Nug nai laa ele na amenp̱a
aḵunu oo daaṯe,” awa aum. 19 Aria nug omala
uḵe, daup dilag oḵai nug nid amu ep̱eg aḏa, omale
giginp ̱a goya, aya daaiya, nug nid amu amegp ̱a
aum. “Na aḏi nai da amelp̱a aḵut amu na a!” awa
aum. 20 Awa a amu nid bau amu nug amegp ̱a
aum. “Juda ag Paulusnu nai amu eḏun baula diig
dooglagnu, na buṯi Paulus omalna heṯoḏiak oḵai
qag makp ̱a noḵutnu oḏ meṯaglagnu ap̱ig. 21 Amge
ag ham bubuṯeb amunu na ahilag nai amu aib
dim lamidme. Aḏinu? Ag ahilḵad danab 40 eḏiṯak
amuagPaulus qep̱egmauhḵununai g ̱agaṯagqeṯan,
inam ap̱ig. ‘Ig e le ele paha ii lamata. Iiṯa, ig hamu
daap ̱ut uḵeb, ig Paulus qep̱ut mauheb dimp̱a ig
eḏut e laḵunig.’ Ag anam ap̱ig. Ag anam heḵulagnu
maṯin bap ̱aidp̱ig amu geha iiḵu ag na ahilag nai
amu doon, aḏi ap̱e dooglagnu dab mena, ameg
mak daaṯeb” awa aum. 22Daup dilag oḵai nug nid
baunai amumaṯiedoyowaamunugamegp ̱aaum.
“Na da amelp̱a nai imu miag ame amu na danab
laa amegp ̱a nai amunu iinab maṯimna!” Nug nai
g ̱agaṯag amu awowa, he uḵom.

DAUP DILAG OḴAI NUG HE PAULUS SISARIA
UḴOM

23 Aria daup dilag oḵai nug nai amu doya, nug
daup 100 dilag iḵi aḏit onilahp ̱a e doeh, amelahp ̱a
aum. “Adaup 200 diiya, danab 70hosp̱a goḵulagnu
ele diiya, danab 200 laa amu ag ban aḏaglagnu ele

diipeḏ bap ̱aidna, ag tuqan nain kilok amu Paulus
omalna Sisaria goḵulag. 24 Ag Paulusnu hos laala
bap ̱aidna medap̱eg, ena dayebeb, ag nug omalna
gabman oḵai anuqak onig Piliks top̱a goḵulag,”
awa aum. 25 Nug anam ana malowa aria daup
dilag oḵai nug ad uḏug laa inam yom.

26 “Da Klodias Lisias, da ad uḏug imu danab
oḵai, gabmandanab anuqak oḵai, Piliksnu yaaṯem.
Da na humidṯem. 27 Juda ag danab imu aḏan,
qep̱eg mauhḵunu hep̱ig amge nug am Rom danab
doomi amunuaganamheegeg, dadaupele ig gota
anadta, Paulus ag ep̱elagp ̱an aomut. 28 Ag anam
hep̱ig amunu da ag nai aḏi diignu hep̱ig amu da
dooḵulnu danab imu omale, heṯoḏiak ahilag qag
makp ̱a nomi. 29Noin, da oḏ maṯai, ag da amelp̱a
ahilag ḏo naip̱anu nai laala nug beḏup̱a yaana
madip̱ig amge ag nug keeke eheḏ heum amunu
nug qep̱ut mauhḵunu o mani guiṯakp̱a meḵunignu
laa maṯieg ii doomi. 30 Ag anam heeg, da nug
aoi dayeye amu aria laa nug, Juda ag aḵa danab
imu qep̱eg mauhḵunu loḵumakp̱a nai qagap̱ignu
doya, da amelp̱a aum amunu da danab imu iiḵu
paha awe mei, nahipp̱a uḵom. Amu da danab ag
nuhignu nai ele amu ag gona, na amenp̱anab nug
aḏieheḏheummadip̱eg, amuanidḵut.” Nuganam
yom.

31 Amu daup ag ahilag oḵai oḏe dim lamidna,
ag tuqan Paulus aon, Antipatris gop ̱ig. 32 Gona
tena daaegeg, wagḏe buṯua daup laa oh ag eḏun
laulagp ̱a uḵaegeg amu, danab hosp̱a gop̱ig amu
ag Paulus omalna, Sisaria nop ̱ig. 33 Danab hos
ele ag Sisaria nona, ag yak uḏug amu gabman

danab oḵai anuqak amu meṯona, Paulus ele oma-
lna waeg, noobp̱a hibaiṯa dayom. 34 Paulus nug
hibaiṯa dayeye, danab oḵai Piliks nug ad uḏug amu
eb qa anṯowa, nug Paulus oḏ meṯom. “Na ap ̱an
diig am wan obatak oḵai adep̱a daaṯe?” A amu
Paulus nug aum. “Da amSilisia danab,” awa aum.
35 Amu Piliks nug aum. “Laa ag na beḏunp̱a nai
yaap ̱ig ele amu, ag uḏip̱eg aria geha da nai nahip
dooḵul,” awa aum. Awowa nug nuhiḵud daup
amelagp ̱a, “Ag Paulus aon, Herodesnu gabman
laugp ̱a inap̱eg dayaḏ!” awa aum.

24
PAULUS PILIKS NOOBP̱A DAYOM

1 Paulus lag amup ̱a meeg dayeye, deḏ tanig ele
uue, mana meṯak danab dilag iḵi Ananias, nug
amu Juda iḵi danab laala ele ag danab laa onig
Tetalas, nug heṯoḏiakp̱a Paulus aḏi eheḏ heum
amu ag oh oḏelag ma, nug nai amu gabman oḵai
Piliks amegp̱a madiḵunu otieg, nug ag ele oh Sis-
aria nop ̱ig. 2Noeg amu Piliks nug Paulus onigp ̱a
e, omalna doeg amu Tetalas aha, nug Paulus nug
aḏi eheḏ heum amunumadiḵunu ha aum. “Danab
naḏi Piliks, na am ig ena ehanigṯem. Ban hak iiṯa,
hamu enaib daaṯem. Nahip dab mak enap̱a keeke
ena iḏu iḏu beṯe. 3Amup̱a ig ab ab ohp̱a ig oonigp ̱a
enanag doota, ig nahipnu, hanhan ena heme aot
aṯem,” awa aum. 4 Tetalas nug anam awowa nug
baula aum. “Anam aaḵu amge da nai elab madip̱i
amel ii memananu, da na ihinig nai tutu imu ap̱i,
na maḏoḏp̱a dooḵutnu unuqidṯem.

5Danab imu ig nug anidmut. Nug eheḏ kuḏum
he beṯe. Nug wan atu ohp̱a, Juda oh dilagp̱a,
nug he, Juda ag ahan nug qak bia heṯeb. Aria
huu ena iiṯa laa, ag amunu Nasaret huu aon aṯeb
amu, danab imu nug ahilag anuqak danab daaṯe.
6Nug anamhaaha,manameṯak lag ihinig amu ele
dubuṯid medaḵunu heum amunu ig nug aḏamut.
[Am ig ihinig ḏop̱a nug epeḏignignu hemut 7 amge
daup dilag oḵai Lisias, nug aha, wagai ma, nug
danab imu ig ep̱enigp̱anuawom. 8Nugdanab imu
ig aḏamut ele amu awa, danab ag danab imu nug
beḏup̱a nai yaap̱ig ele amu, nug ag amelagp ̱a, ‘Ag
Piliks gumidna gona heṯoḏieg!’ awa aum.] Amunu
na naḵa danab imu nug heṯoḏidna, oḏ medap ̱e,
geha nug ab, na nug eheḏ he, ig nug beḏup̱a nai
yaaṯem ele amu na amunu diig dooḵut.” Teta-
las nug Piliks amegp ̱a anam maṯiom. 9 Am Juda
ap̱a daap̱ig ag ele Tetalas nug nai maṯiom amu
ehanidnaagap̱ig. “Nai amuohamugenabib,” aon
ap̱ig.

10 Am Tetalas nug nai maṯia male, gabman
oḵai Piliks nug doyowa amu nug Paulus nug nai
madiḵunu ep ̱egp̱ahe, aria Paulusnugnai amunob
ma inammaṯiom. “Danab naḏi, da dooṯem, nawan
imup̱an epeḏiak danab matu dig mena dayeye
uḏie, gemu ele anam daaṯem amunu da oolp̱a ena
doyeye, na noomp̱a nai amu nob meḵul. 11 Na
geha ag oḏ madap̱e amu ag ele inam ana ap ̱eg
na dooḵut. Haen matu iiṯa, meṯid laa amup ̱aib
da Jerusalem ap̱a Kayak binag meḵulnu gomi.
12 Da mana meṯak laḵa nomi amu, da lag oop ̱a
ap̱a danab laa ele auḏ ona auḏ ii doum. Juda

ag da anam heiyi ii aniḏp̱ig. Amu ag da Juda
dilag nai doyak lag ohp̱a amu ab oḵaip̱a ele da
danab ah eheḏ heḵulagnu qag maaṯe hei, laa ii
aniḏp̱ig! Iiṯanab. 13 Amu gemu ag nai da beḏulp̱a
yan madiṯeb amu ag hep̱eg, na nai diig aaḵu am
genab anidḵutnu laa iiṯa. 14Amge da nai laip̱u imu
ag amunu genab ap ̱ig amu da ap̱i dooḵut. Da huu
laa, Juda ag huu amunu, ‘Ena iiṯa,’ aon aṯeb, huu
amu ib ip ̱unigṯe amu, da ib amu dim lamidṯem. Da
ib amu dim lamiṯe, ig alanḵad dilag Kayak amu
da Nug binag meinne, ḏo nai niiṯe amu propet
dilag yak amu oh ele, oolp ̱a genab dooṯem. 15 Da
amu oolp̱a genab dooṯem amu da Kayak Nug geha
heeb, danab nuhiḵud ag eḏun hip ̱aidḵulag, imu
heṯeb amubia, da ameg meṯem. Op ̱ia awak danab
amu danab nau ele oh, Kayak Nug heeb, ag eḏun
hip ̱aidḵulagnu ameg meṯem. 16Amunu da hanhan
deḏ oh da ool op̱ia awak, keeke eheḏ laa Kayak
noobp̱a, danab ah amelagp ̱a ele ii daamanu, da
wagai meṯem.

17 Amu da anam hein, maḏ laala da uḵen, ab
laalap̱a dayeye oiyeye, dimp̱a amu da eḏuen, da
men doḏo Judanu daḏekmadaḵulnu amu doḏ ma-
nen Kayak medaḵulnu Jerusalem temi. 18 Am da
uḏat anam heinne, da Juda dilag kobolp̱a op ̱ia
awak daaḵulnu kobol hein, mana meṯak lag oop ̱a
daaiyi amu ag da aniḏp̱ig. Danab ah kuḏum da ele
laa ii daamut, ap ̱a ele da hei, danab laala oqoṯilag
laa ele ii hep̱ig. Iiṯa. 19 Amge Asianu Juda laala
uḏip̱ig amu, ag da aḏailp̱ig amunu danab amu ag
dahilnu nai ele dayeb amu ag uḏin, na noomp ̱a
da beḏulp̱a nai yaalob am ena. 20 Anam iiṯa amu

haen da Juda dilag heṯoḏiak oḵai, onig Sanhidren,
amunu qag makp ̱a daaiyi, aḏi eheḏ laa dahilp̱a
daaṯe anidp ̱ig amu danab uḏin, gemu daaṯeb, ag
tutuḵuap̱egdoye! 21Agkeeke laa ii anidp ̱ig. Iiṯa,ag
laip̱uib anidp ̱igtai. Amuam da ag oolagp ̱a hibaiṯe,
danai laip̱u imu ein ami. ‘Dimp̱aKayakNugheeb,
danab mauhp̱ig amu ag eḏun hip ̱aidḵulagnu oolp ̱a
genab dooṯem amunu da heṯoḏiakp̱a meiḏp̱ig.’ Da
anam emi amunutai ag da na noomp̱a heṯoḏiakp̱a
meiḏp̱ig,” awa aum.

PAULUSMANI GUIṮAKPA̱ MAḎAḎITDAYOM
22 Piliks nug Paulus nai amu maṯie doya, nug

am kristen dilag oop ̱a genab doyak amu kristen
kobol ele tutuḵu doyom ele amunu nug Juda ame-
lagp̱a, “Ag daap̱eg,” awowa, nug aum. “Dimp̱a
daup dilag oḵai Lisias nug neeb amu da nai imu
bap ̱aidḵul,” awa aum. 23 Nug anam awowa, nug
daup 100 dilag iḵi amegp ̱a, “Na Paulus aona,mani
guiṯakp̱ame!” awa aum. Nugmani guiṯakp̱ameḵu
amge mani guiṯak g ̱agaṯagnab ii memanu aum.
Amu Paulus laiḵud ag nug ehanidna, keeke aon
gonameṯaglagnu amu aib ii aum.

24Am deḏ laala uue, Piliks nug wau Drusila ele,
Drusila nug Juda buḏub, a uḏiya, Piliks nug Paulus
nai laala maṯieb dooḵunu onigp̱a e, Paulus nug
Kristusnu oop ̱a genab doyaknu ibmaṯieye doyom.
25 Paulus nug op ̱ia awak kobolp̱a oiyak amunu
mehuqa amu danab nug nuḵa nuhignu atog noa
tutuḵu oiḵunu amu, geha dimp̱a Kayak Nug danab
oh epeḏiadḵunu nai ele mehuqeqe amu, Piliks
nug nai amu doya, oo baḏe, nug Paulus amegp ̱a
aum. “Ahan uḵe! Dimp ̱a da haen ena laa dayeb

amu da geha baula dooḵulnu na oninp̱a eḵul,”
awa aum. 26 Nug oo baḏom amge nug ele inam
dab meum. “Paulus nug men doḏo laala meḏeb
uhuqḵul.” Anam dab maama, nug haen kuḏum
Paulus onigp̱a e uḏie, nug ele nai madipiḏ. 27Amu
Piliks nug anam haaha dayeye, dimp ̱a maḏ aḏit
uḵe amu Porsias Pestus nug uḏia, Piliksnu uḏat
amu nug aḏiṯa aoḵunu heum amge Piliks nug Juda
ag oolag ena daaḵunu Paulus mani guiṯakp̱anu ii
uhuqom.

25
PAULUSNUG PESTUSNOOBP̱A DAYOM

1 Pestus nug wan obatak oḵai amu gumaḵunu
uḏia, Sisaria daye, deḏ ewam uue nug aha,
Jerusalem teum. 2 Pestus nug Jerusalem te amu
mana meṯak danab oḵai amu iḵi danab ele ag
gumidna gona, ag Paulus eheḏ heum amunu
amegp ̱a awona, ag g ̱agaṯag inam ele ap ̱ig. 3 “Na
ig ehanigna, danab amu aonmep̱e, ip̱a Jerusalem
uḏiaḏ!” g ̱agaṯag ap̱ig. Ag anam ap̱ig amge ag
ib aḏan loḵumna daanna, Paulus qep̱eg mauhḵu
amunu hep̱ig. 4 Ag anam aeg amu Pestus ame-
lagp̱a aum. “Paulus nug Sisaria ap̱amani guiṯakp̱a
daaṯe amu haen elab iiṯa da eḏue Sisaria noḵul
5amunu iḵi danab ag da dim lamiḏp̱eg ohnoḵunig.
Aria danab amu nug eheḏ heum dayeb amu aria
ag nug beḏup̱a nai yaaglag,” awa aum.

6 Pestus nug Jerusalem ag ele deḏ eblaih
ewamtai iiṯa ten anam dayona, nug eḏua Sisaria
noum. Deḏ amu uue, wagḏe deḏ amup̱a nug
aha, heṯoḏiak abenp̱a dayeye amu nug daup

nuhiḵud amelagp̱a, “Ag Paulus omalna uḏieg!”
awa aum. 7 Ag Paulus omalna doeg amu aria
Juda Jerusalemnu nop ̱ig amu ag dona daanna, ag
nai kuḏum Paulus beḏup̱a yaan madip̱ig amge ag
ahilag nai amu diig iiṯa. Ag heṯoḏiakp̱a nai hamu
kuḏum Paulus beḏup̱a yaap ̱ig.

8Ag anamheeg amuPaulus aha, ahilag nai amu
nob ma, inam aum. “Da keeke aḏitai eheḏ laa ii
hemi. Da Juda dilag ḏonu amu mana meṯak lagnu
amu Kaisanu ele eheḏ laa ii hemi,” awa aum.
9 Paulus anam awa aum amge Pestus nug Juda,
ag oolag ena daaḵunu, ag oolagp ̱a ya, nug Paulus
amegp ̱a inamaum. “Da hep̱i, ig oh Jerusalem teta,
nahip heṯoḏiak ap̱a anidḵunignu elele dooṯemte?”
awa aum. 10 Nug anam aum amge Paulus nug
aum. “Da gemu Rom dilag heṯoḏiakp̱a daaṯem
amuam ena. Da eḏuen Juda dilag heṯoḏiakp̱a ii
daapa. Na aaḵu doome, da Juda dilagnu eheḏ
laa ii hemi. 11 Da mauhḵulnu keeke laa hemi
dayeb amu ag hep̱eg mauhḵul amu elele, ag ena
da iup̱eg mauhḵul. Amge Juda ag da heṯoḏiakp̱a
meiḏna, nai madip̱ig ele amu, nai amuam genab
iiṯa dayeb amu danab laa nug da ag ep̱elagp ̱a
meiḏḵunu amu eheḏ amunu da Rom uḵen, Kaisa
top ̱a tein ap̱i, nug dahil heṯoḏiak amunug dooḵunu
ool daaṯe,” awa aum. 12 Paulus nug anam a amu
Pestus nug kaunsil danab ele tatam nai maṯiona
amu nug Paulus amegp̱a aum. “Na Kaisa nug
nahip heṯoḏiak dooḵunu onigp̱a eṯem amunu aria
na Kaisa gumidna goḵut,” awa aum.

PESTUS PAULUSNUAGRIPAOḎMEṮOM

13 Am deḏ laala uue amu king Agripa amu nug
ap̱inag Benaisi ele a Pestus humidḵulahnu Sisaria
uḏipiḏ. 14A uḏiya, deḏ nakok kuḏum Sisaria daae-
heh amu Pestus nug king amu amegp ̱a Paulusnu
nai amu maṯia aum. “Piliks nug danab laa nug
anuḵa mani guiṯakp̱a meum ina daaṯe. 15 Anuḵa
da Jerusalem tein daaiyi, mana meṯak danab oḵai
amu Juda iḵi danab ele ag nai nug beḏup̱a yaan,
ag da amelp̱a nuhig eheḏhak amunobmedaḵulnu
ap̱ig.

16 Amge da eḏuen ag amelagp ̱a inam ami. ‘Ig
Rom, ihinig kobol amu ig danab laa hamu qeut ii
mauhṯe. Tatam danab nug eheḏ heumtai o iiṯatai
heṯoḏiakp̱a anidṯem. Nug eheḏ heum anidta amu
ig nug nob meṯagnig. Iiṯa am iiṯa,’ awe ami. 17 Ag
anam heeg, da ai, ag da ele oh uḏit daamut. Amu
da haen ii kakidmi. Iiṯa, deḏ amu uue wagḏe,
deḏ amup ̱a amu ig heṯoḏiak abenp ̱a daata, danab
amu omalna dooḵulagnu amelagp ̱a ai, aon doeg,
18 danab ag nug beḏup̱a nai yaap ̱ig ele ag ahan
hip ̱aidna, nug beḏup̱a nai yaap ̱ig amge ag ahan,
nug kobol laa eheḏ heumnu, da ag heḵulagnu dab
memi bia laa ii madip̱ig. Ag anam iiṯa. 19Ag ahilag
meṯid hak kobolnu amu danab laa onig Jesus, Nug
mauhom amge Paulus nug, ‘Danab amu Nug am
bau daaṯe,’ awa aṯe amu ag amunu nug ele aeg
ona aeg do hep̱ig. 20 Ag anam maṯieg amu da nai
amuool iimaiṯe, diig dooḵulnuhemi amge da elele
iiṯa, ool ii maiṯom amunu da nug oḏ meṯami. ‘Na
Jerusalem gop̱e, da geha ap̱a nai nahip amu oh
dooḵulnu elele dooṯemte?’ awe ami. 21 Da anam
ami amge Paulus nug mani guiṯakp̱a dayebeb,

dimp̱a Kaisa nuhig nai amu bap ̱aidḵunu oo daye
aumamunudanugmani guiṯak lag oop ̱adayebeb,
haen laa da nug hep̱i, Kaisa top̱a goḵunu ai, ip̱a ina
daaṯe,” awa aum. 22 Nug anam a amu, aria king
Agripa nug Pestus amegp̱a aum. “Aaḵu amu da
ele, da danab amu nuhig nai dooḵulnu ool daaṯe,”
awa aum. A am Pestus nug aum. “Am ena, buṯi ab
dooḵut,” awa aum.

PAULUSNUGAGRIPAAMEGP̱ANAIMAṮIOM
23 Aria deḏ amu uue, wagḏe deḏ amup ̱a king

Agripa nug Benaisi ele a ahai, bala meya, deḏ
amup ̱a amu qag mak lag oop̱a noya daaeheh,
daup danab oḵai oḵai amu ab oḵai amunu iḵi
danab oh ele nona daaegeg, Pestus nug he, Paulus
omalna wap̱ig. 24 Paulus omalna waeg, Pestus
nug ag daap ̱ig ele amu, nug ag amelagp ̱a aum.
“King Agripa na aaḵu daaṯem amu danab oh ig ele
daaṯem ag danab imu anṯeg! Juda danab ah oh
ag Jerusalem ap̱a am ip ̱a ele, ag da amelp̱a nug
dimugmena, ag huana ap̱ig. ‘Na danab amu qep̱e
mauhaḏ! Nug ii daama,’ aon ap̱ig. 25 Amge da
nug keeke eheḏ heum, nugmauhḵunu amu da laa
ii anidmi. Amge nug nuḵa Kaisa nug nuhig nai
dooḵunu onigp̱a e amu da nug Kaisa top̱a mep̱i
goḵunu ai, nug amu ameg ma daaṯe. 26Amge imu
ele, da nug keeke aḏi heumnu nai amu genab
anṯena, uḏug yaap ̱i uḵeb, ihinig Kaisa anidḵunu
amu ele laa ii anidmi. Anam daaṯe amunu king
Agripa na iiḵu dayeye am danab laa oh ele ag
daaegeg, dadanab imuomalenahipp̱adomi. Igoh
nai nuhig anidta, da nuhignu nai laa uḏugp̱a yen
mep̱i goḵunu anamhemi. 27Aḏinu? Damani guiṯak

danab laa nug eheḏ aḏi heum uḏugp̱a ii yen mep̱i
goḵunu oolp ̱a ena ii dooṯem,” awa aum.

26
1 Pestus nug anam a, Agripa nug eḏua Paulus

amegp ̱a aum. “Aria na aḏi heme amunu na
heṯoḏiakp̱a daaṯem amu na amunu madiḵutnu
elele.” Nug anam a amu Paulus nug ep̱eg huma,
nug aḏi aḏi heum, nai amu inam dig ma maṯiom.
2 “O King Agripa, da na noomp ̱a dayeye, Juda
danab ag da aḏi aḏi heminu yaaiḏṯeb amu da
keeke aḏi aḏihemi amunumadiḵulnuug ii dooṯem.
3Aḏinu? Na Juda dilag kobol amu ahilag dab mak
piḏe piḏe ele oh elelenab dooṯem amunu da ug
ii dooṯem. Na amu oh dooṯem amunu na ootp̱a
maḏoḏ ele nai dahil imu dooḵutnu unuqidṯem,”
awa aum.

4 Paulus nug nai amu anana, nug nai tuḏiṯa
inam aum. “Da nid nakokp̱an uḏia gemu batak
aṯem aṯem oimi amu Juda danab ag dooṯeb. Yo,
da ap ̱al diig domip ̱a amu Jerusalem ap̱a ele, da
aṯem aṯem oimi amu ag dooṯeb. 5Ag haen elabnab
da aaḵu dooiḏṯeb amunu ag oolag dayeb, ag da
ihinigmeṯid laih laa, gunkuḏumnab ele, amuamḏo
gumak danab-Parasia, da huu amunu laa daami
aḵulagnu elele daaṯeb. 6 Amu Kayak Nug anuḵa ig
mamenḵad amelagp̱a Nug heeb, mauhak aḏi ag
eḏunhip̱aidḵulagnunai qaḵa aumamuda amu gog
teḵunu dab meṯem amunu Juda ag da beḏulp̱a nai
yaaṯeb. 7 Jakop beḵod tuelp, ag buḏulḵad, am Juda
danab, agKayakbinagamun tuqanelemeegeg, ag
amu gog teḵunu oolag huana daaṯe. O King da ele
nai qaḵa anak amu gog teḵunu dab meṯem amunu

ag da eheḏ heminu aṯeb. 8Amge Kayak Nug heeb,
danab ag eḏun hip ̱aidḵulagnu elele iiṯate? Aḏinu ag
Juda ag amunu ug dooṯeb?

9Da ele anuḵa Nasaret ted Jesus amu Nug onig
hep̱i iiṯa meḵununab dab mak g ̱agaṯag aomi. 10Da
anam aaḵu Jerusalem ap̱a hemi. Mana meṯak
danab oḵai ag aeg amu da danab kuḏum, ag Je-
sus dim lamidp̱ig ele amu aḏalaṯen,mani guiṯakp̱a
maadmi. Maaṯi amu laa mauhḵulagnu ap̱ig amu
da ele anam ami. 11 Haen kuḏum da Juda di-
lag nai doyak laḵa uḵen, ag Jesus dap ̱idna, aon
aon qeṯaglagnu wagai mein, guiṯak maṯami. Da
ahilagnu op̱oḏi bak huanaknab doomi amunu da
atu laihp̱an ab laalap̱a ele ug madaḵulnu ap̱a dim
lamadmi.

12 Anam heiyi, deḏ laa mana meṯak danab oḵai
ag da Damaskus goḵulnu aeg aaḵu gomi. 13 O
King, da aam ameg tutuḵup̱a oiiyi, amahlak laa
hab aṯannu na, da amu laala da ele gomut amu
ig taliliḵa amahale anidmi. Amahlak amuam
aamnu amahlak eḏiṯak. 14 Amahlak amu taliliḵe,
ig oh neta qeut, baag laa Hibru naip̱a inam a
doomi. ‘Saul, Saul na aḏinu da eheḏ heiḏṯem?
Na heṯem am genab, ena iiṯa. Na da waalp ̱a ii
daaṯem.’ 15Nug anam a amu da ami. ‘Naḏi, na am
aun?’ Ai am Nug aum. ‘Da am Jesus, na da eheḏ
heiḏṯem. 16 Amge na hip ̱aidna daye! Da na dahil
uḏat nid daaḵutnu, na dahilp̱a aḏi anidme amu
dimp̱a da na aḏi ip ̱unidḵul, na amunu danab laala
amelagp ̱a madiḵutnu aaḵu tituanidṯem amunu da
gumiṯen uḏimi. 17 Amu Israel danab amu iiṯa aḏi
danab ele ag hep̱eg nauhḵutnuheḵulag amgedana
ehanidp̱i, ena daaḵut. 18 Da hep̱i, na gona hep̱e,

ag oolag eḏueb, ag Satannu gatatup ̱a ii daamnanu,
ag dahil amahlakp̱a oiglagnu, ag Satannu g ̱agaṯag
waap̱a ii daamnanu, ag Kayaknu g ̱agaṯag waap ̱a
daaglagnu, ag hip̱unin uhuqa meṯak aoglagnu, ag
danab laala, ag oop ̱a genab doyak ahilagp̱a op ̱ia
awakdaaṯebele amu, agagoolagp̱a eledaaglagnu,
amelag op ̱atḵulag.’ Nug da amelp̱a anam aum.

19 Aria King Agripa, Kayak da aḏi heḵulnu
ip̱uniḏom amu da Nug oḏe tap ̱ai ii neum. 20 Iiṯa.
Da tatam Damaskus danab amelagp̱a nai maṯieye
amu dimp̱a Jerusalem danab amu Juda danab
amu iiṯa aḏi ele amelagp ̱a ami. Da ag amelagp ̱a
nai inam maṯimi. ‘Ag oolag eḏueb, ag eḏun Kayak
waap̱a daanna, danab laala ag genab oolag eḏuom
anidḵulagnu, ag kobol tutuḵuib dim lamiṯeg!’ awe
ami. 21 Da anam hemi amunu Juda danab ag
iup ̱eg mauhḵulnu mana meṯak laḵa ap ̱a aḏailp̱ig.
22 Amge Kayak Nug da ehaniḏe uḏie, gemu ele
ehaniḏṯe amunu da gemu iiḵu hibaiṯen dayeye,
danaboḵai aḏi amudanab laa oh ele amelagp ̱anai
imu madiṯem. Da nai laa ii madiṯem. Iiṯa. Propet
aḏi am Moses ele ag aḏi beḵunu ap̱ig amu da amu
aaḵuibmadiṯem. 23Nai amuam inam. ‘Kayak Nug
anuḵaKristusNugguiṯakdoyowa,Nuganuqaeḏua
hibaiṯa, nug Juda danab amu iiṯa aḏi danab ele
ehaniṯak aoglagnu ib ip̱uanadḵunu dab meum,’ ”
awa aum.

24 Paulus nug anam aawo amu Pestus nug
Paulusnu nai otaḏa eum. “Paulus na am kaaka
niṯom. Na sul huanak heme amunu doyak oḵai
nahip amu he, kaaka nidaṯe,” awa eum!

25 Pestus nug anam a amu Paulus nug aum. “O
Naḏi Pestus, da am kaaka ii niḏaṯe! Da madiṯem

imu am genab, nai kaaka iiṯa. 26 King imu amu
nug keeke imu oh dooṯe amunu da nug amegp ̱a
ii baḏeḏe, da nai imu madiṯem. Keeke imu am
loḵumakp̱a ii beum amunu da dooṯem, nug keeke
imu oh doyom,” awa aum. 27Paulus nug nai amu
Pestus amegp ̱a anana, nug eḏua Agripa amegp ̱a
aum. “King Agripa, na propet dilag nai ootp̱a
genab dooṯemte?” awa aum. Paulus nug anam
anana, nug nai tuḏiṯa, nug nuḵa oḏmaknuhig nob
ma aum. “Yo, da dooṯem. Na ootp̱a genab dooṯem,”
awa aum. 28 Paulus nug anam a amu Agripa nug
Paulus amegp ̱a aum. “Nahip nai maṯiak haen tutu
imup̱a da kristen beḵulnu miag dooṯemte?” awa
aum. 29 Nug anam a amu Paulus nug aum. “Da
haen elabmadiḵul odahaen tutumadiḵul amuam
keeke oḵai iiṯa. Keeke oḵai amu na da daaṯem bia
daaḵut amu da amunu unuqidṯem. Na naḵa iiṯa.
Gemudanab laa imu oh ag dahil nai dooṯeb, ag ele
anam daaglagnu unuqidṯem. Sen imu aaḵuib am
ag aoglagnu da ool ii daaṯe,” awa aum.

30 Paulus nug nai amu maṯia male, king Agripa
amu gabman oḵai Pestus amu king ap̱inag Benaisi
amu danab daap̱ig ele, ag ahan, 31 dimiṯim gona,
aḵa aḵa inam madip̱ig. “Danab umu nug keeke
laa, nugmani guiṯakp̱adaaḵunuoqep̱utmauhḵunu
laa ii heṯe.” 32Am king Agripa nug Pestus amegp ̱a
aum. “Danab umu nug Kaisa nuhig heṯoḏiak
dooḵunu ii elo amu na paḏap̱e golo,” awa aum.

27
PAULUS ROMGOḴUNUUBP̱A TEUM

1 Ag nai maṯin, ig Rom goḵunignu dab mak
awona, ag Paulus nug ammani guiṯak danab laala
eleamuagdaup100dilag iḵinuggumadḵunuap̱ig.
Nug am Kaisa huunu daup iḵi onig Julias. 2 Ig
goḵunignu ahat, oolta Adramtiam dilag ub laap̱a
temut. Ub amuam Asia dilag ab oḵai oḵainu aben
ilon daaṯebp̱a oiyaya eeḏḵunu uḵom. Aristakus,
nug am Tesalonika ted, nug ig ele oh gomut. Tesa-
lonika amMakedonianu ab oḵai laa.

3 Uḵautut, deḏ amu uue, wagḏe, deḏ amup̱a ig
gota Saidon eeḏmut. Julias nug Paulus nuhigp̱a
kobol enaib haaha amu Paulus nug laiḵud gumaṯa
oiyebeb, e keeke meṯaglagnu aum. 4Aria ap ̱anu ig
ahat, Saidon uuta uḵautut, ulah nug eheḏ duṯuniḵa
heum amunu ig nud Saipras heqo laih ulah ii
uḵomp̱a gomut. 5Gota gota ig Silisia Pampilia ele
dilah yu gamagp̱anab oḵulta gota, ig Maira, Lisia
wanp ̱a, ap ̱a temut. 6Ab amup̱a teta amu daup 100
dilag iḵi nug Aleksandrianu ub laa Rom goḵunu
dayeye anṯa, nug omaiḵe, ub amup̱a temut. 7Aria
ig ahat, ub amu huana ii ugeḵe, deḏ laala qinonob
gota gota, Kinidus guḵuidta gomut. Aria ulah nug
he, ig ib goḵunignudabmemut amelele iiṯa amunu
ig nud Krit heqo laih ulah huana ii uḵomp̱a gota,
Salmani guḵuidta temut. 8 Ulah nug heehe, ig
qinonob, kagi ele Krit lang aiḏta gota gota, aben
laap̱a temut. Abenamunuag, “IlonEna,” aonaṯeb.
Amu ab oḵai Lasia guguiṯak.

9 Ig anam qinobnob gota, deḏ kuḏum kakidmut,
Juda dilag kud ma e ii lanaknu deḏ amu uḵa iiṯa
meum amunu yup̱a oiyaknu elele iiṯa haen aaḵu
doum. Yu nauha auta awom amunu Paulus nug

aha amelagp̱a aum. 10 “O danab, ig ahat goḵunig
dayebamugeha igqagaiṯakoḵaianidḵunigdooṯem.
Keeke kuḏum padal meḵulag. Ub oop ̱anu keeke
amu ub eleib ii padal memaya! Iiṯa. Ig beḏunig ele
padal meḵu,” awa aum. 11 Paulus nug amelagp ̱a
aum amge daup 100 dilag iḵi nug ub gumak iḵi
amuulumaḏakdanabele, nug amudilahnai oop ̱a
genab doya, Paulus nai aum amu oop ̱a genab ii
doyom. 12 Ilon amup ̱a amu ulah naḏi haenp ̱a ub
eeḏa daaḵunu amu aben ena iiṯa amunu ubp ̱an
danab kuḏum ag aben amu eḏidna goḵulagnu ap̱ig.
Ag gona, Piniks tena, aben amup ̱a oug haenp ̱a
daaglagnu oolag dayom. Piniks amu Kritnu ilon
laa amup ̱a amu ulah heeb, loḵuma dayaknu aben
ena.

ULAHNAḎI YUP ̱A EHEḎNAUNABAHOM
13Amdimp̱a ulah yauuḏiom,nug amg ̱agaṯagnab

ii heum amunu ag ap̱ig. “Ig onig dayom bia, ulah
imuuḏiṯeamunu ig ilon imuuut laih goḵunig,” aon
maṯinna amu ag anga eeḏeg te, ig Kritnu langnab
aiḏta gomut. 14Amge ig nakokibwautut amu ulah
yawalti g ̱agaṯag Kritnu neum. 15Na ulah amu ub
duṯune, ub tutuḵu goḵunu elele iiṯa daye, ig hamu
maya memut. 16 Maya meta gota, nud laa Koda
aṯeb amuheqo laih gota, ig oolaknuubnakok amu
qaḵagnignu uḏat naḏinab heta, ig qaḵamut. 17 Aria
ag muḏi laala aḵan, ub oḵai amu g̱agaṯag daaḵunu
gamagp ̱a itap̱ig amge ag baḏap̱ig. Aḏinu? Ag,
“Ig eheḏ gota, Aprika guḵuidtata, malp̱a temata,”
dab menan doop ̱ig amunu ag ahan, ubnu lamen
g ̱agaṯag ulah duṯunṯe ele amu, uhuqeg ne, ig hamu
maya memut. 18 Amu ulah duban ele ig eheḏ

naunab iqomamunudeḏ amudimp̱a ag ahan, dig
menaubp̱anukeekeaḵaegyup ̱anoum. 19Aganam
heeg uḵe, deḏ ewamp̱a amu ag aḵa ep̱elagp̱a ubnu
keeke laa autna buḏieg noum. 20Amdeḏ kuḏum ig
aam hoḏop̱ai ele ii anadmut, ulah oḵainab hanhan
ig duṯunigṯom. Anam heehe, ig ihinig dab makp ̱a,
“Geha ig gota aben laap ̱a teta ena daagnig,” laa
ii dab memut. Iiṯa, “Ig aaḵu padal meḵunig,” aot
amut.

21 Anam dayeye, aria deḏ kuḏum ag e ii lap̱ig,
baalag qeṯom. Amu dimp̱a anam daaegeg, Paulus
nug aha, hip̱aiṯa aum. “Danab ag da tatam nai
ami amudim lamidna Krit ii uulob, ig ap̱a daalom
am ena. Anamlob amu ig qagaiṯak imu ii anidlom.
Amu keeke oh padal ii melo. 22Amge da geha iiḵu
ag amelagp ̱a aṯem. Ag oolagp̱a maḏoḏ ena dayeg!
Ig oonigp ̱anudanab laip̱u laa iimauhma. Ubnuḵa
nauhḵu,” awa aum. 23 Paulus nug anam awowa
amu nug baula tuḏiṯa aum. “Gemu tuqan imup̱a,
Kayak, da nuhig daaṯem, da Nug binag ele meṯem
amu, nuhig engel nug da guḵuiḏa hibaiṯa dayaya,
24 nug aum. ‘Paulus na aib baḏame! Na am gona,
Kaisa noobp̱a hip ̱aidḵut. Am doye! Danab oh na
ele ubp̱a daaṯeb amu Kayak Nug unuqiṯak nahip
doyom amunu geha ag ii mauhmana.’ Nug anam
awa, da amelp̱a aum. 25 Amunu ag aib baḏap̱ig.
Aḏinu? Da Kayak, Nug da amelp̱a nai aum amu
keeke amu anam beḵunu oolp ̱a genab dooṯem.
26Anam aaḵu amge ig gota, nud laa guḵuidp̱ut ub
aolḵu,” awa aum.

ULAHHEUB LOP̱AḎOM

27 Aria deḏ amun tuqan ele eb qak 14 amup ̱a
ig maya meta, Adria yup ̱a gotata, tuqan aam
ameg tutuḵu aoḵunuheehe, ubp̱anudanab ag, “Ub
uḏia, nud laa aaḵu guguiṯom,” doop̱ig 28 amunu
ag melemel meḵulagnu melemel yup ̱a buḏieg no
amu melemel anidp ̱ig, amu le noa uḵak 40 mita.
Aria ig nakok wata gota, ag eḏun melemel mep̱ig
am le noa uḵak 30 mita anidna, 29 aaḵu ag baḏan,
“Ig gota gota, aben men elep ̱a aolḵunigtai,” ap̱ig.
Ag anam dab mena amu ag anga waḏele aḵan
eeg, ub nob laih dimugp̱a noeg, ag ahan paha
wagḏeb aam neḵunu tap̱aḏna unuqidp ̱ig. 30Anam
henana, ubp̱anu uḏat danab ag ahan, ub uun
goḵulagnu ib maṯin, ag oolaknu ub nakok amu
uhuqeg noono, ag ham bup ̱una, “Ub oḵai noobp ̱a
anga ep̱ut noḵulagnu heṯem,” anana hep̱ig 31 amge
Paulus nug daup 100 dilag iḵi am daup ele ame-
lagp̱a aum. “Am danab umu ag ubp̱a ii daaglag
amu ag ubp̱a daaṯeb amu ag padal meḵulag,” awa
aum. 32Nug anam aum amunu daup ag oolaknu
ub amunumuḏi otaḏeg, ub nakokmayama uḵom.

33 Aria wagḏe, aam beḵunu heehe, Paulus nug
aha, danab oh ag nakok beḏulag g ̱agaṯag qeḵunu
amu nug ag amelagp ̱a aum. “Ag ahan, e nakok
aon laig! Haen elabnab ag oolagp ̱a maḏoḏ iiṯa
daanna, oolag ug ele daap ̱ig. E laa ii lap̱ig. Deḏ 14
iiḵu hamu daap̱ig. 34Amunu da ag amelagp ̱a iiḵu
aṯem. Ag e laala aon lana, g ̱agaṯag aweg! Doyeg!
Ag oolagp̱a laip̱u laa nug ii mauhma,” awa aum.
35Nug anam awa amelagp̱a anana amu nug bret
awe, ag anṯegeg, nug ag noolagp̱a Kayak unuqiṯa,
nug bret pana awa laum. 36 Paulus nug anam

he amu danab oh ag anidna, ag oolagp ̱a g ̱agaṯag
doon, ag ele e aon lap̱ig. 37 Ig danab ubp ̱a daamut
ele oh amu276. 38Ag e laeg elele daye amuaria ub
amu ug iiṯa daaḵunu ag wit aḵaeg yup ̱a noum.

39Aganamheeg,waḵaḏe, aambe, ag atuanidp ̱ig
amge ag wan amu adep̱a amu ag ii doop̱ig. Ag
ii doop̱ig amge ag ilon laa wana uḵak ihi ena
ele anidna, “Ap ̱a gota ihip ̱a teḵunignu eleletai,”
ap̱ig. 40 Ag anam anana, anganu muḏi otaḏeg
yup ̱a noono amu ag muḏi ulum g ̱agaṯag daaḵunu
itap̱ig ameleuhuqnana, ulah lamenheeg te, ub ihi
amup ̱a teḵunu uḵom. 41 Uḵom amge yu gamagp ̱a
ihi duṯune bak, nud amu guguiṯak daaṯe ele amu,
ub nug uḵa, amup ̱a ta, aola g ̱agaṯag ep ̱om. Ub nob
amu aola, g ̱agaṯag ep̱a dayeye, aaḵu duban ub nob
laih dimugp ̱a o, ub aaḵu aoḏom.

42Ub aoḏe, daup ag ahanmani guiṯak danab ilog
mena oolna gomananu aqaglagnu hep̱ig. 43 Ag
anam hep̱ig amge daup 100 dilag iḵi nug Paulus
ehaniṯa, ag anam ii hemananu ana, nug danab oh
laa ilog mak doodp̱ig ele amu ag tatam ubp̱anu
oolna, yup ̱a ilog men gona, yu ihip̱a goḵulagnu
aum. 44 Aria danab laala amu ag ilog mak ii
doodp ̱ig ele amu ag ub aoḏom amunu ad maha
laip̱u laip̱udiin,mayamenagonaeeḏḵulagnuaum.
Nug anam a amu ag anam henana, danab oh ag
enaib gona, yu ihip̱a tep ̱ig.

28
PAULUSMALTADAYOM

1 Ig oh enaib gota, yu ihip̱a teut amu ag nud
amuonigMalta aegdoomut. 2Danabahamup̱anu

ag ihinignu kobol enaib hep̱ig. Am gu ne, atu
oug meum amunu ag ab ilon, ig oh omaiḵeg,
uḏigḵunignu guguiṯak gomut. 3 Am Paulus nug
ab hiḏig laala aḵa, ab ewewe me, am mat nau
laa ab hiḏigp̱a dayeye, ewe ba, Paulus emala,
aegp̱a aiha ilul ewa dayom. 4Mat Paulus ep̱egp ̱a
anam ha dayeye, ab amup̱anu danab ah ag mat
amu Paulus ep̱eg emala, ilul ewa daye anidna, ag
aḵa aḵa ahilag dab makp̱anu madip̱ig. “Danab
umu nug amu danab laa qe mauhom bia dooṯem.
Amup̱a nug nob awa mauhḵunu dayom amge
nug yup ̱a ii mauhom. Yup̱a ii mauhom amge
geha nug Kayaknu nob meṯak qe eḏidḵunu elele
iiṯa,” aon ap ̱ig. 5 Ag anam aon ap̱ig amge Paulus
nug mat amu maute, ab aḏup̱a no, nug beḏup̱a
keeke aṯemtai laa iiṯa, eleleib ena dayeye, 6 abp ̱an
danab ag nug dab meṯan, neeḵidna mat emalom
abenp ̱a titiḏeb anidḵulagnu o iiṯa mauha na qeeb
anidḵulagnu dab menan, ag haen elabnab daap̱ig.
Daap ̱ig amge Paulus nug beḏup̱a ug laa ii be
anidp ̱ig amunu ag dabmak eḏun, inamap̱ig. “Nug
am Kayak,” aon ap ̱ig.

7 Aria aben amu guguiṯak amu, nud amunu
gumak danab oḵainuwan laa dayom. Danab amu
nug onig Pablias. Danab amu nug ig omaiḵe,
nug laugp̱a gota, deḏ ewam ap̱a daautut, nug
dab meḵa auta awom. 8 Ig ap̱a daatta, Pablias
mameg nug beḏu gaḵaḏak oḏe amu hioḏak oḏe ele
awom niieye, Paulus nug gumiṯa wana unuqiṯa,
ep ̱eg qaḏep̱a me, ena dayom. 9 Paulus nug anam
he amu nud amup ̱anu oḏe danab laa oh ele ag
uḏin, ehaniṯak aon, ena daap̱ig. 10 Aria ag kobol

enap̱a dab meḵaegeg, dimp̱a ig goḵunignu heutut,
ag keeke kuḏum, ig keeke amunu iiṯa ele amu, ig
aot goḵunignumegap ̱ig.

PAULUS ROMTEUM
11Am ig nud amup̱a amu kalam ewam daamut

dimp̱a ig Aleksandrianu ub laa, ulah naḏi amu
iiṯa meḵunu ameg ma dayom ele amu, ig amup ̱a
teut, aiḵa uḵom. Ub amu noobp̱a kayak ham
bup ̱uak gani ele doṯolah daapiḏ. A onilah Kosta,
Paluks ele. 12 Ig gota, Sairakyus teta, ap̱a ig deḏ
ewam daamut. 13 Am ig Sairakyusnu ahat gota
gota, Risiam teut, deḏ laip̱u uḵe amu ulah yau
uḏiom. Deḏ amu uue, wagḏe deḏ amu ig Piutiolai
temut. 14 Ab amup ̱a am ig kristen laala anaṯut
heeg, ig deḏ eblaih aḏit ag ele dayota, dimp ̱a
amu ig ahat baenigp ̱a Rom teḵunignu gomut. 15 Ig
Romgoḵunignu teutut, Romnukristenag iguḵautut
amu doona, laala ag ahan, e dadenmedap ̱ig aben
onig Apias ap ̱a gona, laala ag aben laa onig Hik
Awak Lag Oḵai Ewamap̱a ele gona, ig ibp ̱a aniḵeg,
Paulus nug anaṯa, nug Kayak unuqiṯowa, oop ̱a
g ̱agaṯag awom. 16 G̱agatag awe, ig Rom oop ̱a nout
am gabman nug a, Paulus nug nuḵa lag laap̱a
dayeye, daup danab laip̱u gumeme daapiḏ.

PAULUSNUGROMABP̱ANAI ENAMEHUQOM
17 Paulus nug ap ̱a dayeye, deḏ ewam uue nug

Juda dilag iḵi danab onilagp̱a e uḏin qag meeg,
nug amelagp ̱a inam aum. “O lailad, da ihinig huu
amu tap ̱adp̱i noḵulagnuo iiṯa ig alanḵaddilagkobol
amu nau ainne maute laa ii hemi. Amge Juda
ag da Jerusalem hip̱aliḏna Rom danab ep̱elagp ̱a
meiḏp̱ig. 18Meiḏeg, Rom ag dahil heṯoḏiak doop̱ig

amu ag da beḏulp̱a eheḏ hei, iup ̱eg mauhḵulnu
laa ii anidna, ag da uhuqilḵulagnu ap̱ig. 19 Amge
Juda danab ag nai amu uun di meḏaeg, da dahil ib
laa ii dayom amunu da Kaisa nug dahil heṯoḏiak
dooḵunu ami. Amge dahil huup̱anu da laa
heṯoḏiakp̱a ii maadmi am gemu ele laa ii maadpa.
20Diig amunu da ag gemu daaṯeb, da ag ele maṯit,
ap̱i anidna dooglagnu am da ag anadḵulnu ele ool
daye onilagp̱a emi. Da keeke ig Israel amegmeṯem
ele amu nuhignu da oolp ̱a genab dooṯem. Amunu
diig amup ̱a gemu sen imu da ep ̱el qaḵom,” awa
aum.

21 Paulus nug anam awa a amu ag nug amegp ̱a
ap̱ig. “Juda danab laala ag nahipnu doognignu
amu ad uḏug laa yaan meeg uḏie, ig ii doomut.
Juda danab laa uḏia, nug kaya amunu amenigp ̱a
maṯiaya, nug na dimunnu laa ii aum. 22 Amge ig
am na naḵa nahip dab mak amu oḏenp̱a madip̱e
doognignu oonig daaṯe. Ig dooṯem, ab ab ohp̱a
danab ah laala ag kristen dilagnu nai eheḏ iḏu
laalamadiṯeb.” Ag anamaon Paulus amegp ̱a ap̱ig.

23 Ag Paulus ele nai anam maṯiona amu ag deḏ
meeg, deḏ amup̱a danab ah kuḏum ag Paulus
gumidna, nug dayom, lag amup̱a uḏieg, buṯuanu
uḵe tueb batak nug Jesusnu nai diig amu ame-
lagp̱a mehuqaqa, Kayaknu ḏo maḏoḏnu nai amu
ele mehuqaqa, nai laala Mosesnu ḏop̱a niiṯe amu
propet dilag yaknu ele, nug nai amup̱a ag Jesusnu
oolagp ̱a genab dooglagnu, ahilag dab mak maḏ
eṯa ip̱uanaṯa maṯiom. 24 Nug nai mehuqe, danab
laala ag doona, oolagp ̱a genab doop̱ig amge laala
ag oolagp̱a genab ii doop̱ig. 25Ag anamhenana ag

goḵulagnugonana, agamaḵaaḵaahilagdabmak ib
piḏe piḏe dayeye, ag ahan gop̱ig. Ag anamhenana
gop ̱ig amge Paulus nug tatam nai laa ahilagnu
inam mehuqom. “Kayak Ouḏi Nug ig alanḵad
amelagp ̱a nai imu genabnab propet Jesaia oḏep̱a
aum. Nai amuam inam. 26 ‘Na danab ah umu
gumadna gona, inam ap̱e doyeg! Geha ag am
nai daulagp̱a dooglag amge nai meu am tutuḵu ii
doomna. Geha ag neegḵulag amge ag diig tutuḵu ii
anidmana. 27 Aḏinu? Danab ah imu ag am oolag
itua malom. Ag nai meu dooglagnu bahilag yaaṯe,
amu ele ag amelag heeg gaḏuom. Amu iiṯa daalo,
ag amelagp̱a keeke anidna, nai doonna, ag nai
diig oolagp̱a tutuḵu doon, ag eḏun dahilp̱a dop̱eg,
da eḏuen hep̱i, geha ag ena daaglag.’ Jesaia nug
anamyom. 28Amunuagdoyeg! KayakNug ig eḏua
awigḵunuuḏatena ihinignuheumimu,KayakNug
he, iiṯa aḏi danab dilagp ̱a uḵom. Ag am dooglag,”
awa aum. 29 [Am Paulus anam a, Juda danab ag
gona, ag aḵa aḵa naip̱a a ona a doak naḏi hep̱ig.]

30 Maḏ aḏit Paulus nug nuḵa lag daden meum
amup ̱a dayaya, danab ah oh nug gumidna
uḏiegeg, nug kobol enaib ahilagp ̱a heum. 31 Nug
am Kayaknu ḏo maḏoḏnu nai amu danab ah
ip̱uanaṯaṯa amu Naḏi Jesus Kristusnu nai ele nug
nai amu baḏak iiṯa ele mehuqom. Nug anam
heehe, danab laa nuhignu aib ii aum.

